УЛСЫН ИХ ХУРЛЫН 2008 ОНЫ НАМРЫН ЭЭЛЖИТ

 ЧУУЛГАНЫ 2009 ОНЫ 01 ДҮГЭЭР САРЫН 08-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1-2

	2.
	Гар тэмдэглэл
	3-9

	3.
	Соронзон бичлэг:

 -Ашигт малтмалын тухай хуульд өөрчлөлт оруулах тухай хуулийн төсөл (Үндсэн хуулийн Цэцийн 2007 оны 03 дугаар дүгнэлттэй холбогдуулан)

-Монголбанкны Ерөнхийлөгчийг ажлаас чөлөөлөх, ажилд томилох тухай
-Монгол Улсын 2009 оны төсвийн тухай, Монгол Улсыг хөгжүүлэх сангийн 2009 оны төсвийн тухай, Нийгмийн даатгалын сангийн 2009 оны төсвийн тухай хуулиуд батлагдсантай холбогдуулан авах зарим арга хэмжээний тухай УИХ-ын тоогтоолын төсөл (анхны хэлэлцүүлэг)

-УИХ-ын тогтоол, тогтоолын хавсралтаар баталсан Тамгын газрын дүрмийн заалт хүчингүй болсонд тооцох тухай УИХ-ын тогтоолын төсөл (эцсийн хэлэлцүүлэг)

-Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл (хэлэлцэх эсэх)

-Монгол Улсыг хөгжүүлэх сангийн тухай хуульд нэмэлт, өөрчлөлт оруулах тухай хуулийн төсөл болон Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл (хэлэлцэх эсэх)
	 10-16

16-44

44-54

55-57

57-61

61-73

	4.  


	Саналын томъёолол  
	     74-88




Монгол Улсын Их Хурлын 2008 оны намрын ээлжит чуулганы 2009 оны 01 дүгээр сарын 08-ны өдөр (Пүрэв гараг)-ийн нэгдсэн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 72 гишүүнээс 60 гишүүн ирж, 83.3 хувийн ирцтэй байв. Үүнд:


Чөлөөтэй: Х.Баттулга, Э.Бат-Үүл, Л.Болд, Ц.Дашдорж, С.Ламбаа, Д.Одхүү, Ц.Шинэбаяр, М.Энхболд.


Өвчтэй: Р.Амаржаргал, Б.Батбаяр, Ц.Батбаяр, Л.Гансүх.


Хоцорсон: З.Алтай-0.40, Д.Зоригт-0.45.


Нэг. Ашигт малтмалын тухай хуульд өөрчлөлт оруулах тухай хуулийн төсөл (Үндсэн хуулийн Цэцийн 2007 оны 03 дугаар дүгнэлттэй холбогдуулан)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Байнгын хороодын ажлын албаны дарга Д.Одсүрэн нарын бүрэлдэхүүнтэй ажлын хэсэг байлцав.


Хуулийн төслийн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Ганхуяг танилцуулав.


Байнгын хорооны санал, дүгнэлттэй холбогдуулан УИХ-ын гишүүн Р.Раш, Д.Балдан-Очир нарын асуусан асуултад УИХ-ын гишүүн Д.Ганхуяг, Ц.Баярсайхан, ажлын хэсгээс Д.Одсүрэн нар хариулж, тайлбар хийв.


Д.Дэмбэрэл: -Ашигт малтмалын тухай хуульд өөрчлөлт оруулах тухай хуулийн төслийг баталъя.


Зөвшөөрсөн 
45


Татгалзсан

  2


Бүгд


47

 
95.7 хувийн саналаар батлагдлаа.


Ашигт малтмалын тухай хуульд өөрчлөлт оруулах тухай хуулийн эцсийн найруулгын талаар УИХ-ын дарга Д.Дэмбэрэл танилцуулав.

Эцсийн найруулгатай холбогдуулан УИХ-ын гишүүн З.Энхболд санал хэлж, ажлын хэсгээс Д.Одсүрэн тайлбар хийв.


УИХ-ын гишүүд дээрх хуулийн эцсийн найруулгыг сонсов. (10.47)


Уг асуудлыг 10 цаг 48 минутад хэлэлцэж дуусав.

УИХ-ын гишүүн Ц.Баярсайхан Эдийн засгийн байнгын хороо хуралдах болсонтой холбогдуулан завсарлага хүссэнээр өглөөний  хуралдаан 10.50-12.30 цаг хүртэл завсарлав.


Хоёр: Монголбанкны Ерөнхийлөгчийн албан тушаалаас чөлөөлөх, томилох  тухай УИХ-ын тогтоолын төсөл. 


Хэлэлцэж буй асуудалтай холбогдуулан Монголбанкны ерөнхийлөгч А.Батсүх, нэр дэвшигч Л.Пүрэвдорж, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Байнгын хороодын ажлын албаны дарга Д.Одсүрэн нарын бүрэлдэхүүнтэй ажлын хэсэг байлцав.


Монголбанкны ерөнхийлөгчийн албан тушаалаас чөлөөлөх тухай УИХ-ын тогтоолын төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав.


Байнгын хорооны санал, дүгнэлттэй холбогдуулан УИХ-ын гишүүн З.Энхболд, Л.Гүндалай, Ж.Энхбаяр, П.Алтангэрэл, С.Бямбацогт нарын асуусан асуултад УИХ-ын гишүүн Ц.Баярсайхан хариулж, тайлбар хийв.


Д.Дэмбэрэл: -Монголбанкны Ерөнхийлөгч А.Батсүхийг албан тушаалаас нь чөлөөлөх тухай саналыг дэмжье.


Зөвшөөрсөн

47


Татгалзсан

13


Бүгд


60


78.3 хувийн саналаар дэмжигдлээ.


Монголбанкны Ерөнхийлөгчийн албан тушаалаас чөлөөлөх тухай УИХ-ын тогтоолын төслийг баталъя.

 
Зөвшөөрсөн

50


Татгалзсан

 8


Бүгд


58


86.2 хувийн саналаар тогтоол батлагдлаа.


Монголбанкны Ерөнхийлөгчийн албан тушаалаас чөлөөлөх тухай УИХ-ын тогтоолын эцсийн найруулгыг сонсов. (13.00)


Монголбанкны Ерөнхийлөгчөөр томилох тухай УИХ-ын тогтоолын төслийн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав.


Байнгын хорооны санал дүгнэлттэй холбогдуулан УИХ-ын гишүүн Х.Бадамсүрэн, Д.Кёкүшюзан Батбаяр, А.Тлейхан, Д.Балдан-Очир, Ц.Даваасүрэн, Л.Гүндалай, Н.Ганбямба, Б.Бат-Эрдэнэ, Ц.Элбэгдорж, З.Энхболд, Г.Баярсайхан нарын асуусан асуултад нэр дэвшигч Л.Пүрэвдорж хариулж, тайлбар хийв.


УИХ-ын гишүүн Л.Гүндалай, Б.Бат-Эрдэнэ, Д.Кёкүшюзан Батбаяр нар санал хэлэв.


Д.Дэмбэрэл: -Монголбанкны Ерөнхийлөгчөөр Л.Пүрэвдоржийг томилох саналыг дэмжье.


Зөвшөөрсөн

54


Татгалзсан

 4


Бүгд


58


93.1 хувийн саналаар дэмжигдлээ.


Монголбанкны Ерөнхийлөгчөөр Л.Пүрэвдоржийг томилох тухай УИХ-ын тогтоолын төслийг баталъя.


Зөвшөөрсөн 
50


Татгалзсан 

 6


Бүгд


56


89.3 хувийн саналаар тогтоол батлагдлаа.


Монголбанкны Ерөнхийлөгчийг томилох тухай УИХ-ын тогтоолын эцсийн найруулгыг сонсов. (14.15)


Өглөөний хуралдаан 14 цаг 20 минутад завсарлав. 

Үдээс хойшхи хуралдаан 15 цаг 40 минутад эхэлж, ирвэл зохих 72 гишүүнээс 51 гишүүн ирж, 70.8 хувийн ирцтэй байв. Үүнд:


Чөлөөтэй: Су.Батболд, Сү.Батболд, Х.Баттулга, Э.Бат-Үүл, С.Баяр, Л.Болд, Р.Буд, Л.Гүндалай, Ц.Дашдорж, Г.Занданшатар, С.Ламбаа, Э.Мөнх-Очир, Д.Одхүү, С.Оюун, Ц.Шинэбаяр, М.Энхболд.


Өвчтэй: Б.Батбаяр, Ц.Батбаяр, Л.Гансүх, Д.Дондог, Н.Энхболд.


Хоцорсон: Р.Амаржаргал-1.10, Н.Батбаяр-1.10, Я.Батсуурь-1.10, С.Баярцогт-1.00, Л.Гантөмөр-0.50, Д.Зоригт-0.50, Д.Тэрбишдагва-1.50, Ч.Улаан-1.20, З.Энхболд-1.10.


Гурав. Монгол Улсын 2009 оны төсвийн тухай, Монгол Улсыг хөгжүүлэх сангийн 2009 оны төсвийн тухай, Нийгмийн даатгалын сангийн 2009 оны төсвийн тухай хуулиуд батлагдсантай холбогдуулж авах зарим арга хэмжээний тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.


Тогтоолын төслийг анхны хэлэлцүүлэгт бэлтгэсэн талаархи Төсвийн болон Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав.


Байнгын хорооны санал, дүгнэлттэй холбогдуулан УИХ-ын гишүүн С.Бямбацогт, Ц.Даваасүрэн, Р.Раш, Н.Ганбямба, Ж.Сүхбаатар нарын асуусан асуултад УИХ-ын гишүүн Ч.Хүрэлбаатар хариулж, тайлбар хийв.


 Байнгын хороодоос гаргасан зарчмын зөрүүтэй саналын томъёоллоор санал хураалт явуулав.

Төсвийн болон Эдийн засгийн байнгын хороод дэмжсэн санал:


Д.Дэмбэрэл: 1.УИХ-ын гишүүн Н.Ганбямба, Д.Ганхуяг, Ц.Дашдорж, Д.Дамба-Очир нарын гаргасан, дараахь агуулга бүхий заалтыг тогтоолын төсөлд нэмж тусгах:


“Санхүү, эдийн засгийн хямралын эсрэг цогц арга хэмжээний төлөвлөгөө боловсруулж, 2009 оны 1 дүгээр сард багтаан УИХ-д өргөн мэдүүлэх гэсэн саналыг дэмжье.


Зөвшөөрсөн

39


Татгалзсан

 7


Бүгд


46


84.8 хувийн саналаар дэмжигдлээ.


2.УИХ-ын гишүүн Ш.Сайхансамбуугийн гаргасан, дор дурдсан агуулга бүхий заалтыг тогтоолын төсөлд нэмж тусгах:


“Дорнод аймгийн Тамсаг дахь “Петро-Чайна Дайчин Тамсаг” компаний хайгуулын тусгай зөвшөөрлийн хугацаа дуусч байгаатай холбогдуулан ашиглалтын тусгай эрхийг олгох, бүтээгдэхүүн хуваах гэрээний төслийг боловсруулах ажлын хэсгийг байгуулан ажиллуулах гэсэн саналыг дэмжье.


Зөвшөөрсөн

24


Татгалзсан

20


Бүгд


44


54.5 хувийн саналаар дэмжигдлээ.


3.УИХ-ын Г.Батхүүгийн гаргасан, Төслийн 1.3-ийн “туссан объектын тоог цөөлөх” гэснийг хасах гэсэн саналыг дэмжье.


Зөвшөөрсөн

38


Татгалзсан

 7


Бүгд


45


84.4 хувийн саналаар дэмжигдлээ.


4.УИХ-ын гишүүн Ц.Батбаярын гаргасан, Төслийн 1.3-т “Засгийн газрын өрийн бичиг” гэсний өмнө “Улаанбаатар хотын инженерийн шугам сүлжээг шинэчлэх асуудлыг нэмж тусгах” гэж нэмэх гэсэн саналыг дэмжье.

Зөвшөөрсөн

33


Татгалзсан

13


Бүгд


46


71.7 хувийн саналаар дэмжигдлээ.


5.УИХ-ын гишүүн Г.Занданшатарын гаргасан, төсөлд дор дурдсан агуулга бүхий заалт нэмж тусгах:


“Шатахууны үнэ дэлхийн зах зээл дээрх шатахууны үнийн бууралттай харьцуулахад хангалттай хэмжээгээр буурахгүй байгаа шалтгааныг судлан холбогдох арга хэмжээг авч, дүнг 2009 оны 2 дугаар сард УИХ-д мэдээлэх гэсэн саналыг дэмжье.


Зөвшөөрсөн

41


Татгалзсан

 7


Бүгд


48


85.4 хувийн саналаар дэмжигдлээ.


6.УИХ-ын гишүүн Ц.Батбаярын гаргасан, төсөлд “Улаанбаатар хотын агаарын бохирдлыг бууруулах асуудлыг цогцоор нь шийдвэрлэх арга хэмжээ авах, үүнтэй холбогдуулан гарах зардлыг 2009 оны төсвийн тодотголд тусган УИХ-д өргөн мэдүүлэх” гэсэн заалт нэмэх гэсэн саналыг дэмжье.


Зөвшөөрсөн

37


Татгалзсан

10


Бүгд


47


78.7 хувийн саналаар дэмжигдлээ.


7.УИХ-ын гишүүн С.Бямбацогтын гаргасан, Тогтоолын төслийн нэрийг “Хямралыг давах төлөвлөгөө боловсруулах тухай” гэж өөрчлөх гэсэн саналыг дэмжье.


Зөвшөөрсөн

23


Татгалзсан

25


Бүгд


48


47.9 хувийн саналаар дэмжигдсэнгүй.

Төсвийн болон Эдийн засгийн байнгын хороод дэмжээгүй санал:


1.УИХ-ын гишүүн Ц.Даваасүрэнгийн гаргасан, тогтоолын төслийг буцаах гэсэн саналыг дэмжих боломжгүй гэсэн саналыг дэмжье.


Зөвшөөрсөн

19


Татгалзсан

30


Бүгд


49


61.2 хувийн саналаар дэмжигдсэнгүй.


Монгол Улсын 2009 оны төсвийн тухай, Монгол Улсыг хөгжүүлэх сангийн 2009 оны төсвийн тухай, Нийгмийн даатгалын сангийн 2009 оны төсвийн тухай хуулиуд батлагдсантай холбогдуулж авах зарим арга хэмжээний тухай УИХ-ын тогтоолын төслийг буцаахаар шийдвэрлэв.


Уг асуудлыг 16 цаг 20 минутад хэлэлцэж дуусав.


Дөрөв.УИХ-ын тогтоол, тогтоолын хавсралтаар баталсан Тамгын газрын дүрмийн заалт хүчингүй болсонд тооцох тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын  Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Ж.Бямбадулам, Төрийн байгуулалтын байнгын хорооны референт Д.Нямцогт нарын бүрэлдэхүүнтэй ажлын хэсэг байлцав.


Тогтоолын төслийг эцсийн хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан танилцуулгыг УИХ-ын гишүүн Г.Баярсайхан танилцуулав.


Байнгын хорооны танилцуулгатай холбогдуулан УИХ-ын гишүүн Р.Рашийн асуусан асуултад УИХ-ын гишүүн Ө.Энхтүвшин хариулж, тайлбар хийв.


Д.Дэмбэрэл: -УИХ-ын тогтоол, тогтоолын хавсралтаар баталсан Тамгын газрын дүрмийн заалт хүчингүй болсонд тооцох тухай УИХ-ын тогтоолын төслийг баталъя.


Зөвшөөрсөн

33


Татгалзсан

16


Бүгд 


49


67.3 хувийн саналаар тогтоол батлагдлаа.


Тогтоолын эцсийн найруулгыг сонсов. (16.35)


Уг асуудлыг 16 цаг 36 минутад хэлэлцэж дуусав.


Тав.Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Төрийн албаны зөвлөлийн гишүүн Б.Өнөбаатар, тус зөвлөлийн ажлын албаны дарга Ц.Самбаллхүндэв, ахлах референт О.Дашням, УИХ-ын Тамгын газрын Ерөнхий нарийн бичгийн дарга Ц.Шаравдорж,  Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Төрийн байгуулалтын байнгын хорооны референт Д.Нямцогт нарын бүрэлдэхүүнтэй ажлын хэсэг байлцав.


Тогтоолын төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Батсуурь танилцуулав.


Байнгын хорооны санал, дүгнэлттэй холбогдуулан УИХ-ын гишүүн С.Бямбацогт, Р.Раш, Н.Ганбямба нарын асуусан асуултад УИХ-ын гишүүн Ө.Энхтүвшин, ажлын хэсгээс Б.Өнөбаатар нар хариулж, тайлбар хийв.


УИХ-ын гишүүдээс санал гараагүй болно.


Д.Дэмбэрэл: -Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн

38


Татгалзсан 

 9


Бүгд


47


80.9 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 16 цаг 50 минутад хэлэлцэж дуусав.


Зургаа. Монгол Улсыг хөгжүүлэх сангийн тухай хуульд нэмэлт оруулах тухай хуулийн төсөл болон Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.


Тогтоолын төслийн талаархи төсөл санаачлагчийн илтгэлийг УИХ-ын гишүүн А.Тлейхан, Төсвийн байнгын хорооноос гаргасан санал, дүгнэлтийг УИХ-ын гишүүн Ц.Сэдванчиг нар танилцуулав.


Дээрх илтгэл болон байнгын хорооны санал, дүгнэлттэй холбогдуулан УИХ-ын гишүүн Д.Оюунхорол, С.Бямбацогт, Ч.Сайханбилэг, Д.Тэрбишдагва, Д.Одбаяр, Д.Арвин, Х.Жекей нарын асуусан асуултад УИХ-ын Тамгын газрын Ерөнхий нарийн бичгийн дарга Ц.Шаравдорж хариулж, тайлбар хийв.


Уг асуудлыг дараагийн хуралдаанаар үргэлжлүүлэн хэлэлцэхээр тогтов.


Хуралдаан 17 цаг 35 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ Д.ЭНЭБИШ
МОНГОЛ УЛСЫН ИХ ХУРЛЫН 2008 ОНЫ НАМРЫН  ЭЭЛЖИТ

ЧУУЛГАНЫ 2009 ОНЫ 01 ДҮГЭЭР САРЫН 08-НЫ ӨДӨР (ПҮРЭВ ГАРАГ)-

ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 25 минутад эхлэв.

Д.Дэмбэрэл:  Та бүхний энэ өдрийн  амгаланг айлтгая. Улсын Их Хурлын  2008 оны намрын ээлжит чуулганы 1 дүгээр сарын 8-ны өдрийн нэгдсэн хуралдаан нээгдэхэд бэлэн боллоо. Хуралдааны ирц  51.3 хувийн ирцтэй байна. Ийм учраас нэгдсэн хуралдаан  нээснийг мэдэгдье. 

Энд 72 гишүүнээрээ бид ирцээ тооцоод явж байгаа.  

Өнөөдрийн нэгдсэн хуралдаанаар хэлэлцэх асуудлыг танилцуулъя.

Ашигт малтмалын тухай хуульд өөрчлөлт оруулах тухай хуулийн төсөл,  Монгол Улсын  2009 оны төсвийн тухай, Монгол Улсыг хөгжүүлэх сангийн  2009 оны төсвийн тухай, Нийгмийн даатгалын сангийн  2009  оны төсвийн тухай хуулиуд батлагдсантай холбогдуулан авах зарим арга хэмжээний тухай Улсын Их Хурлын тогтоолын төсөл, анхны хэлэлцүүлэг, Тогтоол, тогтоолын хавсралтаар батлагдсан Тамгын газрын дүрмийн заалтыг хүчингүй болсонд тооцох тухай Улсын Их Хурлын тогтоолын төсөл, эцсийн хэлэлцүүлэг. Төрийн зарим байгууллагын албан тушаалын ангилал, зэрэглэлийг тогтоох тухай Улсын Их Хурлын тогтоолын төсөл хэлэлцэх эсэх, Монгол Улсыг хөгжүүлэх сангийн тухай хуульд нэмэлт өөрчлөлт оруулах тухай хуулийн төсөл болон  Монгол Улсын хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай Улсын Их Хурлын тогтоолын төсөл хэлэлцэх эсэх, Монгол Улсын Тэмдэгтийн хураамжийн хуульд нэмэлт өөрчлөлт оруулах тухай  хуулийн төсөл, хэлэлцэх эсэх, Монголбанкны Ерөнхийлөгчийн асуудал гэсэн ийм зүйлүүд байна.

Энэ Монголбанкны Ерөнхийлөгчийн асуудлыг бид нар арай дээгүүрхэн хэлэлцэх шаардлага гарах байхаа. Үүнийг эхний асуудал хэлэлцсэний дараа Эдийн засгийн байнгын хороог хуралдуулж асуудал танилцуулах замаар явах нь зүйтэй гэсэн бодолтой байна.

Ингээд хэлэлцэх асуудалдаа оръё. Эхлээд илтгэгч, гишүүд ирсэн үү. Ажлын хэсэгт байх улсууд юу болж байна вэ? Гишүүд суудлаа эзэлье. Хэлэлцэх асуудалдаа оръё. 

Ашигт малтмалын тухай хуульд өөрчлөлт оруулах тухай хуулийн төслийн талаар Эдийн засгийн байнгын хорооны санал, дүгнэлтийг сонсоё. Байнгын хорооны санал, дүгнэлтийг Улсын Их Хурлын гишүүн Ганхуяг танилцуулна. Ганхуяг гишүүнийг индэрт урьж байна. 

Д.Ганхуяг: Улсын Их Хурлын дарга, эрхэм гишүүд ээ,

Үндсэн хуулийн цэцийн  2007 оны 3 дугаар сарын 2-ны өдрийн 03 дугаар дүгнэлтийг Улсын Их Хурлын нэгдсэн хуралдаанаар хэлэлцээд, зөрчлийг арилгуулах талаар Эдийн засгийн байнгын хороо судлан үзэж, санал, дүгнэлтээ нэгдсэн хуралдаанд оруулан хэлэлцүүлэх үүрэг өгсөн билээ. Мөн Улсын Их Хурлын даргын  2007 оны  7 дугаар сарын 25-ны өдрийн  133 тоот захирамж гарч, Үндсэн хуулийн цэцийн дээрх дүгнэлттэй холбогдуулан Ашигт малтмалын тухай хуульд өөрчлөлт оруулах тухай хуулийн төсөл боловсруулах, чуулганаар хэлэлцүүлэх бэлтгэл хангах үүрэг бүхий ажлын хэсгийг байгуулсан билээ.

Эдийн засгийн байнгын хорооны  2008 оны  1 дүгээр сарын 2, 2009 оны 1 дүгээр сарын 6-ны өдрийн хуралдаануудаар ажлын хэсгээс боловсруулсан Ашигт малтмалын тухай хуульд өөрчлөлт оруулах тухай хуулийн төслийг хэлэлцлээ.

Байнгын хороо уг хуульд хийгдсэн  38 засвараа дараахь 4 засварыг хуулийн эцсийн найруулгад байсан хэлбэрээр нь Ашигт малтмалын тухай хуульд буцаан суулгах нь зүйтэй гэж үзсэнийг Байнгын хорооны хуралдаанд оролцсон Улсын Их Хурлын гишүүд дэмжлээ. Үүнд:

1.Хуулийн 1 дүгээр зүйлийн 1 дэх хэсгийн ашиглахтай гэснийг ашиглах болон хайгуулын талбай, уурхайн эдэлбэрийн орчныг хамгаалах гэх.

2.20 дугаар зүйлийн 1 дэх хэсгийн 56 дугаар зүйлд заасан үндэслэлээр тусгай зөвшөөрөл нь цуцлагдсан гэснийг 53-56 дугаар зүйлд заасан үндэслэлээр тусгай зөвшөөрөл нь дуусгавар болсон, цуцлагдсан тусгай зөвшөөрлөөр олгогдсон талбайг хүлээлгэн өгөх.

3.Хуулийн 5 дугаар зүйлийн 4, 5 дахь хэсгийн эрэл гэснийг хасах.

4.Хуулийн 15 дугаар зүйлийн 1 дэх хэсгийн хайгуулын болон ашиглалтын тусгай зөвшөөрлөөр нэгэнт олгогдсон түүнчлэн гэснийг хасах.

Тус Байнгын хороо бусад  34 засварыг хуулийн агуулга, бодлого, зарчмыг алдагдуулаагүй үг хэллэг, найруулгын засвар байна гэж үзсэн болно. 

Дээрх 4 зүйлийн талаарх тайлбар, Ашигт малтмалын тухай хууль тэдгээр 4 зүйлийг эцсийн найруулгад байсан хэлбэрээр нь тусгасан хуулийн төсөл, найруулгын засвар гэж үзсэн 34 зүйлийг тус тус та бүхэнд тараасан болно.

Улсын Их Хурлын эрхэм гишүүд ээ,

Үндсэн хуулийн цэцийн  03 дугаар дүгнэлттэй холбогдуулан Ашигт малтмалын тухай хуульд өөрчлөлт оруулах тухай хуулийн төслийг хэлэлцэн, Эдийн засгийн байнгын хорооны санал, дүгнэлтийг хэлэлцэн, уг хуулийн төслийг баталж өгөхийг та бүхнээс хүсье.

Анхаарал тавьсанд баярлалаа.

Д.Дэмбэрэл: Ганхуяг гишүүнд баярлалаа.  Байнгын хорооны санал, дүгнэлтээс асуух асуулттай гишүүн байна уу? Раш, Балдан-Очир.

Р.Раш: Ганхуягийн тавьсан илтгэлийн 2 дугаарт нь 53-56 дугаар зүйлд гэж байсан. Энэ нь зөв юм шиг байна билээ. Гэхдээ арын тараасан 49-52 гээд доторх агуулга нь яг тэр чигээрээ бичигдсэн байдаг. Тэгтэл зүйл нь болохоороо зэрэг 1 дээр нь 49-52 гээд, нөгөө дэх  дээр нь  53-58 гэж ийм хоёр зөрүүтэй юм орчихжээ. Хараад байхад тэр хассан дөрвийгөө давхцуулаад биччихээр зэрэг ийм зөрүү тоо гарсан юм болов уу, үүнийг харсан уу? хэлээд өгнө үү. Үгүй бол би буруу юм яагаад байгаа юм болов уу? 

Д.Дэмбэрэл: Хэн хариулах вэ? Тамгын газрынхан энэ техникийн шинжтэй давхардал яваад байна уу? Цэрэндулам хариулах уу? энэ асуултанд хэн хариулах гэж байна вэ? 

Р.Раш:  53-56 нь зөв юм шиг байна билээ. Тэр арынх нь бол буруу. Ард тооцсон 4 хүснэгт байна шүү дээ. 

Д.Ганхуяг: Байнгын хороон дээр яригдсанаар л оруулсан. Тэгээд Тамгын газрын Одсүрэн зөвлөхөөс нарийвчлаад хэлчихмээр байна.

Р.Раш: Харин тийм л юм шиг байна. Түүнийг засмаар л юм шиг байна.

Д.Дэмбэрэл: Энэ давхардал, хуучнаа зассан явцад алдаа гарч байгаа бол үүнийг хянаад. Одсүрэн саяны асуултыг ойлгосон уу? үгүй юу? 

Та нар хараад ойлгогдохгүй байна уу?  Раш гишүүн дахиад товчхоон тайлбарлаад өгөхгүй юу? 

Д.Ганхуяг: Энд зөрүүтэй юм байгаад байгаа юм.

Р.Раш: Сая Ганхуяг гишүүн хэллээ, зөрүүтэй гэдгийг зөвшөөрч байна тийм ээ. Тэр яагаад зөрүүтэй юм бэ гэж асууж байгаа юм.

Д.Ганхуяг: Ёсчлогдсон, Улсын Их Хурлаар батлагдсан тэр хоёр заалт нь зөрчихөөд  байгаад байгаа юм. Тэгээд энэ дээр бол  53-56 гээд байж байгаа юм. Энэ яг техникийн  юм гарч уу? үгүй юу гэдгийг Тамгын газрын нөхдүүд минь тодруулаад өгчих дөө.

Д.Дэмбэрэл: Тамгын газрынхан наад юмнуудаа сайн харж бай. Балдан-Очир гишүүн асуултаа тавьж байя.

Д.Балдан-Очир: Энэ асуултыг Тамгын газрын хуулийн хэлтсийнхнээс асуух гэсэн юм, энэ асуултыг. Тэгэхээр энэ Ашигт малтмалын тухай хууль бол Монголд хамгийн их өргөн хэрэглэгдэж байгаа ийм хууль байгаа. Энэ хуулийг хэрэглэх талаас нь асуух гэсэн юм. Энэ хууль чинь батлагдсан хууль шүү дээ, тэгээд Үндсэн хуулийн цэц дээр очсон. Тэгээд одоо энд  34 саналыг их агуулгын шинжтэй юм байна, засвар хийсэн тэр  34 үйлдэл. Тийм учраас энэ бол хууль зөрчөөгүй байна гээд явчихсан. Тэгэхээр  энэ Ашигт малтмалын тухай хууль сүүлийн жилүүдэд их олон удаа нэмэлт өөрчлөлт орсон нөхцөл байдалтай уялдуулж. 

Тэгэхээр энэ хуулийг хэрэглэхээр шүүхийн эрх мэдэлд хэрэглэх үед хүндрэл гарах уу? өөрөөр хэлбэл, хамгийн их өргөн хэрэглэгдэж байгаа хуулийн заалтыг бариад маш их олон лиценз эзэмшигч, хайгуулын нөхдүүд маргаан үүсгэхэд шүүх дээр маш их хүндрэлтэй. Магадгүй энэ нь эргээд Үндсэн хуулийн цэцэд очих магадлал их өндөртэй, ийм л байдалтай байгаа юм. Тэгэхээр энэ хуулийг хэрэглэх талаас тийм хүндрэл байна уу? арилсан гэж үзэж байна уу? айхтар их эрх зүй их төлөвшсөн тийм юм мэддэг тийм пүүс компани, иргэд өөрийнхөө заргыг авах бүрэн бололцоотой ийм байдлаар энэ хууль үүсчих нь байна шүү гэж би хэлэх гэсэн юм. Энэ дээр тодорхой хариу өгөөч. 

Д.Дэмбэрэл: Ганхуяг гишүүн хариулах уу даа. Энэ хуулийн үйлчлэлийн асуудлын хүрээ ер нь ямаршуу байдалтай болох нь вэ гэдэг талаар.

Д.Ганхуяг: Түрүүний Раш гишүүний асуусныг би тодруулъя. Эцсийн найруулга дээр, ерөөсөө л ингээд ойлгочихож болно. 49-52, нөгөө талд нь  56 гэж байгаа. Зүйлийн тоо нь өөр болохоос биш, агуулга нь адилхан. Ёсчлохдоо 49-52-ыг 56 гээд баталсан юм байна. Агуулга нь бол  адилхан юм байна, Раш гишүүн. Тэгэхээр өөрөөр хэлбэл ёсчлогдсоноороо л явна. Эцсийн найруулга дээр 49 дүгээр зүйл гээд 49 гэсэн тоо нь өөр байсан болохоос биш бичигдсэн зүйл нь яг адилхан,гүйцсэн гэж ойлгож болох ёстой. 

Р.Раш: Би үүнийг нэг сайн ойлгохгүй л байна.

Д.Дэмбэрэл: Баярсайхан дарга нэмээд хариулъя.

Ц.Баярсайхан: Раш гишүүний асуугаад байгаа нь эцсийн найруулгын үед уг заалт нь 49-52 гэж байж байгаад, сүүлд нь хасагдсан зүйл заалтуудаа хасаад урагш нь заалтаа гүйлгэхээр  53-56 гэж орсон юм байна.

Балдан-Очир гишүүний хувьд бол өнөөдөр Ашигт малтмалын хуулийг зарим хөдөлгөөн, янз бүрийн мэргэжлийн хүмүүс хүчинтэй, хүчингүй гэсэн тийм юм яриад байгаа юм. Тэгэхээр батлагдсан хууль нь хүчинтэй байна. Доторхи зүйл заалтан дээр зарим зүйлд нь зассан нь ямар байна вэ гэж үзээд 2007 онд байгуулагдсан энэ ажлын хэсэг нэлээн ажилласан юм билээ. Тэгээд  38 зүйлийн заалтан дээр найруулга хийсэн байна гэж үзээд үүнээсээ 4 заалтыг нь анх ёсчлогдож байх үед эцсийн найруулга дээр байсан хэлбэрээр нь буцааж суулгах нь зүйтэй гэж үзэж оруулж ирж байгаа юм. Энэ өөрчлөлтийг хийснээр цаашдаа хууль хүчинтэй юу? Хүчингүй юу гэдэг зүйл дээр би цэг тавигдана л гэж ойлгож байна. Хууль хүчин төгөлдөр мөрдөгдөж байгаа л гэж ойлгож байгаа.

Д.Дэмбэрэл: Тамгын газраас саяны Баярсайхан даргын хэлдэг дээр нэмж хэлэх юм байна уу? Техникийн хувьд алдаа гарчих гээд байна уу, үгүй юу? 

Д.Одсүрэн: Раш гишүүн түрүүн бас асуугаад байсан. Одоо энэ батлах гэж байгаа Ашигт малтмалын тухай хуульд өөрчлөлт оруулах тухай гээд хуулийн 1 дүгээр зүйлийн дунд хэсэгт  20 дугаар зүйлийн 1 дэх хэсгийн  56 дугаар зүйлд заасан үндэслээр тусгай зөвшөөрөл нь цуцлагдсан гэснийг 53-56 дугаар зүйлд заасан үндэслэлээр тусгай зөвшөөрөл нь дуусгавар болсон, цуцлагдсан, тусгай зөвшөөрлөөр олгогдсон талбай хүлээлгэн өгсөн гээд энэ сүүлийн уншдаг 53-56 гэдэг нь болохоор эцсийн найруулгад байсан ийм хэлбэр. Тэгээд одоогийн ёсчлогдоод байгаа хуулиар болохоор 56 гээд ингээд өөрчилсөн учраас яг эцсийн найруулгад байгаа тэр хэлбэрээр нь буцааж хууль руугаа суулгаж байгаа. Өөрөөр хэлбэл, Эдийн засгийн байнгын хорооноос энэ ямар нэгэн, дундуур нь өөрчилж оруулж ирсэн ийм заалт бол ерөөсөө байхгүй. Зөвхөн эцсийн найруулгад байгаа тэр хэлбэрийг л сэргээж байгаа ийм заалт.

Балдан-Очир гишүүний асуултын тухайд бол Ашигт малтмалын тухай хууль энэ  2006 оны шинэчилсэн найруулга батлагдсанаас хойш ямар нэгэн өөрчлөлт ороогүй. Энэ өнөөдрийн оруулах гэж байгаа 4 заалт бол саяны Баярсайхан даргын хэлсэн тэр эцсийн найруулгын зөвхөн тэр хэлбэрээр нь буцааж суулгаад үйлчилнэ. Үндсэн хуулийн цэц дээр энэ Ашигт малтмалын тухай хуулийн 5.4, 5.5 буюу нөгөө төрийн эзэмшил, төрийн оролцооны хэмжээ  34: 50 гэдэг асуудлаар маргаан үүсчихсэн. Гэхдээ энэ редакцийн асуудлаа шийдсэнийх нь дараа шийднэ гэдэг  үндэслэлээр асуудал хойшлогдоод байгаа юм билээ.

Д.Дэмбэрэл: Тэгвэл энд ямар нэгэн дараа маргаантай асуудал гарахгүй юм байна гэж саяны тайлбараас ойлголоо. Нөгөө талаар энэ Ашигт малтмалын хуулийн энэ одоогийн орж байгаа өөрчлөлт нь дараагийн Цэцийн асуудал ярихад асуудал шулуудна. Нөгөө талаар энэ хууль бүрэн хэрэгжиж байгаа шүү гэдгийн баталгаа болох юм байна. 

Ингээд гишүүд асуултаа асууж, хариулт авлаа. 

Одоо Ашигт малтмалын тухай хуульд өөрчлөлт оруулах тухай хуулийн төслийг батлах тухай санал хураалт явуулъя. Гишүүд санал хураалтанд бэлдье.

Ашигт малтмалын хуулийн өөрчлөлтийг, би бүгдийг нь унших уу. Тамгын газар.

Монгол Улсын хууль. Ашигт малтмалын тухай хуульд өөрчлөлт оруулах тухай
1 дүгээр зүйл. Ашигт малтмалын тухай хуулийн 1 дүгээр зүйлийн 1 дэх хэсгийн ашиглахдаа гэснийг ашиглах болон хайгуулын талбай, уурхайн эдэлбэрийн орчныг хамгаалахдаа гэж. 

20 дугаар зүйлийн 1 дэх хэсгийн 56 дугаар зүйлд заасан үндэслэлээр тусгай зөвшөөрөл нь цуцлагдсан гэснийг  53-56 дугаар зүйлд заасан үндэслэлээр тусгай зөвшөөрөл нь дуусгавар болсон, цуцлагдсан, тусгай зөвшөөрлөөр олгогдсон талбайг хүлээлгэн өгсөн гэж тус тус өөрчилсүгэй.

2 дугаар зүйл. Ашигт малтмалын тухай хуулийн 5 дугаар зүйлийн 4, 5 дахь хэсгийн эрэл гэснийг болон  15 дугаар зүйлийн 1 дэх хэсгийн хайгуулын болон ашиглалтын тусгай зөвшөөрлөөр нэгэнт олгогдсон, түүнчлэн гэснийг тус тус хассугай.

З дугаар зүйл. Энэ хуулийг батлагдсан өдрөөс нь эхлэн дагаж мөрдөнө гэсэн хууль байна.

Энэ хуулийг баталъя гэсэн санал хураалтыг явуулъя.

Санал хураалтанд  47 гишүүн оролцож,  45 гишүүн зөвшөөрч,  95.7 хувийн саналаар хууль батлагдаж байна.

Батлагдсан өдрөөс дагаж мөрдөнө гэж байгаа учраас энэ хууль дээр эцсийн найруулгыг хамт хийе.

Сая Раш гишүүний тавиад байгаа асуудал ойлгогдох шиг боллоо.

Эцсийн найруулга дээр өөр саналтай гишүүн байна уу? Энхболд.

З.Энхболд: 4 зүйлийгээ ч хуульдаа өөрчлөлт оруулъя. Нөгөө 34 редакцийг ямар нэгэн байдлаар Их Хурал хүлээн зөвшөөрсөн гэдгээ ямар нэгэн байдлаар илэрхийлэхгүй бол тэр нь Их Хурал эцсийн найруулгыг сонссон ч юм уу, үгүй ч юм уу. Ингээд хууль зүйн хувьд хэрэглэхэд хүндрэл үүсэх гээд байгаа юм. Тэгэхээр ажлын хэсэг бол зүйл бүрээр нь  найруулга, эсхүл агуулга гээд ингээд хуваасан байна. Агуулга гэдгийгээ бид ингээд баталчихлаа. Одоо найруулга гэдгээ ямар нэгэн эрх зүйн харилцаа үүсгэхэд зориулж, ямар нэгэн байдлаар үлдээхгүй бол болохгүй байгаа юм. Тэр байгаа үгийг нь тийм үгээр солъё гэдэг санал гараагүй учраас хуульд өөрчлөлт орохгүй болчихоод байгаа юм.

Тэгэхээр би Дэмбэрэл даргаас юу асуугаад байна вэ гэхээр ямар хэлбэр байж болох вэ? Тамгын газар бас тайлбар өгвөл. Дараа нь шүүх дээр очдог, энэ үгийг чинь ингэж хийснээр нь хэрэглэх үү? Ингэснээр нь хэрэглэх үү гэдэг асуудал гарахад шүүх авч хэрэглээд, -өө Их Хурал эцсийн найруулгыг тэр 34 үг, өгүүлбэрийг ингэж эцсийн найруулгаар хүлээж авсан байнаа гэдэг нь ойлгогдохоор ямар нэгэн юм үлдээмээр байна. Протоколд хийх нь хуулийн хувьд хүчин төгөлдөр болох уу? үгүй юу? 

Эцсийн найруулгаа дахин сонсоод, найруулга сонслоо гээд конопддог ч юм уу? 

Д.Дэмбэрэл: Энэ  34 зүйлийг найруулгын гээд орхичих уу?  Хуучин хуулин дотроо найруулга гэдгээ бид нар сонслоо гэдэг асуудлыг Тамгын газраас тодотголж, үүнийг юу гэж үзэх вэ? хууль зүйн талаас нь. Энэ бас асуудал гарч болох юм. Яагаад гэвэл 34 найруулгын гэж бид нар үзсэн шүү дээ. Энэ  34 хуучин Улсын Их Хурал анх батлахдаа найруулгыг сонссон гэдгээр явж байна уу, одоо үүнийг шинээр батлах юм уу? 

Д.Одсүрэн: Дэгийн тухай хуулиар бол зарчмын зөрүүтэй саналууд буюу одоо энэ найруулгын биш найруулгаас хэтэрсэн энэ саналуудаар санал хураана гэдэг нь ойлгомжтой байж байгаа. 

Найруулгын саналаар яг санал хураана гэдэг заалт бол дэгэнд байхгүй. Гэхдээ энэ өнөөдрийн Эдийн засгийн байнгын хорооноос оруулсан  38-ын  4-ийг нь найруулгаас хэтэрсэн гэж үзээд хууль баталж байгаа учраас  34-ийгөө ер нь найруулга байнаа гэдгийг зөвшөөрсөн  хэлбэрээр санал хураачихвал асуудал шийдэгдэх байх гэж бодож байна. Протоколд тусгах ч юм уу? 

Д.Дэмбэрэл: Хуучин хуулин дотор нь энэ  34 зүйл найруулгын хувьд зөвшөөрлөө гэсэн маягийн санал хураалт хийх үү. Хэрэв тэгэхгүй бол энэ хуульд ямар нэгэн эргэлзээ төрөөд байж болох юмаа, сая Энхболд гишүүний хэлдгээр.

Тэгвэл та бүхэнд тараасан байгаа Байнгын хорооноос оруулж ирсэн энэ хуулийн зассан гэж үзээд байгаа анхны зүйл дотроос энэ тараасан  34 зүйл бол найруулгын засвар байсан юм. Найруулгын гэдгийг тодотгож байгаа юм гэж ингэж асуудал оруулж ирсэн. Ийм учраас энэ  34 зүйлийг найруулгын засвар юм шүү гээд би алх тогших юм уу? санал хураах юм уу?

Д.Одбаяр: Энэ  38 төрлийн зүйлийн асуудлаас 4 нь гарцаагүй зарчмын зөрүүтэй саналаар юм шийдэгдэх нь ээ, санал хураагдаж гээд  ингээд үүнийгээ шийдчихэж байгаа юм. Найруулгын зүйлийг бид редакцийн журмаар авлаа гээд ингээд ойлголцоод явдаг.  Яагаад энэ дээр асуудал гараад ирэхээр миний хувьд юу гэж бодож байна вэ гэхээр  34 байна, их олон байна гэдэг дээр асуудал яваад байгаа юм. Зарчим нь бол адилхан. Бид нар нэг ч байсан энэ асуудлыг редакциар авлаа гээд ингээд явчихдаг. Тэгэхээр энэ  34 бол протоколдоо редакциар авлаа гэдгээр ингээд л явах ёстой. Тэгэхгүй бол дараа нь 1-ийн зэрэг редакци гарахад хүртэл дахиж санал хураах болчих гээд ийм юм руу явах гээд байна шүү дээ. Тогтсон жишиг маань эвдэх гээд байгаа юм. Тэгэхээр протоколдоо, хэрвээ энэ дотор ажлын хэсэг ажиллаад зарчмын зөрүүтэй санал хураалтаар шийдэх хэмжээний асуудал 4 байнаа гэж үзсэн байна, болж байна. Хэрвээ  34 байнаа гээд найруулгаар 4 нь байна гэвэл бид нар зарчмаар явах гээд байгаа юм. Тэгэхээр тоон дээр нь бид нар жаахан ингээд байгаа юм болов уу. Уг нь тогтсон зарчим маань бол протоколдоо редакциар ойлгогдоод, редакциар ингээд явлаа гээд алхаа тогшоод явах, санал хураах юм байхгүй.

Д.Дэмбэрэл: Одбаяр гишүүн бас хуульч. Үүнийг тогтсон зарчмаар аливаа найруулганд санал хураадаггүй шүү дээ гэсэн зарчмаараа явья гэж байгаа юм байна. Тэгвэл энэ  34 зүйлийг найруулгын засвар гэж үзлээ. 

Найруулгын мөн үү, биш үү гэдгийг Эдийн засгийн байнгын хороо хэлэлцээд дүгнэлтээ оруулж ирээд, хуулиа батлууллаа.

Ингээд найруулгын  34 зүйлийн асуудал шийдэгдлээ. Протоколд орсон гэж бодож байна. 

Ашигт малтмалын тухай хуульд өөрчлөлт оруулах тухай саяны миний уншаад батлуулсан хууль дээр эцсийн найруулгыг сонсоё. 

Санал хэлэх гишүүн байна уу? Алга байна.

Эцсийн найруулгыг сонслоо. Энэ хууль өнөөдрөөс эхлээд ийнхүү дагаж мөрдөгдөнө.

Дараагийн асуудалд оръё. Баярсайхан даргад микрофон өгье.

Ц.Баярсайхан: Тэгэхээр Их Хурлын даргаас Монголбанкны удирдлагын асуудлаар Улсын Их Хуралд асуудал оруулсан тул Монголбанкны Ерөнхийлөгчийн  асуудлыг хэлэлцэх шаардлагатай байна. Тийм учраас Эдийн засгийн байнгын хороо завсарлага хүсч байна. 

Д.Дэмбэрэл: Монголбанкны асуудлыг ер нь яаралтай хэлэлцэх нь зүйтэй гэсэн санал бол зөв. Би бас хэлэлцэх асуудлыг танилцуулахдаа ярьж байсан. Баярсайхан дарга завсарлага хүсч байна. Энэ зүйтэй.  Одоо Эдийн засгийн байнгын хороо “А” зааланд ороод хуралдаан хийе. Тэгээд Эдийн засгийн байнгын хорооны дүгнэлт  удахгүй болов уу гэж би бодож байна. Гишүүд аяндаа зарласан дор ирж суудлаа эзэлье. Монголбанкны асуудлыг ярья. Баярлалаа.

Эдийн засгийн байнгын хороонд завсарлага өгч байна.

Эдийн засгийн байнгын хорооны хуралдааны дараа шууд чуулган хуралдана.

Завсарлага

Д.Дэмбэрэл: Эрхэм гишүүд ээ, хуралдаанаа үргэлжлүүлье. Монголбанкны Ерөнхийлөгчийн асуудлыг ярья.

Үүнтэй холбогдуулаад би санал оруулах ёстой. Би саналаа танилцуулъя. Эхлээд Монголбанкны Ерөнхийлөгчийг ажлаас чөлөөлөх тухай асуудал байгаа.

Эрхэм гишүүд ээ,

Монголбанкны Ерөнхийлөгч Алагаагийн Батсүхийн үүрэгт ажлаас чөлөөлөхийг хүссэн өргөдлийг хүлээн авч, Төв банкны тухай хуулийн  26 дугаар зүйлийн 6 дахь хэсгийн З дахь заалт, Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн дагуу чөлөөлөх саналыг хэлэлцэн шийдвэрлэж өгөхийг та бүхнээс хүсч байна. Баярлалаа.

Монголбанкны Ерөнхийлөгч Алагийн Батсүхийг үүрэгт ажлаас нь чөлөөлөхтэй холбогдуулан Эдийн засгийн байнгын хороогоор хэлэлцсэн байгаа. Одоо Эдийн засгийн байнгын хорооны санал, дүгнэлтийг Байнгын хорооны дарга Баярсайхан  танилцуулна.  Баярсайхан даргыг индэрт урьж байна.

Ц.Баярсайхан:  Улсын Их Хурлын дарга, эрхэм гишүүд ээ,

Монголбанкны Ерөнхийлөгч А.Батсүх өөрийн хүсэлтээр үүрэгт ажлаас чөлөөлж өгөх хүсэлтийг Улсын Их Хурлын даргад гаргасан байна. А.Батсүхийг уг албан тушаалаас  чөлөөлөх тухай асуудлыг Эдийн засгийн байнгын хороо 2009 оны 1 сарын 8-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна.

Монголбанкны Ерөнхийлөгч А.Батсүхийг уг  албан тушаалаас чөлөөлөх асуудлыг Эдийн засгийн байнгын хорооны гишүүд дэмжсэн болно.

Монголбанкны А.Батсүхийг албан тушаалаас чөлөөлөх тухай Улсын Их Хурлын тогтоолын төслийг та бүхэнд тараасан.

Эрхэм гишүүд ээ,

Монголбанкны Ерөнхийлөгч А.Батсүхийг албан тушаалаас чөлөөлөх тухай асуудлыг хэлэлцсэн Байнгын хорооны санал, дүгнэлтийг хэлэлцэн тогтоолын төслийг баталж өгөхийг хүсье. 

Анхаарал тавьсанд баярлалаа.

Д.Дэмбэрэл: Баярлалаа. Чөлөөлөх асуудалтай холбогдуулаад асуух асуулттай гишүүн байна уу? 

Чөлөөлөхтэй холбогдсон асуудал дээр бид нар чөлөөлж байгаа, нэгэнт ачаа татахгүй хүнээ асуугаад, яриад, чи бол сайхан ажиллаж байсан, муухай ажиллаж байсан, чи мөн сайн хүн байлаа гэж тэгж  ерөөсөө ярьдаггүй ээ. Хэзээ ч тийм журам байгаагүй. Одоо би бол чөлөөлөх тухай тогтоол уншихад манай дотоод журам, горимоор бол тогтоол уншаад батлах, эсэхээ Улсын Их Хурлын гишүүд конопоороо шийддэг журамтай.

Ийм учраас би тогтоолын төсөл уншиж, санал хураалгах гэж байна.

Байнгын хорооны санал, дүгнэлтээс асуух асуулттай гишүүн байна уу?  Энхболд, Алтангэрэлээр тасаллаа. Хоёрхон өгүүлбэртэй Байнгын хорооны дүгнэлтээс ийм олон хүн асууна гэж ямар юм байна вэ? Энэ арай биш байхаа. Загджаваар тасаллаа. З.Энхболд гишүүн асуултаа асууя.

З.Энхболд: Байнгын хороон дээр Батсүх Ерөнхийлөгчийг яагаад огцрох болсон тухай асууж, хэлэлцүүлэг явагдсан уу гэдэг нэгдүгээр асуулт байна.

Хоёрдугаарт,  бид нэг хүн томилоод 2 жил гаруй ажиллалаа. Түүний дүнг бас Их Хурал дээр ярьж байх нь зүйтэй гэж би үзэж байгаа юм. Ямар Монголбанк аваад ямар болгоод өгөв? ямар инфляци аваад ямар болгоод өгөв? ямар валютын ханш аваад ямар болгоод өгөв гэдэг зүйлийг ярихгүйгээр явж байгаа хүнээс юм асууж болохгүй гэдэг тийм хариуцлагагүй юмыг Их Хурлын дарга ярьж болохгүй ээ. Бид нэг хүнээ  хугацаанаас нь өмнө хүнээ чөлөөлж байна. Яах гэж чөлөөлж байгаагаа мэдмээр байна.

Хоёрдугаарт, Улсын Их Хурал өөрөө үнэлэлт, дүгнэлт өгөх ёстой. Энэ хүн чинь сайн ажилласан юм уу? муу ажилласан юм уу? ийм зүйлийг ярьж байж, дараагийн томилгооны тухай, өргөдлийн дагуу чөлөөлөх үү? Эсхүл  огцруулах уу гэдэг зүйл дээр санал хурааж байж явах ёстой гэж би үзэж байгаа юм. Иймэрхүү зүйлүүд Байнгын хорооны хурал дээр яригдав уу? үгүй юу? 

Батсүх Ерөнхийлөгчийг томилогдож байх үед Монгол Улсын эдийн засаг, инфляци ийм байгаагүй.  Ажил хүндрээд эхлэхээр хаяад зугатаж байгаа гэж би ойлгож байгаа. Тэгээд юу юунаас болов? өөрөө ер нь өөрийнхөө хийсэн ажлыг юу гэж үзэж байна вэ? Түүнийг Байнгын хорооны хурал дээр сонссон юм уу? сонссон бол Чуулганы хуралдаан дээр Батсүх Ерөнхийлөгчийг үгээ хэлээсэй гэж хүсч байна. Их Хурлын гишүүд ч гэсэн дүгнэлт хийх ёстой. Нэг хүнийг томилж 2 жил ажиллуулчихаад, юу ч ярилгүйгээр чөлөөлөөд явуулах нь буруу гэж би үзэж байгаа юм.

Д.Дэмбэрэл: Байнгын хороон дээр  Энхболд гишүүний тавьж байгаа асуудлаар ярилцсан уу гэж байна. Баярсайхан дарга.

Ц.Баярсайхан: Байнгын хорооны хуралдаан дээр Төв банкны хуулийн  26.1, 26.6.3-ын дагуу Улсын Их Хурлын дарга одоо Ерөнхийлөгчөөр ажиллаж байгаа Батсүхийн өөрийнх нь хүсэлтийн дагуу чөлөөлөх саналыг танилцуулсан. Уг асуудлыг хэлэлцэх үед ажлын тодорхой тайлан, өргөдөлтэй холбоотой асуудлаар санал, асуулт гараагүй. Харин  Батсүх Ерөнхийлөгчийн ажиллаж байсан үетэй холбогдуулж зарим гишүүд өөрсдийнхөө саналыг  хэлсэн.  Тэгээд Байнгын хорооны хуралдаанаар Батсүхийг үүрэгт ажлаас нь чөлөөлөх нь зүйтэй гэсэн асуудлыг Байнгын хорооны гишүүд санал нэгтэй дэмжсэн.

Батсүхийг албан тушаалаа хэрхэн хашсан, мөн өөрийн чинь асууж байгаа огцруулах тухай асуудал яригдаагүй ээ. Чөлөөлье гэсэн саналыг Байнгын хорооны гишүүдийн олонхи нь дэмжсэн.

Л.Гүндалай: Баярлалаа. Тэгэхээр Байнгын хороон дээр Батсүх Ерөнхийлөгчийн өөрийнх нь өгсөн өргөдлийг уншсан уу? сонссон уу. Тэр ямар утгатай ямар өргөдөл байсан юм бэ? үүнийг мэдэх боломж байна уу? Яагаад орж ирж байгаа материалд Батсүх Ерөнхийлөгчийн өөрийнх нь өргөдөл хавсрагдаагүй юм бэ? энэ өргөдөл хэрвээ байсан бол ямар учир шалтгаанаар огцрох, чөлөөлөх өргөдөл өгснийг мэдмээр байгаа юм. Үүнийг мэдэх боломж  байна уу гэсэн нэг ийм асуулт байна.

Нөгөө талаар банк, санхүүгийн дэлхий нийтийн хямрал болж байгаа энэ үед яг одоо Монголбанкны Ерөнхийлөгч өргөдлөө өгнө гэдэг бол энэ жирийн асуудал бишээ.  Ямар учраас ингэж байгаа талаар өргөдлөө өгч байна? үнэхээр цаашид би ажлаа хийж чадахгүй нь ээ гэж үзэж байгаа юм уу? аль эсхүл ерөөсөө Монголын банк, санхүүгийн систем ерөнхийдөө дампуурлаа гэж үзэж байгаа юм уу? чадахгүй нь, айж байна, зугатааж байна, живж байгаа онгоцноос гаръя гэж үзэж байгаа юм уу? ер нь цаашдаа ямар зүйл буруу болчихоод, цаашдаа юу хийх ёстой талаар бас ямар санаа бодолтой, дараагийн хүн нь ямар юм хийх ёстой байсан талаар ч юм уу? ийм санаа сэтгэгдэл ярьсан уу? яриагүй юу? Үнэхээр ийм битүү бүрхэг чөлөөлөөд явуулах нь сонин санагдаад байна. 

Энд дэлхий нийтийн банк, санхүүгийн хямрал болж байгаа, Монголд ч гэсэн энэ хямрал нүүрлэчихээд байгаа. Тийм учраас энэ талаар  ямар нэгэн мэдээлэл, ажлын хэсэг ямар нэгэн зүйл гаргаж, Байнгын хорооноос ажиллуулсан уу? 

Нөгөө талаар энэ саяхан Анод банкин дээр болсон үйл явдлыг ажиглаж байсан л даа. Монголбанкнаас итгэмжит төлөөлөгч гэдэг нь очоод хэвлэлийн бага хурал хийж байгаад, Батсүх Ерөнхийлөгч өөрөө хэвлэлийн бага хурал хийж байгаад тэнд их л сүртэй дуулиантайгаар Монголын банк санхүүгийн бас томоохон төлөөлөгч Анод банкийг нэг ёсондоо эзэлж авч байх шиг байсан. Дараа нь тэгээд цагдаагийнхан  ороод дуусгаж тавьсан. Миний ойлгож байгаагаар бол иймэрхүү үйлдэл хийсэн асуудал нь зөв байсан уу? буруу байсан уу? үүнийг чимээ шуугиангүй хийж болохгүй байсан уу гэх мэтээр олон асуудлууд уг нь энд тавигдаад байгаа юм. Үүнийг Их Хурал маань зүгээр орхиод явуулчихмааргүй байна. Сайн ярьж, үнэхээр зөв шийдвэр байсан, буруу шийдвэр байсан уу? яасан, яах ёстой байсан бэ гэдэг талаар ийм зүйлийг ярих боломж байна уу гэж Байнгын хорооноос асууж байна.

Түрүүн Энхболд гишүүний асуусан асуултаас Батсүх Ерөнхийлөгч Их Хуралд саналаа хэлж яагаад болохгүй байна вэ? Өргөдөл нь ямар учиртай юм бэ? түүнийгээ бас хэлмээр байна. Ер нь ярих юм их байна. Монголын валютын нөөц тэрбум  200 сая доллар байна гэсэн. Одоо 600 сая доллар буюу хоёр дахин багасчихаад байгаа гэсэн нь юунаас болж байна вэ? Одоо доллар  1400 орчим байна гэж байна, монгол төгрөгтэй харьцуулахад. Ер нь цаашдаа банкнуудын байдал ямар байна вэ? олон зүйлүүдийг болж өгвөл хаалттай ч байсан  хуралдаж байгаад яримаар байдаг. Ийм олон асуудлуудаа бид нар зүв зүгээр орхиод яваад өгмөөргүй санагдаад байгаа юм. Тэгээд Байнгын хороо, Их Хурал маань энэ дээр  дэгээ барих нь зүйтэй л байх. Гэхдээ ингээд  орхичихмооргүй санагдаж байна.

Тэгэхээр Байнгын хороо энэ дээр ямар арга хэмжээ авсан бэ гэж асуумаар байна.

Ц.Баярсайхан: Тэгэхээр Монголбанкны  Ерөнхийлөгчөөр ажиллаж байгаа А.Батсүх өөрийн хүсэлтээр үүрэгт ажлаас чөлөөлж өгөх хүсэлтийг Улсын Их Хурлын даргад гаргасан. Батсүхийг өөрчлөх асуудлыг өөрийнх нь өргөдлийн дагуу Байнгын хороонд Улсын Их Хурлын дарга өөрийнхөө бүрэн эрхийн хүрээнд оруулж ирсэн. Энэ асуудлыг хэлэлцээд Байнгын хорооноос албан тушаалаас нь чөлөөлөх асуудлыг Улсын Их Хурлын чуулганы нэгдсэн хуралдаанд оруулж байна. 

Ер нь бол 2008 оны Төрийн мөнгөний бодлогын хэрэгжилтийн талаар Байнгын хорооноос ажлын хэсэг гарч ажиллаж, энэ хэрэгжилтийн явцыг Байнгын хороон дээр мэдээлсэн. Эдийн засгийн байнгын хороо, Монголбанк, Засгийн газартай шуурхай ажиллаж байгаа. Засгийн газраас оруулж ирсэн банк, санхүүгийн хямралтай холбоотой шийдэх ёстой асуудлыг тус Байнгын хороо шуурхай шийдвэрлэж, өнөөдрийг хүртэл ажиллаж байгаа.

Д.Дэмбэрэл: Энэ өргөдөлтэй холбогдсон асуудлыг гишүүд сайн сонсоогүй байж мэднэ. Энэ өргөдлийг сонсох хүсэлтэй байна уу? Гүндалай.

Өргөдөл. Миний бие нь Монголбанкны Ерөнхийлөгчөөр  2006 оны 11 дүгээр сарын 2-ны өдрөөс томилогдон ажиллаж байна. Энэ хугацаанд Монгол Улсын хууль тогтоомж, төрийн албаны ёс зүйг дээдлэн өөрийн мэдлэг чадвар, идэвх санаачлагаа дайчлан ажиллаж ирсэн билээ.

Гэвч сүүлийн хугацаанд Төв банк нь Улсын Их Хуралд Засгийн газраас зохих дэмжлэгийг цаг хугацаанд нь авч чадахгүй байна. Ийм байдлын улмаас цаашид банк, санхүүгийн системд сөрөг нөлөөлөл үзүүлэхгүй байх үүднээс үүрэгт ажлаасаа чөлөөлөгдөх хүсэлт гаргаж байгааг минь хүлээн авна уу. 

Өргөдөл бичсэн Батсүх гэсэн ийм өргөдөл ирүүлсэн байгаа.

Анод банк гээд бид банкныхаа ажилд цаашаа нарийн юм яриад энэ дээр яваад байхгүй биз дээ. Хүнээ чөлөөлөх, томилгооны асуудал ярьж байх шиг байна.  Энхбаяр гишүүн асуултаа тавья.

Ж.Энхбаяр:  Монголбанкны Ерөнхийлөгч гэдэг хүн бол Монгол Улсын банк, санхүү үндсэндээ эдийн засгийн гол параметр болсон ийм хүн байдаг. Энэ хүний үг хэл, үйл хөдлөл бол нийгэм бүхэлдээ эерэг болон сөрөг нөлөөлөл учруулдаг гэж ойлгодог. Үнэхээр энэ дэлхий эдийн засгийн хямралын өмнө бид ирчихээд, Монгол Улсад санхүүгийн тогтвортой, найдвартай, урт хугацааны үр ашиг бүхий үйлдвэрлэл, нэмүү өртөг, үүнийг дэмжсэн санхүү, банкны бодлого явуулах зайлшгүй шаардлагатай энэ үед Монголбанкны Ерөнхийлөгч огцрох өргөдлөө өгч байна. Өргөдөл дээр ойлгогдохгүй нэг асуудал байна. Улсын Их Хурал, Засгийн газар бодит зохих дэмжлэгийг үзүүлж чадсангүй гэж. Үүнийг Монголбанк авч чадсангүй гэж. 

Миний ойлгож байгаагаар Монголбанк бол бие даасан мөнгө, санхүүгийн бодлого явуулах ёстой.  Монголбанкны Ерөнхийлөгчөөр бол Засгийн газар буруутай юу? Улсын Их Хурал үүргээ биелүүлж, дэмжиж ажиллаж чадсангүй юу гэж ингэж ойлгогдож байна.

Нөгөө талаар Монголбанкны Ерөнхийлөгч маань мэргэжлийн ур чадвар дутав уу? тэдний бүрдүүлсэн баг маань ажиллаж чадсангүй юу? Энэ хямралын үеэр менежментийг хийж чадахгүй гэж өөрсдөө хүлээн зөвшөөрч огцрох өргөдлөө өгч байна уу гэдэг нь ойлгогдохгүй, салаа утгатай яваад байна. 

Нэг асуулт байна. Энэ дээр Монголбанкны тайланг хэзээ авч хэлэлцэх вэ? ямар ажил хийсэн юм бэ? ямар нөхцөлд хүрээд байна вэ? цаашдаа яах ёстой юм бэ? энэ нөхцөл байдлыг нуусан, ийм бүрхэгдүүлсэн маягаар асуулт хариулт байхгүйгээр Монголбанкны Ерөнхийлөгчийн асуудлыг шийдэх гэж шамдан шахаж байгаа нь нийгэмд улам сөрөг нөлөө учруулна.  Ялангуяа хямралын энэ цаг үед бол асуудлыг, мэдээллийг  бодитой тавиад, олон талаас нь хэлэлцээд зөв шийдвэр гаргах ёстой.  Энэ дээр Байнгын хороо яагаад ингэж мэдээллийг, Монголбанкны тайланг авч хэлэлцэхгүйгээр, асуудлыг ярихгүйгээр ийм санал дүгнэлт оруулж ирж байна вэ? үүнийгээ тайлбарлаж өгөхгүй юу?

Ц.Баярсайхан: Монголбанкны Ерөнхийлөгч нарыг өөрчилж байсан тохиолдол бол зөвхөн энэ удаагийнх биш шүү дээ. Өөрчлөх үедээ харин дараагийн хүнийг шууд томилоод, томилогдсон нөхцөлд өмнөх хүн чөлөөлөгдөж байсан тийм л процедураар явж ирсэн юм байна билээ. 

Чөлөөлөх үедээ тайлангий нь авч хэлэлцэнэ гэсэн тийм хуулийн заалт алга байна. Тэр дагуу л өнөөгийн мөрдөгдөж байгаа хуулиар Их Хурлын даргын оруулж ирсэн тэр асуудлыг хэлэлцээд  Байнгын хороо дүгнэлт гаргасан байгаа.

Д.Дэмбэрэл: Монголбанкны тайлан бол одоо бүх байгууллагуудын тайлан Аудитад явж байгаа байхаа. Монголбанк аудит хийлгэсэн албан ёсны тайлангаа Улсын Их Хуралд ойрын үед ирүүлэх байх. Тэр тайланг Эдийн засгийн байнгын хороо хэлэлцээд, шаардлагатай бол Улсын Их Хуралд оруулж ирэх хэрэгтэй. Одоо аудит хийгээгүй, ерөнхий тайлан гэж баахан юм сонсоно гэвэл том үйл ажиллагаа шүү дээ, улс орны хэмжээнд. Тайлан сонсох байх. Тэр үед  тайлан дээрээ сайн, ажил хэрэгчээр ярилцъя.

Өргөдөлд байгаа Улсын Их Хурал болон Засгийн газрынхаа дэмжлэгийг  авахад бэрхшээлтэй боллоо, боломжтой муутай байнаа. Үүнээс болоод огцорч байна гэдэг тухайд бол  энэ хүний Батсүхийн ажлаас өөрөө өөрчлөгдөх үндэслэлээ гаргасан зүйлээ л гэж ингэж үзэж байгаа. Алтангэрэл гишүүн асуултаа тавья.

П.Алтангэрэл: Монголбанкны Ерөнхийлөгч яг ийм үед огцрох өргөдлөө өгч байгаа явдал бол би хамгийн хариуцлагагүй явдал болж байна гэж бодож байна. Эдийн засгийн байнгын хороо бол энэ асуудлыг нэлээн  нухацтай авч хэлэлцэх ёстой байсан болов уу гэж бодож байна.  Өргөдөл дээрээ байгаа шүү дээ, өчигдөр би Батсүх Ерөнхийлөгчөөс бүлгийн хурал дээр асууж байсан. Надад тоймтой хариу хэлээгүй.

 Ерөөсөө өргөдлөө өгөх үндсэн шалтгаан нь бол Улсын Их Хурал Засгийн газраас дэмжлэг авч чадсангүй ээ, тийм учраас би өргөдлөө өгч огцорч байгаа юмаа гэсэн ийм л асуудал тавьсан.  Яг ийм асуудал байгаа юм бол энэ Эдийн засгийн байнгын хороо, бүлгүүд дээр ч гэсэн яг Их Хурал, Засгийн газар Монголбанкны үйл ажиллагааны юугий нь дэмжээгүй юм бэ? ямар асуудал тавиад, ямар бодлого хийх гээд үүнийг нь Их Хурал, Засгийн газар дэмжээгүй юм бэ гэдэг асуудлыг маш тодорхой авч хэлэлцэх ёстой шүү дээ. 

Тэгэхгүй бол нэг хүн ийм эгзэгтэй үед хариуцлагаас бултаж байгаа юм шиг, зугатаж байгаа юм шиг өргөдлөө өгдөг, түүнийг нь Их Хурал, Засгийн газар нь нээрээ үнэхээр дэмжээгүй юмаа, яахав ингээд чөлөөлье, яв яв гэсэн ийм байдлаар бид нар ч гэсэн хандаж болохгүй болов уу гэж ингэж бодож байгаа юм. 

Тэгэхээр Засгийн газар, Их Хурлын дэмжлэг авч чадаагүй учраас гэдгийг би бүр тодорхой сонсмоор л байгаа юм. Яг ямар дэмжлэг авч чадаагүй юм бэ? юу болсон юм бэ? яасан юм бэ гэдгийг.

Хоёрдугаарт, ер нь энэ Монголбанкийг мөнгөний бодлогыг барьж байсан хүний хувьд манай Эдийн засгийн байнгын хороо ч гэсэн энэ улс орны эдийн засгийн байдал, банк, санхүүгийн байдал, З сарын дараа, 6 сарын дараа ямар байдалтай болох гээд байгаа юм бэ? түүнийг урьдчилж яаж харж байгаа юм бэ? энэ талаар энэ хүний үг, бодлыг сонссон юм байна уу? миний бодож байгаагаар бол ер нь байдал тун хүндрэх гээд байгаа учраас эртхэн шиг хариуцлагаас мултраад ажлаа өгөөд яваад өгье гэсэн ийм бодол байна уу даа л гэж би бодоод байгаа юм. Энэ дээр Эдийн засгийн байнгын хороо энэ Ерөнхийлөгчтэй ярьсан, асуусан, лавласан, тодруулсан юм байна уу? 

Ц.Баярсайхан: Байнгын хороогоор чөлөөлөх асуудлыг хэлэлцэхдээ таны асуугаад байгаа хэлэлцүүлгийг хийгээгүй. 

Д.Дэмбэрэл: Байнгын хороон дээр гишүүд хангалттай асуулт тавьж, өөрийнхөө саналуудыг Байнгын хороо ярьж байж шийдэх шиг болсон. Сая нэлээн удаан ярилцсан. Гишүүдийн санал дотор бас зарим зүйлүүд үнэлэлт, дүгнэлт өгсөн, энэ шалтгаануудын талаар нэлээн ярилцсан шүү. Дүгнэлт оруулж ирэхэд зарим зүйлүүд тэмдэглэгдээгүй, цаг хугацааны хувьд боломж муутай байсан байж болох талтай юм. Би Байнгын хорооны хуралд асуудал оруулж байсныхаа хувьд ингэж үзэж байна.

С.Бямбацогт: Баярлалаа. Би Батсүх Ерөнхийлөгч өөрийнхөө орон зайдаа их сайн ажилласан гэж үзэж байгаа, ажиллах ёстой орон зайдаа. Үнэхээр Монгол Улсын нийт эдийн засаг, түүний дотор төсвийн бодлого, мөнгөний бодлого, макро эдийн засгийн хүрээнд ажиллах энэ хүний орон зай үнэхээр бага. Хөл бөмбөгийн талбайгаар ярих юм бол хаалгач, хамгаалагч, довтлогч гээд тэр талбай дээр нэг баг болж тоглодог. Батсүх Ерөнхийлөгч хаалгачийн үүргийг гүйцэтгэж байсан, мөнгөний бодлого. Мөнгөний бодлого дотроо энэ хүний Монголбанкнаас хамаарах үйл ажиллагаа хувь хүнээс нь гадна үнэхээр манай төрийн бүтцийн хоорондын ажлын уялдаа холбоо, бодлогоос болж хэрэгжих боломжууд их бага байсан. Одоо энэ инфляцитай холбоотой гэдэг юм уу? мөнгөний нийлүүлэлттэй холбоотой олон олон асуудлууд дээр эдийн засгийн хямралтай холбоотой үед яах ёстой юм бэ? энэ хүнтэй яагаад холбогдох ёстой юм бишүү? Тайлангий нь сонсоё гэж их ярьж байна. 

Бид нар бодлогоо харилцан уялдаагүй тодорхойлдог. Тэр харилцан уялдаагүй тодорхойлсон бодлогоо хэрэгжүүлэхдээ харилцан уялдаагүй байдлаар хэрэгжүүлдэг байдал эцэстээ ийм үр дүнд хүргэсэн. 

Үл гүйцэлдэх үүргийг, мөнгөний бодлого гэж Монголбанкинд хариуцуулдаг. Мөнгөний бодлогын хэрэгжилтийг зөвхөн Монголбанк биш, Сангийн яам,  Засгийн газар, Улсын Их Хурал хамтраад хэрэгжүүлэх үүрэгтэй. Энд хамтын ажиллагаа, уялдаа холбоо муутайгаас болж мөнгөний бодлого маань зохих ёсоор хэрэгждэггүй. Энэ байдал хувь хүнтэй холбоотой биш, цаашдаа энэ бүтцийн асуудал болчихоод байгаа юм. Энэ хууль эрх зүйн орчиндоо бас өөрчлөлт хийх, мөнгөний бодлого, сангийн бодлого, мөнгө, санхүүгийн харилцан уялдаа бүхий бодлого явуулна гэж бид ярьж байгаа. Үүнийгээ  2009 оны мөнгөний бодлого дотор ч гэсэн бид нар оруулж тодорхойлж өгсөн байгаа. Мөнгө, сангийн харилцан уялдаа бүхий бодлого явуулъя гэж. Үүнийгээ бас ажил хэрэг болгомоор байна. Энэ тал дээр манай Байнгын хорооноос, Улсын Их Хурлаас, Засгийн газраас ямар бодлого баримтлах ёстой юм бэ? 

Цаашдаа энэ асуудал дахиад яригдана.  Тэр хүний ажиллах орон зай, ажиллах нөхцөл нь бүрдээгүй байж байхад бид нар энэ хүнийг ажил хий гэж шахаж болохгүй байхаа. Дараа дараагийн улсууд ч гэсэн үүнд хамаатай болох байх. Тийм болохоор бид нар энэ хууль эрх зүйн орчноо бүрдүүлэх, энэ харилцан уялдаа бүхий бодлого явуулах тал дээр ямар арга хэмжээ авах ёстой юм бэ гэдгийг асууя.

Д.Дэмбэрэл: - За Ц.Баярсайхан дарга.

Ц.Баярсайхан: Батсүх Ерөнхийлөгчийг чөлөөлөх асуудлыг хэлэлцэх үед их тодорхой саналууд яригдаагүй л дээ. Дараагийн томилгооны асуудлыг ярих үед зарим зүйлүүд яригдсан нь энэ Монголбанк, Арилжааны банкуудад мөрдөгдөж байгаа хууль тогтоомжуудыг боловсронгуй болгох, Монголбанкнаас явуулж байгаа бодлогыг зөв үргэлжлүүлэх, өнөөгийн тулгамдаж байгаа инфляцийн өсөлтийг бууруулах, валютын нөөцийг нэмэгдүүлэх, төгрөг, валютын харьцааг зохистой түвшинд барих зэрэг олон асуудлууд яригдсан.

                                                                             (10.20-12.55 цагт Д.Цэндсүрэн)


Ер нь бол хямралын үед шуурхай ажиллах, тодорхой эдийн засгийн шийдвэр гаргах, тэр механизмыг зөв бүрдүүлэх, шаардлагатай хууль, тогтоомжуудад өөрчлөлт орох асуудлаар А.Батсүх ерөнхийлөгчтэй санал солилцож, банкуудын удирдлагуудад бас тодорхой саналуудыг тавьсан байгаа. Зарим хуулиудын нэмэлт, өөрчлөлтүүд үндсэндээ бэлэн болж байгаа. Тийм учраас хууль, тогтоомжийг боловсронгуй болгох, энэ хямралын үед шийдвэрийг богино хугацаанд түргэн гаргах, эрсдлийг зөв удирдах чиглэлээр тодорхой хууль, тогтоомжуудад өөрчлөлт орох асуудал ойрын үед хэлэлцэгдэнэ, өргөн баригдана гэж ингэж ойлгож байгаа. Тийм учраас энэ дээр тодорхой асуудал цаашдаа яригдах байх гэж ингэж бодож байна. 


УИХ-ын энэ удаагийн чуулган бас завсарлах дөхөж байгаа учраас нэн яаралтай шийдэх асуудлыг энэ долоо хоног, ирэх долоо хоногт бас УИХ-аар хэлэлцүүлж шийдвэрлэх нь зүйтэй гэдэг саналууд бас гарч ирсэн. Тэгэхээр энэ саналын дагуу шинэ удирдлагатай бид бас ярилцаж зарим асуудлыг одоо юуг нь шийдэх юм, ямар зүйл дээр нь одоо цаашдаа бодлогын хүрээнд ажиллах юм. Ажлын хэсэг байгуулах юм уу, хуулийн төсөл дээр ажиллах чиглэлээ тохиролцоно гэж ингэж л бодож байна. 


Д.Дэмбэрэл: -За баярлалаа. Гишүүд А.Батсүхийг Монголбанкны Ерөнхийлөгчийн үүрэгт ажлаас чөлөөлөхтэй холбогдуулан асуулт асууж бас саналаа хэллээ. 


Одоо Байнгын хорооны оруулж ирсэн саналаар санал хураалт явуулъя. Байнгын хороо А.Батсүхийг Монголбанкны Ерөнхийлөгчийн үүрэгт ажлаас чөлөөлөх саналыг дэмжье гэж. Өөрөө саналаа илэрхийллээ гэж би ойлгосон. Энэ бол чөлөөлөх тухай асуудал биш, огцруулах тухай асуудал байсан юм гэсэн санал түрүүн өөрөө хэлчихлээ гэж би ойлгосон. 


Гишүүд сая нэлээд хүмүүс саналаа илэрхийллээ шүү дээ. Одоо ингээд санал хураалтаар асуудал шийддэг зарчмынхаа дагуу явбал яасан юм бэ. Тэгэх үү. Дэгээрээ л. Дэг нь тийм байхгүй юу. Уг нь чөлөөлөх асуудал дээр зүгээр асуулт ч асуудаггүй. Бид чөлөөлөх тогтоол уг нь уншдаг. Сая нөхцөл байдлыг харгалзаад яах вэ та нөхдөд бас саналаа хэлээд, асуулт асуугаад. Энэ бол бас нэг тийм шинэ маягийн дэгэд байхгүй нэг процедур, юу гэдэг юм нэг юм бас бий болчихлоо. 


За ингээд Байнгын хорооныхоо саналаар санал хураалт явуулъя. А.Батсүхийг Монголбанкны Ерөнхийлөгчийн үүрэгт ажлаас чөлөөлөх саналыг дэмжье гэсэн санал хураалтыг явуулъя гишүүд ээ. Санал хураалт явагдаж байна. Байнгын хорооны саналыг дэмжье. 


Санал хураалтад 60 гишүүн оролцож, 47 гишүүн зөвшөөрч, 78.3 хувийн саналаар А.Батсүхийг Монголбанкны Ерөнхийлөгчийн үүрэгт ажлаас чөлөөлж байна. 


Энэтэй холбогдуулаад гарах тогтоол байх ёстой. За УИХ-ын тогтоол. Монголбанкны Ерөнхийлөгчийн албан тушаалаас чөлөөлөх тухай. Төв банкны тухай хуулийн 26 дугаар зүйлийн 6 дахь хэсгийн 3 дахь заалт. УИХ-ын чуулганы хуралдааны Дэгийн тухай хуулийн 45 дугаар зүйлийн 45.2 дахь хэсгийг тус тус үндэслэн Монгол Улсын Их Хурлаас тогтоох нь: 

    1.Өөрийнх нь гаргасан хүсэлтийг үндэслэн Алгаагийн Батсүхийг Монголбанкны Ерөнхийлөгчийн албан тушаалаас чөлөөлсүгэй. 

    2.Энэ тогтоолыг батлагдсан өдрөөс нь буюу 2009 оны 01 дүгээр сарын 08-ны өдрөөс эхлэн дагаж мөрдөнө гэсэн тогтоол байна. 


Тогтоолыг батлах санал хураалтыг явуулъя. Чөлөөлөх тогтоолыг баталъя. 


Санал хураалтад 58 гишүүн оролцож, зөвшөөрсөн 50, 86.2 хувийн саналаар тогтоол батлагдаж байна. 


За өнөөдрөөс эхлээд энэ тогтоол дагаж мөрдөгдөж байгаа учраас эцсийн найруулгыг бас сонсъё. Саяны миний уншсан тогтоол дээр эцсийн найруулга хэлэх саналтай хүн байна уу? За алга байна. Ийм учраас эцсийн найруулгыг сонслоо. 


За дараа нь Монголбанкны Ерөнхийлөгчид шинээр хүн томилох тухай асуудлыг ярилцъя. Асуудлыг би бас УИХ-д танилцуулах ёстой юм. Тийм учраас та бүхэнд Монголбанкны Ерөнхийлөгчөөр томилох хүнийхээ саналын тухай танилцуулгыг хийе. 


УИХ-ын эрхэм гишүүд ээ, 


Монгол Улсын Төв банкны тухай хуулийн 26 дугаар зүйлийн 1 дэх хэсгийн заалтыг баримтлан Монголбанкны Ерөнхийлөгчөөр Лханаасүрэнгийн Пүрэвдоржийг томилуулах саналыг өргөн мэдүүлж байна. 


Л.Пүрэвдорж нь 1950 онд Ховд аймгийн Цэцэг суманд төрсөн. 1968 онд Улаанбаатар хотод Худалдааны техникум, 1973 онд Монгол Улсын Их Сургуулийг төгсөж худалдааны эдийн засагч мэргэжил эзэмшсэн. 1984 онд ОХУ-д Нийгмийн ухааны академи төгсөж, эдийн засгийн ухааны докторын зэрэг хамгаалсан. Тэрээр 1968-1970 онд Улаанбаатар хотын Худалдааны 3 дугаар конторт нягтлан бодогч, 1970-1981 онд худалдаа бэлтгэлийн яаманд мэргэжилтэн, хэлтсийн дарга, 1984-1990 онд мөн яамны орлогч сайд, нэгдүгээр орлогч сайд, Худалдаа, хамтын ажиллагааны яамны нэгдүгээр орлогч сайд, 1990-1992 онд Сангийн яамны тэргүүн дэд сайд, 1992-1996 онд Татварын ерөнхий газрын дарга, 1996-2000 онд Бизнесийн хөгжлийн агентлагийн ерөнхий инженер, 2000-2004 онд Төрийн өмчийн хорооны даргаар ажиллаж байсан. 2004-2008 онд УИХ-ын гишүүнээр сонгогдон, 2007-2008 онд УИХ-ын Төсвийн байнгын хорооны даргаар ажилласан. 


Л.Пүрэвдоржийн эдийн засаг, санхүүгийн салбарт ажиллаж ирсэн дадлага, туршлага, удирдах ажлын мэргэжил, мэргэжлийн ур чадварыг харгалзан Монголбанкны Ерөнхийлөгчөөр томилон ажиллуулах саналтай байна. Энэ саналыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Л.Пүрэвдоржийг хуулийн дагуу холбогдох Байнгын хороо буюу Эдийн засгийн байнгын хороогоор хэлэлцүүлж, дүгнэлт гаргуулсан байгаа. Одоо Эдийн засгийн байнгын хорооны дүгнэлттэй танилцъя. Эдийн засгийн байнгын хорооны дүгнэлтийг Байнгын хорооны дарга Ц.Баярсайхан танилцуулна. Ц.Баярсайхан даргыг индэрт урьж байна. 


Ц.Баярсайхан: - УИХ-ын дарга, эрхэм гишүүд ээ, 


УИХ-ын даргын өргөн мэдүүлснээр Монголбанкны Ерөнхийлөгчөөр Лханаасүрэнгийн Пүрэвдоржийг томилох тухай асуудлыг Эдийн засгийн байнгын хороо 2009 оны 1 дүгээр сарын 8-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна. 


Л.Пүрэвдорж нь 1950 онд Ховд аймгийн Цэцэг суманд төрсөн. 1968 онд Улаанбаатар хотын Худалдааны техникум, 1973 онд МУИС-ийг худалдааны нягтлан бодогч, эдийн засагч мэргэжлээр төгссөн. 1984 онд ОХУ-д Нийгмийн ухааны академийг эдийн засаг, улс ардын аж ахуйн удирдлага, зохион байгуулалтын мэргэжлээр төгсгөж, эдийн засгийн ухааны дэд эрдэмтний зэрэг хамгаалсан. 


Л.Пүрэвдорж нь төрийн албанд 40 гаруй жил ажилласан бөгөөд 1968-1990 онд худалдааны 3 дугаар конторт нягтлан бодогч, Худалдаа бэлтгэлийн яаманд мэргэжилтэн, хэлтсийн дарга, нэгдүгээр орлогч сайд, 1990-1992 онд Сангийн тэргүүн дэд сайд, 1992-1996 Улсын Татварын ерөнхий газрын дарга, 2000-2004 онд Төрийн өмчийн хорооны дарга, 2004-2008 онд УИХ-ын гишүүн, Байнгын хорооны даргаар тус тус ажиллаж байжээ. 


Л.Пүрэвдоржийг Монголбанкны Ерөнхийлөгчөөр томилох тухай асуудлыг Байнгын хорооны хуралдаанаар хэлэлцэх үед гишүүд Монголбанкнаас явуулах төрийн мөнгөний бодлогыг зөв үргэлжлүүлэх, инфляцийн өсөлтийг бууруулах, валютын нөөцийг нэмэгдүүлэх талаар дорвитой арга хэмжээ авч ажиллахыг нэр дэвшигчид анхааруулж байлаа. 


Л.Пүрэвдорж нь эдийн засаг, санхүүгийн салбарт олон жил удирдах ажил хийсэн дадлага, туршлага, мэргэжлийн ур чадвар зэргийг харгалзан Монголбанкны Ерөнхийлөгчөөр томилох асуудлыг Эдийн засгийн байнгын хорооны гишүүд дэмжсэн болно. 


Монголбанкны Ерөнхийлөгчийн албан тушаалд Л.Пүрэвдоржийг томилох тухай УИХ-ын тогтоолын төслийг та бүхэнд тараасан. 


УИХ-ын эрхэм гишүүд ээ,


Монголбанкны Ерөнхийлөгчөөр Лханаасүрэнгийн Пүрэвдоржийг томилох тухай асуудлыг хэлэлцсэн Байнгын хорооны санал, дүгнэлтийг хэлэлцэн тогтоолын төслийг баталж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Ц.Баярсайхан даргад баярлалаа. За одоо нэр дэвшигч болон Байнгын хорооны санал, дүгнэлттэй холбогдуулаад асуух асуулттай гишүүд байна уу? За С.Оюун гишүүнээр тасаллаа. За Г.Батхүү гишүүн асуултаа асууя. Нэр дэвшигч болон Байнгын хорооны санал, дүгнэлтээс асуух асуулттай гишүүд гэж. За Г.Батхүү дарга. За болсон уу? За Х.Бадамсүрэн гишүүн. 


Х.Бадамсүрэн: - Тэгэхээр гадаад талдаа ч, дотооддоо ч банк, санхүүгийн үйл ажиллагаа тун ч амаргүй, хүндрэл бэрхшээлтэй нөхцөл байдалд явагдаж байгаа энэ цаг үед Монголбанкны Ерөнхийлөгчийн халаа сэлгээ, томилгооны асуудал яригдаж байна. Тэгээд энэ яг ийм цаг үед ийм чухал байгууллагыг толгойлох Монголбанкны Ерөнхийлөгчөөр томилогдох гэж байгаа Л.Пүрэвдорж гуайгаас асуулт байна. 


Хэрэв та Монголбанкны Ерөнхийлөгчөөр томилогдвол дэлхийд нүүрлэсэн санхүүгийн хямралаас үүдэн манай орны банк, санхүүгийн системд, эдийн засагт ажиглагдаж байгаа сөрөг үр дагавар, нөлөөллийг саармагжуулах, цаашид энэхүү сөрөг үр дагавараас банк, санхүүгийнхээ системийг хамгаалах, байдлыг эрүүлжүүлэх талаар одоо ямар арга хэмжээ авч хэрэгжүүлэх шаардлагатай гэж үзэж байна гэж нэгдүгээр асуудал. 


Хоёрдугаарт, түрүүн А.Батсүх Ерөнхийлөгч өргөдөлдөө дурдаж л дээ. Үндсэн гол шалтгаан бол УИХ-аас одоо дэмжлэг авах, Засгийн газартай одоо ойлголцож ажиллах тал дээр бас учир дутагдалтай байна лээ гэж. Тийм учраас та одоо Ерөнхийлөгчөөр томилогдвол одоо УИХ-аас байнгын дэмжлэг авч, Засгийн газартайгаа ойлголцож ажиллах тал дээр ямар бодолтой байна вэ гэсэн асуулт байна. Баярлалаа. 


Д.Дэмбэрэл: - Баярлалаа. Л.Пүрэвдорж хариулъя. 


Л.Пүрэвдорж: - Тийм. Тэгэхээр өнөөдөр Монголбанкны удирдлага бодлогын хувьд нэг хоёр жилийн өмнө байснаас төдийгүй, одоо 3, 4 сарын өмнө байснаас өөр тийм шинж төрхтэй боллоо. Гол асуудал яаж тавигдаж байна вэ гэхээр зэрэг энэ дэлхийн эдийн засгийн хямралыг Монгол орон яаж бага хямралтай даван туулах вэ гэдэг ийм асуудал болон хувирч тавигдаж байна. Өөрөөр хэлэх юм бол хямралын үеийн банкийг удирдах, хямралын үеийн мөнгөний бодлого явуулах ийм зорилт тулгарч байгаа юм. Тийм учраас бидэнд бас шийдвэртэй байх, зоригтой байх, мөн одоо асуудлаа онож шийдэх ийм асуудал чухал байна. 


Зүгээр би яг банк дээр очоод тэр хамт олны үнэлэлт дүгнэлтийг мэдээгүй, өнөөдөр энд хэлж байгаа учраас энэ бол миний хувийн дүгнэлт юм гэдгийг бас анхааруулж хэлээд, тэгээд юуны өмнө авч хэрэгжүүлмээр бас хэд хэдэн ажил байна уу даа гэж ингэж ойлгож байгаа. 


Нэгдүгээрт нь, Монгол оронд байгаа боломжийн хэмжээнд бас мөнгө нэмж гаргах, энэ аж ахуйн эргэлтийг жаахан сэргээх, тэтгэх, энэ чиглэлээр бас зориг гаргаж ажилламаар байна. Гэлээ гэхдээ мөн одоо нэг тал дээр нь хэтрүүлж, нөгөө тал дээр нь доголдол гаргахгүй байх талаар нь онцгой анхаарах ёстой. Энэ хязгаарлагч, хязгаарлаж байгаа хүчин зүйлүүд байсаар байна. Валютын нөөцийн асуудал байна. Гэх мэтээр. Мөн банкны системийнх нь өөрийн эрсдлийн асуудал байна. Энэ бүгдийг одоо хохироохгүйгээр ийм чиглэлийн арга хэмжээ нэгдүгээрт авч хэрэгжүүлэх ёстой болов уу гэж ингэж бодож байна. 


Хоёрт нь, мэдээж Монгол Улс өнөөдөр валютын нөөцдөө анхаарал тавих хэрэгтэй байна. Тэрбум гараад явж байсан нөөц маань 600, 500 руу орж ирж байна. Хамгийн гол нь энийг тэтгэдэг гадаад худалдааны маань тэнцэл алдагдалтай болж, бас нэмэгдэх хандлагатай байна. Ийм нөхцөлд бид валютынхаа нөөцийг энэ богино хугацаанд яаж шийдэх вэ, дунд хугацаанд яаж шийдэх вэ гэсэн ийм чиглэлээр үйл ажиллагаа идэвхжүүлэх шаардлагатай байна. Мэдээж Монгол Улсын Засгийн газар Монголбанкны өмнө тавигдаж байгаа нэг зүйл бол аль болох түргэн хугацаанд боломжтой валютын нөөцийг гаднаас боломжтой сувгаар оруулж ирэх ийм зорилт тавигдаж байгаа нь ойлгогдож байна. Нөгөө талаас валютынхаа экспортоо тэтгэсэн, импортоо бас орлуулсан ийм үйлдвэр, чиглэл рүүгээ илүү анхаарах шаардлага  байгаа юм уу гэсэн ийм бодол байна. 


Үүнтэй холбогдуулаад валютын зохицуулалтын тухай хуулийг шинэчилж боловсруулж байгаа юм байна. Энийг мөн яаралтай оруулж ирж шийдүүлэх нь зүйтэй болов уу гэж ингэж бодож байна. 


Дараагийн нэг асуудал энэ хямралын нөхцөлд арилжааны банк, Монголбанк хоёр нэгдэж ажиллах учиртай. Арилжааны банкууд өрсөлдөхөөсөө илүүтэй нэгдмэл нэг зорилгоо ойлгож, энийг банк нь өөрөө эрсдэлгүй давах, эрсдэл багатай давах, эдийн засаг нь өөрөө бас эрсдэл багатай давах энэ чиглэл рүү бид Монголбанк, арилжааны банкууд хоорондоо ихээхэн эвсэж, ажлаа зохицуулж ажиллах ёстой гэж ингэж бодож байна. 


Дараагийн асуудлыг энэтэй залгуулаад хэлэхэд өнөөдөр дэлхий нийтээрээ янз янзын үнэлгээ байна. Энийг тэр 30-аад оны хямралын хэмжээнд хүрнэ гэж хэлж байгаа ийм үнэлгээ бас байгаа шүү дээ. Тэгээд одоо дэлхий нийтээр гар гараасаа барьж, хамтарч асуудлаа шийдье гэж байгаа нөхцөлд Монголбанкны зүгээс Засгийн газартайгаа, Их Хуралтайгаа хамтын ажиллагаагаа бэхжүүлэхээс өөр арга байхгүй. Энд Монголбанкинд бие даасан эрх хэмжээ бий. Тэр бол шийдвэр гаргахад нь байгаа байх. Шийдвэрээ гаргаад, гаргасан шийдвэрийнхээ хариуцлагыг хүлээх талаар, энэ бол мөн хэрэгжсээр байх байх. Эрс шийдвэр гаргах түвшинд тэр бодлогоо зохицуулах асуудал дээр бол урд урьдынхаас илүү чухал нягт хамтын ажиллагаа шаардаж байгаа гэдгийг би ойлгож байна гэдгээ хэлье. 


Д.Дэмбэрэл: - Баярлалаа. Д.Батбаяр гишүүн асуултаа асууя. 


Д.Батбаяр: - Нэр дэвшигч Л.Пүрэвдорж гуайгаас нэг юм асууя. Одоо ганц Монгол Улс ч биш ер нь дэлхий хэцүү байна л даа. Ард түмэн гадуур үнэхээр дандаа хэцүү байна. Эдийн засгийн хямрал, юугаа нөөцлөх вэ, яах вэ гэсэн юм гадуур хаа сайгүй л яриа сонсогдож байна. Энэ хэцүү байгаа бол мэдээж ард түмнийг сандраахгүй, тайван амгалан байх талаас нь анхаарч ажиллах хэрэгтэй байна. Анх удаагаа тохиолдож байгаа юм биш. 1929 оны хямрал. 1980-аад оны хямралууд гэж. Тэр үедээ яах вэ Монгол Улсад яг тэр эдийн засгийн хямрал нэг их хүчтэй орж ирээгүй. Өнөө үе бол, яг энэ үед Монгол Улсад үнэхээр хямрал ороод ирсэн байгаа энэ үед та багаа яаж бүрдүүлж ажиллах гэж байна вэ? Сайн баг бүрдүүлж ажиллах нь мэдээж хэрэгтэй байх. 


Хоёрдугаарт, шинээр Ерөнхийлөгч болж байгаа, нэр дэвшиж байгаа хувь хүний хувьд хамгийн түрүүн төлөвлөсөн, ийм дорвитой төлөвлөсөн ажил байна уу? гэсэн ийм хоёр асуулт байна. 


Д.Дэмбэрэл: - Л.Пүрэвдорж хариулъя. 


Л.Пүрэвдорж: - Багийг бүрдүүлэхийн тухайд бол очиж ажиллаж байж шийднэ. Тэгэхдээ хэрвээ өөрчлөлт хийх шаардлагатай гэж бодох юм бол түргэн шуурхай хийнэ. Гэхдээ тэр мэргэжлийн хамт олны үндсэн цөмийг бол эвдэхгүй. Тэр мэргэжлийн хамт олны төрөлжсөн бүрэлдэхүүн дээр хамтарч ажиллана гэсэн бодолтой байгаа. 


Төлөвлөсөн ажлын тухайд гэх юм бол би сая үндсэндээ нэг, хоёр, гурван зүйлийг хэллээ. Мөнгөний жаахан тэлэлт хиймээр байх шиг, хийхийг одоо зорьж байна. Валютын нөөц бүрдүүлэх асуудал байна. Арилжааны банкуудынхаа эрсдлийг аль болохоор эрсдэлгүй байх тал руу нь анхаармаар байна. Банк дотооддоо хамтарч ажилламаар байна. Хуулиудаа боловсронгуй болгомоор байна. Засгийн газар УИХ-тайгаа хамтарч ажилламаар байна гээд ингээд одоогоор бодогдож байгаа зүйл бол энэ байна. Тэгээд тэр мэргэжлийн хамт олон дотор очихоор зэрэг улам тодорч, миний үнэлтүүд өөрчлөгдөх нь өөрчилж, сайжрах нь сайжрах байх гэж ингэж бодож байна. 


Д.Дэмбэрэл: - Баярлалаа. А.Тлейхан гишүүн асуултаа тавъя. 


А.Тлейхан: - За баярлалаа. Л.Пүрэвдорж гуайгаас хэдэн зүйл асууя. Та олон жил санхүү, эдийн засгийн салбарт ажилласан, туршлага хуримтлуулсан ийм хүн л дээ. Ялангуяа төсвийн чиглэлээр ажилласан хүн байгаа юм. Өнөөдөр та Монгол Улсын хамгийн чухал болох ийм хямралтай үед хариуцлагатай албыг хашиж банкны Ерөнхийлөгч гэдэг албыг хаших асуудал маань таны санаанд багтаж байна уу? Нэгдүгээр асуулт маань. 


Хоёрдугаарт нь, өнөөдөр баримталж байгаа мөнгөний хатуу бодлогыг өргөжүүлэх үү? Дэлхий нийтээр харж байхад мөнгөний нийлүүлэлтийг нэмэгдүүлж, зээлийн хүүгээ бууруулаад явж байна. Манайх бол эсрэгээрээ мөнгөний хатуу бодлого явуулж, нийгмээ мөнгөгүйжүүлэх ийм байдал явж байгаа. Энэ байдлыг хэр зэрэг өөрчлөх вэ? 


Гуравдугаарт, өнөөдөр Монгол оронд үйлдвэр хөгжүүлэх тухай бид ярьж байгаа. Гэтэл зээлийн хүү өндөр, хугацаа нь бага байгаагаас болж үйлдвэр, үйлчилгээ явуулах боломж бол хомс байна. Энэтэй холбогдуулж зээлийн хүүгээ бууруулах, хугацааг нь уртасгах талаар ямар арга хэмжээ авах вэ? Ийм боломж ер нь байна уу? 


Дараагийн асуудал маань би ер нь Төв банкны ажилтнууд, ялангуяа Төв банкинд дотоодын хяналт юм уу, гүйцэтгэх сахилга тааруу байдаг юм болов уу даа гэж бодож явдаг хүн л дээ. 10 сарын 13-ны өдөр, өнгөрсөн оны. Би нэг ганцхан албан бичиг явуулсан юм байна. Банкинд. Гэтэл өнөөдрийг хүртэл хариу байхгүй байгаа юм. Цаана зээлийн хүү, зээлийн хүүгийн хугацаа бууруулах, хүүгийн хэмжээг бууруулах, хугацааг нь уртасгах боломж байна уу? Энэ дэлхий нийтээр ямар байдаг юм бэ гэсэн утгатай юм л даа. Тэгэхээр 3 шахам  болж байхад ийм хариу өгөхгүй байгаа явдал бол надад бол ухаандаа энэ гүйцэтгэлийн хяналт, сахилга нь ямар байдаг юм бол доо. Асуудалд яаж ханддаг юм бол доо гэсэн ойлголт төрж байгаа юм. 


Хоёрдугаарт нь, би Эдийн засгийн байнгын хороо болон нэгдсэн чуулган дээр өнгөрсөн онд үйлдвэр хөгжүүлэх чиглэлээр төсөвт суусан 30.0 тэрбум төгрөгийн хөрөнгөөр ямар үйлдвэр хаана боссон бэ гэсэн асуудал дахин дахин тавьсан юм. Өнөөдрийг хүртэл надад албан ёсоор хариулахгүй байгаа. Тэгэхээр энэнээс харахад гүйцэтгэлийн сахилга нь хангалтгүй байдаг юм болов уу даа гэж. Хэрвээ та томилогдох юм бол энэ гүйцэтгэлийн сахилга сайжруулах чиглэлээр, ажилтнуудын хариуцлагыг идэвхжүүлэх чиглэлээр ажиллах нь зүйтэй байх гэсэн саналыг хэлмээр байна. Баярлалаа. 


Д.Дэмбэрэл: - За Л.Пүрэвдорж.


Л.Пүрэвдорж: - Сэтгэлд багтаад байх ч юу байх вэ, зүгээр бидний хэн нэг нь энэ ачааг үүрэх ёстой. Тэгээд УИХ-ын даргаас санал тавихаар би бас бодож байгаад хүлээж авсан. Хүлээж авахдаа яагаад хүлээж авав гэхээр, та өөрөө хэллээ би Сангийн яам, Татварын ерөнхий газарт 6 жил ажилласан. Энэ бол ялгаагүй одоо нөгөө санхүүгийн системийн маань нөгөө талд нь ажиллаж байсан хэрэг. Одоо мөнгө зээлийнх нь тал руу шилжиж ажиллах гэж байгаа юм гэж ойлгож байгаа. Тийм учраас энэ ерөнхий асуудлыг би бас мэдэх юм. Зохицуулж болох юм гэж нэг ингэж бодсон. 


Хоёр дахь нь би бас тэр Худалдаа бэлтгэлийн яаманд 9 жил зээл тооцооны мэргэжилтэн хийж, тэр социализмын үеийн Монгол Улсын олгодог бүх зээлийн 70.0 хувийг авч зохицуулах ажлыг хийж, тэр үеийн банкны ерөнхий хороо бол миний хоёр дахь ажлын байр байсан юм. Бас нэг ийм туршлага байгааг хэлье. 


Гурав дахь хамгийн чухал нь бол өнөөдөр энэ зах зээлийн хямралтай нөхцөлд хэрэглэгчийнхээ талаас ханд гэж намайг, чи зээл, банкныхаа талыг анхаарахын зэрэгцээгээр тэр зээлийг хэрэглэдэг талд хүндрэл үүсээд байгаа. Тэр нь дээр онцгой анхаарах ёстой гэж үзэж энийг бас тэр салбар дамжиж ажиллаж байсан туршлага дээр тулгуурлаж ийм саналыг Их Хурлын дарга тавиа болов уу гэж бодоод, тэгээд халшрахгүй зүтгэе гэж ингэж бодож энэ саналыг хүлээж авсан гэдгээ хэлье. 


Хатуу бодлогыг аль болохоор зөөллөхийг бодно. Тэгэхдээ хязгаартай гэдгийг би хэлсэн. Хоёр жилийн өмнөх шиг тэгж жилд 20.0, 30.0, 40.0, 50.0 хувиар нь өсгөх тухай асуудал байхгүй. Амин хэрэгцээний зүйлийг залгуулах тухай асуудал байх болов уу гэж бодож байна. Тэрнээс давж чадвал их сайн байна. Давуулахын төлөө байна. Хязгаарлалтууд байгаа гэдгийг би хэлье. За мэдээж энэ жаахан мөнгөний тэлэлтийг явуулахаар бид хүүгээ одоогийнхоос бууруулж таарна. Цаашдаа мэдээж энэ Монголбанкны чинь үргэлж бодож явах ёстой зүйл бол яаж хүүгээ бууруулах вэ, яаж мөнгөний өртгийг бууруулах вэ гэдэг бол өнөө маргаашийн биш, гэхдээ үргэлж тавигдаж байх ёстой асуудал гэдгийг хэлье. 


Өнөөдөр хүүгээсээ илүүтэй ерөөсөө бас нэг банкуудаа авч гарах, эдийн засгийнхаа уналтыг бага шиг авч гарах ийм зорилт тавигдаж байгаа гэдэг нь бас та бүхэнд ойлгомжтой байгаа байх гэж бодож байна. 


За тэр хүнд суртлын асуудлыг бол мэдээж анхаарч, дотоод хяналт энэ тэр дээр нь анхаарал тавьж ажиллая. 


Д.Дэмбэрэл: - За Д.Балдан-Очир гишүүн асуултаа тавъя. 


Д.Балдан-Очир: - Баярлалаа. Тэгэхээр арилжааны банкны асуудлын хувь заяа, арилжааны банкыг авч явах гол зохицуулах үүрэг бол Монголбанкинд байдаг. Тэгэхээр анх бол арилжааны банк гэдэг зүйлийг байгуулахдаа их тийм ардчилсан нээлттэй байдлаар ингээд аваад явчихаж байгаа л даа. Хөгжүүлээд цаашаагаа. Гэтэл эцэстээ тодорхой хугацааны дараа энэ олон арилжааны банкууд дампуурч байгаа энэ байдал нөхцөлийг ингээд хараад байхад сүүлдээ арилжааны банкууд ингээд муудахаараа бол тэр банкуудын нийгэмд учруулж байгаа бүхий л хохирол, бусдад учруулж байгаа энэ хохирол бол эргээд төрийн нуруун дээр бууж унадаг. Банк бол үндсэндээ нийгэмд чөлөөтэй байгаа мөнгийг зохицуулж дундаас нь бизнес хийх гэдэг. Гэтэл өнөөдөр манай Монгол арилжааны банкны энэ хөгжиж байгаа хандлагыг харахад тоо олон юм шиг. Та энэ тал дээр ямар байна. Дүрмийн сан ямархуу байна. 


Ер нь ингээд практикаас энэ сүүлийн 18 жилд энэ арилжааны банкны үйл ажиллагааг харахад үндсэндээ нарийндаа яривал нийгмийг, эдийн засгийг хөгжүүлэх талд нь айхтар тийм болдог нь тун бага. Цөөхөн боломжийн хэдэн арилжааны банк нь бол эдийн засагтаа нэмэр болдог. Ихэнхи жижиг арилжааны банк үндсэндээ нарийн яривал төр дээр дарамттай, төсвөөс зүүгдэж, ийм маягаар бизнес хийсэн хэлбэртэй явж байгаа юм. Энэ бол одоо үнэхээр энэ сүүлийн энэ банкны хоёр шатлалтай тогтолцооны үед одоо ажиглагдаад байгаа зүйл. Та энэ дээр ер нь цаашдаа энэ арилжааны банкны талаар тоо болоод дүрмийн сан, чадваржуулах тал дээр ямар бодлого баримтлах вэ? 


За эцэст нь энэ юун дээр ахиад нэг асуудал хөндөгдөх гээд байна вэ гэхээр энэ арилжааны банкинд тавих байнгын хяналтын асуудлыг одоо сүүлийн үед Монголбанк хянаж байна, хажуугаар нь санхүүгийн зохицуулах хороонд байх асуудал энэ олон улсын практик байдаг гээд. Ер нь энэ банкны, арилжааны банкны үйл ажиллагааны хяналт. Энэ чинь нарийндаа яривал нэг талаас аж ахуйн нэгж боловч нөгөө талаасаа маш их нарийн, их тийм мэдрэмжтэй бизнес учраас энэ дээр тэр төрийн хатуу хяналт, зохицуулалт өндөр байх юм болов уу. Энэ тал дээр таны бодлыг сонсъё гэж бодож байна. 


Д.Дэмбэрэл: - За Л.Пүрэвдорж. 


Л.Пүрэвдорж: - Банкны тоог одоо өнөөдөр цөөлье. Өнөөдрийнхөөс чадваржуулъя гэдэг ийм зорилт бол өнөөдөр энэ лав л 2009 ондоо тавигдаж чадахгүй болов уу гэж бодож байгаагаа хэлье. Одоо бид энэ байгаа хэдтэйгээ л хүндрэлээ давж туулах л зорилт байгаа болов уу гэж надад ойлгогдож байна. 


Ер нь цаашдаа, алс хэтдээ бол мэдээж тэр банкыг чадваржуулах, дүрмийн санг нэмэх энэ үйл ажил бол явагдана. За тооны хувьд бол Д.Балдан-Очир гишүүнээ би яг өнөөдөр бол тодорхой санал хэлж чадахгүй нь. Яагаад вэ гэхээр зэрэг бас нэлээн үзэж судалж байж, тэгээд хоёулаа дараа нь эргэж ярилцаж болох болов уу гэж ингэж бодож байна. 


За арилжааны банк дээр тавих хяналтыг энэ хямралын нөхцөлд, Монголын санхүүгийн энэ системийг эрсдлийг багасгах гол арга бол тэнд тавих хяналтыг л боловсронгуй болгох, чанаржуулах, байнгажуулах гэдэг асуудал гэдэгтэй санал нэг байна. Энийг зарим талаар санал юм гэж ойлгож байна. 


Д.Дэмбэрэл: - За баярлалаа. Ц.Даваасүрэн гишүүн асуултаа тавъя. 


Ц.Даваасүрэн: - За баярлалаа. Тэгэхээр өнөөдөр сонин хэвлэл дээр Ерөнхийлөгчийн Их Хурлаар энэ асуудлыг авч хэлэлцсэн талаар бас гарсан байна л даа. Нэг хэвлэл дээр Их Хурал дахь эдийн засагчид Моломжамцийг дэмжиж, улс төрчид Л.Пүрэвдоржийг дэмжив гэсэн тийм дүгнэлт хийсэн байна лээ. Цаашдаа бол энэ хямралтай үед бол нэгдэж, эвсэж бие биенээ дэмжиж ажиллах ёстой. Их Хурлын дэмжлэгийг байнга авч ажиллах ёстой. Ялангуяа Төсвийн байнгын хороо, Эдийн засгийн байнгын хороотойгоо нягт хамтарч ажиллах ёстой юм гэж ингэж ойлгож байна. 


Өмнөх Ерөнхийлөгчийн хэлээд байгаа Их Хурал, Засгийн газрын дэмжлэг сул байсан гэдэг дээр би бас эдийн засгийн байнгын хороо бас төдийлөн сайн хамтарч ажиллаагүй юм болов уу гэж ингэж бодсон юм. Тэгэхээр энэ хүнд цаг үед та Ерөнхийлөгчөөр томилогдож байгаа учраас энэ тал дээр анхаарч ажиллах ёстой байх гэж бодож байна. Ялангуяа валютын нөөцийн асуудал дээр анхаарахгүй бол валютын ханш нэлээн эгзэгтэй түвшинд хүрээд явж байгаа. Бид гол найдах эх үүсвэр бол одоо экспортын хувьд алт, нүүрс хоёр л байна. Алт дээр бид боломжтой бүх арга хэмжээг авч өгсөн. Босгыг нь өндөрсгөсөн. Гэнэтийн ашгийн татвараас бараг чөлөөлөөд өгсөн. Гэтэл маргааш нь ороод ирнэ гээд байсан нөгөө алт нь тушаагдаагүй. Тэгэхээр энэ алт тушаах асуудал дээр, валютын нөөц бүрдүүлэх асуудал дээр энэ Монголбанк, Татварын ерөнхий газар, бусад холбогдох газартай хамтраад яаралтай санал оруулж ирэх ийм шаардлага бас байх шиг байна. Нүүрсний асуудал дээр ч гэсэн. Ингэж байж валютын нөөцөө хангалттай авч явж чадахгүй бол гадаад төлбөр тооцоо, ханшаа алдах юм бол маш хүнд байдал руу орно. 


Хүнд нөхцөлд та томилогдож байна. Мөнгөний бодлогын хувьд би таныг бас зөв бодлого явуулах юм болов уу гэж саяны хариултаас ойлголоо л доо. Өнөөдөр нэг зэсийн үнэ нэг жаахан хэлбэлзэхээр л хөл нь хөнгөрөөд л, тодотгоно гээд ингээд л хөнгөн зан гаргаад байгаа юм. Ер нь цаашдаа хэрэглээгээ хумиад, одоо бий болсон эдийн засгийн өсөлтөө хумиад явах юм бол цаана чинь ажлын байр байхгүй болно, хүмүүсийн орлого хомсдоно, үйлдвэрлэл хаагдаж эхэлнэ. Тийм учраас би таныг энэ чиглэл дээр бас энэ худалдаа, тэгээд төсөв, төрийн өмчийн хороо гэсэн олон салбарт ажиллаж үзсэн хүний хувьд бас зөв байр суурьтай байгаа юм байна гэж ингэж бодож байна. Энэ бодлогыг бас та сайн барьж ажиллаарай. Бас хэтэрхий царцанга, хумисан бодлого чинь өөрөө одоо бий болсон байгаа энэ үйлдвэрлэлээ, бизнесээ хумиад эхэллээ шүү. Орлого багасах, ажлын байр бий болох, ядуурал бий болох. Энэ чиглэлийг явуулахгүй байх тал дээр мөнгөний бодлогыг бас сайн барьж ажиллаарай гэж хэлэх байна. Баярлалаа. 


Л.Пүрэвдорж: - Саналууд байна гэж үзэж байна. Би хүлээж авч байна. Саналууд байна. Тэр алт дээр бол яах вэ судалж үзье. Ямар ч байсан Монголын банкинд тушаагддаг болгох ийм хууль гарах хэрэгтэй бол гарах ёстой байх. Заавал Төв банк гэхгүйгээр. Нөхцөлүүдийг нь хөнгөлж өгөөд байхад мөн одоо. Ер нь энэ бид чинь, валютын нөөц маань алт шүү дээ. Дотроосоо бий болж байгаа. Зэс хоёр. Тэрийг тэгж замбараагүй тавьчихаад, аж ахуйн нэгжүүд тушаах үедээ тушаагаад, тушаахгүй үедээ тушаахгүй байдаг явдлыг өөрчлөхгүй юм бол ямар юмны валютын бодлого болох вэ дээ. Тэр дээр бол судалж үзэж байгаад шаардлагатай гэвэл УИХ-д хуулийн төсөл оруулж ирнэ. Наана нь боломжтой арга хэмжээг холбогдох газруудтай хамтарч хэрэгжүүлнэ. 


Д.Дэмбэрэл: - За баярлалаа. Л.Гүндалай. 


Л.Гүндалай: - За баярлалаа. Л.Пүрэвдорж гуайгаас ийм зүйл асуумаар байна. Одоо зах зээл дээр мөнгөний нийлүүлэлт зогссон. Ийм мөнгөний нийлүүлэлт зогсоод одоо бараг жил гаруй болж байна гэж би хувьдаа үзэж байна. Энэ хугацаанд бизнес зогссон. Одоо жижиг, дунд бизнес эрхлэгчид, ер нь бараг л бүх бизнес эрхлэгчид мөнгөний гачаалд орсон. Ард иргэдийн гар дээр мөнгө байхгүй болсон. Зээл өгөхөө больсон. Банкууд мөнгө гаргахаа больсон. Цалингийн зээл ч өгөхөө больсон. Бизнесийн зээл өгөхөө больсон. Удаж байна шүү дээ ингээд. Энэ бол алдаатай бодлого байсан. 


Тэгэхээр та энэ улс орны энэ хүнд нөхцөл байдалд яаралтай авах арга хэмжээ чинь одоо мөнгөний нийлүүлэлт болов уу гэж бодож байна. Одоо энэ зах зээлийн энэ мөнгөний эргэлт зогссоны улмаас ерөөсөө бүх юм зогссон гэхэд бараг болно доо ер нь. Өнөөдөр Монголд мөнгөтэй хүн байхгүй байна бараг. Бэлэн мөнгө. Бүх юм гачаалд орсон. Бизнесээ хэдэн төгрөг зээл аваад эргүүлдэг байсан хүмүүс мөнгөгүй болсон. Малчдын гар дээр очоод бас нэг оюутныхаа сургалтын мөнгө, өөр одоо юу байдаг юм өөрсдийн хэрэгцээтэй юм авдаг, ингэдэг мөнгө төгрөг байхгүй болсон. Хот, хөдөөгүй мөнгөгүй болсон шүү. Яаралтай түргэн мөнгөний эргэлтийг, мөнгөний нийлүүлэлтийг энд хэвийн байдалд оруулахгүй юм бол энэ асуудал улам хүндрээд байгаа юм. 


Тэгэхээр таны хамгийн анх хийх асуудал чинь энэ мөнгөний нийлүүлэлт гэдэгтэй та санал нэг байна уу. Ийм зүйлийг хэзээ хийх вэ та. Би ерөөсөө энэ дээр л хамгийн их санаа зовж байна. Тийм учраас энд танд хэлчих, энийг хийе гэсэн хүсэл бодол, цаг хугацаа, зорилт, ийм зүйл байна уу? Одоо яамаар байна. Миний хэлж байгаа одоо үнэн үү? Үнэхээр энэ мөнгө чинь л хүмүүсийн гар дээр очихгүй юм бол юу ч явахаа болсон шүү. Тэгээд энэ чинь гинжин урвалд оруулж байгаа. Гинжин урвал. Хүмүүс гар дээрээ мөнгөгүй болчихоор хүмүүс юмаа хийдэггүй, бизнес нь явдаггүй. Ингээд бие биенээ татаад унагааж байна. Одоо худалдаа, хөрөнгө оруулалт, тэгээд энэ барилга босголт, орон сууц, бүх юм чинь унаж байна ерөөсөө. Бүх төрлийн, одоо манай эдийн засгийн салбаруудад мөнгөний хомсдол үүсчихээд байна. Энэнээс гарах одоо тийм нарийн жор, тийм зүйл танд байна уу? Бусад улс орны жишээ байна уу? 


Ер нь дэлхийн бүх улс орон ийм эдийн засгийн хямралд байгаа. Монгол шиг ийм болчихоод энэнээс гарчихаад байгаа улс орон байна уу? Зөв зүйтэй арга хэмжээ авч байгаа орон байна уу? Танд санасан бодсон юм байна уу? Хийх гэж байгаа юм ойрын хугацаанд байна уу? Одоо цагаан сар болох гэж байна. Хүйтэн болж байна. Бүх төрлийн бизнес зогсчихоод байна. Мөнгөтэй хүн байхгүй болчихоод байна. Бүгд өрөнд орчихоод байна. Мөнгөний нийлүүлэлт яаралтай хийх ийм шаардлагатай байна гэсэн ийм л зүйлийг би энэ хэдэн минутын хугацаанд танд ярьж, энийг л одоо онцгой анхааруулж, энэ дээр санаа бодол юу байна гэж ингэж ганц асуултыг л тавъя даа. 


Л.Пүрэвдорж: - Санаа бодол бол та бид хоёрын санал нэг байна. Гэхдээ хэмжээ хязгааргүй гэдэг юм уу, хүссэн болгонд зээл олгох тийм хэмжээнд мөнгөний нийлүүлэлтийг тэлэх боломж байхгүй. Цаана нь хязгаарлагч байгаа. Нэг зүйл дээр нь одоо арга хэмжээ авч байгаа. Нөгөө зүйлээ доголдуулж болохгүй учраас тэр боломжийг нь судалж, боломжийнх нь хэмжээний бүх арга хэмжээг авъя л гэж бодож байгаа. Аль болохоор хугацаа алдахгүйгээр явъя гэж ингэж бодож байгаа юм. 


Л.Гүндалай: - 1 минутаа авъя Их Хурлын дарга аа. Тодруулахгүй бол болохгүй байна. 


Д.Дэмбэрэл: - За тодруулъя Л.Гүндалай. 


Л.Гүндалай: - За баярлалаа. Тэгэхээр Л.Пүрэвдорж гуай та бол Монголбанкны Ерөнхийлөгчөөр сонгогдоно. Энд бүлгүүд угаасаа яриад тохирсон асуудал. Тэгэхээр таны хийх ажлын хамгийн эхний энэ асуудал бол энэ мөнгөний нийлүүлэлт юмаа гэж би энэ дээр бол бүр ёстой 100.0 хувь итгэлтэй байгаа. Та энийг л хийх шаардлагатай. Гэхдээ мэдээж Монголын энэ банк санхүүгийн асуудлыг, хүндрэлийг ганцхан та шийдэж чадахгүй. Энэ их инфляци чинь манай өөрийн эдийн засаг эмзэгтэй холбоотой. Зэс, алтны үнэтэй холбоотой. Тэр Монголбанкныхаа нөгөө бодлогыг хүүгээ та хэзээ бууруулах юм бэ? Энийг маш их хэмжээгээр бууруулах хэрэгтэй байна. Инфляцийг Их Хурал, Засгийн газартайгаа хамтарч байж бууруулмаар байна. Тэгээгүй цагт ерөөсөө энэ банк, санхүүгийн хямрал чинь түргэн арилж устахгүй. Тийм учраас таны авах арга хэмжээ мөнгөний нийлүүлэлтийг хамгийн түрүүнд. Мөнгөө хэвлээд болсон нийлүүлэх. Банкуудыг аль болохоор олноор байгуулах, аль болохоор энэ эдийн засагт мөнгө л нэмж оруулж ирэх асуудал шүү. Энэ дээр л та. 


Л.Пүрэвдорж: - Санал юм байна. 


Д.Дэмбэрэл: - За мөнгөний нийлүүлэлтийн асуудал дээр анхаарна биз дээ. Сая бараг хариулсан байх. Л.Пүрэвдоржид нэмэх юм байна уу? 


Л.Пүрэвдорж: - Надад хариулах зүйл алга. Санал нэг байна. 


Д.Дэмбэрэл: - Н.Ганбямба асуултаа тавъя. 


Н.Ганбямба: - За баярлалаа. Л.Пүрэвдорж нэр дэвшигчийг дэмжиж байна. Хамгийн гол нь ажил авч байгаа нөхцөл байдал, энэ салбарт шударга ёсыг сэргээх талаар ер нь өөрийн чинь төсөөлж байгаа зүйл ямархуу дүр төрх харагдаж байна вэ гэж нэгдүгээр асуумаар байна. 


Хоёрдугаарт, энэ улс төр, бизнесийн бүлэглэлүүдийн оролдлогууд бол төрийн мөнгөний бодлогыг хэрэгжүүлэхэд хамгийн их саад болж байгаа зүйл энэ байдаг. Цаашдаа ч гэсэн одоо манай Их Хурал дотор дүүрэн арилжааны банкны эзэд байж байгаа. Засгийн газрын бүрэлдэхүүнд ч хоёр гурав байгаа. Өмнөх Ерөнхийлөгч бол би энэ Их Хурал, Засгийн газрын дэмжлэгийг авахад хүнд байна гэсэн асуудлаар өргөдөлдөө одоо тэмдэглэсэн байгаа шүү дээ. Хамгийн гол асуудал бол энэ нөхцөл байдлыг дайны хажуугаар дажин гэж энэ хямралын хажууд өшөө энэ бизнесийн бүлэглэлүүдийн энэ оролдлогоос одоо болгоомжилж ажиллах талаар ер нь өөрт чинь төсөөлөл байна уу, үгүй юу? Энэ Жеральд Металлс тэр Монголбанкны алтыг барьцаанд тавьсан асуудал. Тэр бүр зээлийг нь Алтан Дорнодоос авахуулаад, энэ том том бизнесийн бүлэглэлүүдийн эрх ашиг энэ улс төр дотор ч байж байгаа шүү дээ. 


Тэр битгий хэл тэр Гандирс хотхоны асуудал, одоо хөтөлбөр гэж нэг том хөтөлбөр дээр бас зээлийн барьцаанд баталгаа болсон, Монголбанкны баталгаа болсон асуудал гээд. Энэ аймаар аймаар юмнуудтай наад өмнөх Ерөнхийлөгч чинь оролдоод сүүлдээ энэ айхтар шударга ёсыг сэргээхийн төлөө ийм айхтар юмнуудын эсрэг нэлээн тэмцэл хийж байгаад тэгээд сүүлдээ энэ чинь Их Хурал, Засгийн газрын дэмжлэгийг авахад хүнд байна гэдэг ийм шалтгаанаар өргөдөл өгч байгаа бол өнөөдрийн улс төр, бизнес энэ нөхцөл байдлыг та ер нь хэр тодорхойлж төсөөлж байна вэ? 


Мэдээж одоо хийх ажил бол хямралын менежмент. Ерөөсөө санхүүгийн хямралын энэ хоёр үзүүлэлтэд мэдээж төсвийн орлого, зарлагатай холбоотой нэг асуудал. Нөгөөдөх нь төлбөр түргэн гүйцэтгэх чадвар хоёр чинь л явж явж санхүүгийн хямралыг илэрхийлж байгаа хоёр гол үзүүлэлт энэ шүү дээ. Тийм учраас мэдээж таны эхний асуудал бол энэ хямралын менежментээр орж байгаа байх гэж бодож байна. Мөнгөжүүлэх, зах зээлийг мөнгөжүүлэх асуудал бол тулгамдсан асуудал болж байгаа. Дээр нь Их Хурлын хийх асуудал бол төсвийн орлогыг нэмэгдүүлэх, зарлага дээр үргүй зардлыг багасгах гэсэн ийм асуудал Их Хурал дээр мэдээж хүлээгдэж байгааг ойлгож байна. Тийм учраас одоо мөнгөний бодлогыг хэрэгжүүлэх хамгийн гол айл бол Төв банк байдаг. Энэ Төв банкыг толгойлоход таны одоо энэ улс төрийн нөхцөл байдлыг одоо хэрхэн төсөөлж байгаа талаар би нэгдүгээрт сонирхож асууж байгаа юм. 


Ер нь бол цаашдаа энэ улс төр, бизнесийн бүлэглэлүүдийн энэ оролдлого, энэ мөнгөний бодлогыг гутаан доромжилсон энэ оролдлогууд чинь мөнгөний ханшид асар их нөлөө үзүүлж байгаа шүү дээ. Бүр зориудын ийм зохион байгуулалттай. Одоо энэ банкны Ерөнхийлөгч өргөдлөө өглөө гэдэг дуулианаар долларын ханш 1500-д хүрч байна гэдэг бол асар том операци явагдаж байгаа шүү дээ. Манайх чинь ерөөсөө 2-хан сая долларын багтаамжтай зах зээлтэй. Валютын зах зээл маань. Гэтэл энэ чинь ерөөсөө л нэг хоёр өдрийн дотор 20, 30 төгрөгөөр нэг орой, нэг хэдхэн цагийн дотор нэмэгдэж байна гэдэг бол энэ бол асар том зохион байгуулалт байж байгаа биз. Тийм болохоор таны хийх ажил бол ерөөсөө эндээс эхлэх болов уу гэж бодож байгаа юм. Гэхдээ хамгийн гол нь энэ манайх шиг ингэж валютын нөөцөө тэдэн төгрөг байна. Өнөөдөр 640 боллоо энэ тэр гээд ил задгай ярьдаг, интервенци хийж байгаа ил задгай ярьдаг ийм мөнгөний бодлоготой орон бол бараг байдаггүй байх. 


Ер нь зүгээр ил байлгах юмаа бол ил байлгаж, УИХ, Засгийн газартай та цаашдаа маш их холбоотой ажиллах хэрэгтэй. Төр, засгийн бодлоготой уялдаж байж энэ байдлаас гарах байх. Эцсийн эцэст энэ улс төр, бизнесийн бүлэглэлүүдийн энэ оролдлогыг ер нь өнөөдөр шинэ ажил аваад хамгийн түрүүнд том тээг болох юм чинь энэ байгаа. Тэгээд энийг хэр төсөөлж байна вэ гэж хамгийн гол нь асууж байна. Баярлалаа. 


Л.Пүрэвдорж: - Нэгдүгээр асуултын тухайд бол одоо тэр уламжилд ирсэн зах ёстой зүйлүүд нь ямар хэмжээнд байгаа юм, яаж явагдаж байгаа юм, надад тодорхой мэдээлэл алга. Тийм учраас би ажил авч танилцаж байж л танд хариулмаар байна. Зүгээр нэг зүйлийг хэлэхэд би тэр Монголбанк руу хувийн бөгөөд бизнесийн ямар ч тийм сонирхлыг авч очихгүй. Би яг энэ өөрийнхөө биеэр очиж тэр ажлыг хийнэ гэдгийг л одоо би өнөөдөр хэлж чадахаар байна. 


Та харин зүгээр нэг зөв санаа хэллээ. Тэр валютын нөөцөө зарлаад байдаг. Тэгээд одоо УИХ-ын хүрээнд ч гэсэн, Монголбанкны хүрээнд ч гэсэн, Засгийн газрын хүрээнд янз янзын тийм хоорондоо зөрөөтэй дүгнэлтүүдийг бид хийгээд байгаа явдал бол өнөөдрийн хямралын нөхцөлд үнэхээр боломгүй зүйл болчихоод байна. 


Тийм учраас би ямар санал тавимаар байна вэ гэхээр зэрэг Их Хурал, Засгийн газар, Монголбанк одоо хаана байдаг юм хамтраад энэ нөхцөл байдлаа нэг үнэлээд нэгдсэн үнэлэмжтэй болж байж авах арга хэмжээгээ авмаар байна. Бид төсвийн тодотгол хийхээр болбол төсвийн тодотголтой хамтадгаж бүх юмаа нэг үнэлж авч байж, ядаж 2009 оноо багцаалсан үнэлгээтэй болж байж. Тэгээд би ардчиллыг хумих гээгүй. Олон шугамаараа дуугарах хэрэгтэй байх. Гэлээ гэхдээ бас нэгдсэн бодлого дээр тэр олон түмэнд зөв зүйтэй мэдээлэл өгөх тал руугаа дуугардаг бол их сайн байгаа юм болов уу гэж надад ажиглагдаж байгаагаа хэлье. 


Д.Дэмбэрэл: - Б.Бат-Эрдэнэ гишүүн асуултаа тавъя. 


Б.Бат-Эрдэнэ: - За баярлалаа. Яах вэ би нэгдүгээрт ингээд нэг дараалалд оруулаад нэг юм асуух гэхээр зэрэг дарга бол бүгдийг нь арилгачихаад байгаа юм. Одоо энэ Их Хурлын дэгийн хууль дээр чинь 10 дугаар зүйл дээр тодорхой заасан байх юм байна шүү дээ. Дараалалд орсон бол үг хэлэх бололцоогоор хангах ёстой гэж. Энийг нэг анхаарч өгмөөр байна. 


Хоёрдугаарт бол ер нь яах вэ дээ одоо ингээд бид нар чинь бүх юмыг дэлхий нийтийн үнийн өсөлттэй холбоотой, санхүүгийн хямрал, эдийн засгийн хямрал гээд ингээд нэг юм руу түлхээд байгаа юм. Би бол одоо ойлгож байгаа юм бол энэ өөрсдөө ажил хариуцаж байгаа улсуудын үйл ажиллагаа, ажлын арга барилтай холбоотой хариуцлагатай холбоотой юм бол би байна гэж ингэж бодоод байгаа юм. Одоо жишээлэх юм бол энэ Анод банкинд тохиолдсон энэ үйл явдал чинь тэгээд би бол ойлгохдоо хариуцлагатай холбоотой юм. Энэ одоо Монголын тухай хууль хэрхэн хэрэгжиж байна вэ? Энэ хуулийн хэрэгжилт, биелэлтэд нь хяналт тавьдаг, энэ Монголбанк ямар үйл ажиллагаа явуулж байна. 


Монголд арилжааны 19 банк үйл ажиллагаа явуулж байна гэж байгаа юм. Энэ банкуудад одоо яг ажлыг нь үздэг, шалгадаг, дэмжиж тусалдаг энэ үйл ажиллагаа сулхан явагдаж байсан юм биш үү гэж, би бол ингэж бодоод байгаа хүн. Энэ талаар ер нь нэлээн дорвитой арга хэмжээ юмнуудыг одоо шинэ очих Ерөнхийлөгч маань анхаарч ажил зохион байгуулмаар юм шиг ингэж бодогдож байгаа юм. 


Хоёрдугаарт, энэ болж байгаа үйл явдал одоо нэлээн урьдчилж хардаг, арга хэмжээнүүдийг одоо яаралтай шуурхай авдаг ийм юм одоо дутагдаад байна уу гэж би хувьдаа боддог хүн. Ер нь одоо жаахан угтуулж хийсэн мэх бол амжилт, жаахан хоцорч хөдөлсөн хөдөлгөөн болгон бол ялалт, ялагдал байдаг учраас энэ жаахан юм үзмээр юм шиг ингэж бодогдоод байгаа юм. Жишээлэх юм бол одоо инфляци гээд тэгэхэд тэр инфляцитэй холбоотой тэр бодлогын хүүг нэмэгдүүлээд л. Энэ тэр бол жаахан төвөгтэй байдал бий болсон болов уу гэж би боддог. Тэгээд шуурхай юмнуудыг авахтай холбоотой юмыг хиймээр юм шиг надад ингэж санагдаж байгаа юм. Энэ талаар одоо бас Л.Пүрэвдорж гуай ямархуу бодол санаа юу байдаг бол гэж. 


Хоёрдугаарт, одоо жишээлбэл өнөөдрийн сонин дээр бичсэн л байна лээ. Энэ валютын ханш нэмэгдээд байгаа. Жишээлэх юм бол Монголбанкны хариуцлагатай хүн нь юу гэж мэдэгдээд байна вэ гэхээр банкны албан ёсны ханш бол ерөөсөө 1295 байгаа. Хөдлөх юм байхгүй гэж. Яг бодит байдал дээрээ, арилжааны банкууд дээр очоод гүйлгээ юм хийх гэхээр чинь 1500-гаа бариад сууж байгаа шүү дээ. Тэгээд энэ Найман шарга валют арилжааны төвийг чинь тэр ханш бол албан бус гэж хэлээд байгаа мөртлөө бодит байдал бол өнөөдөр ийм л байна шүү дээ. Ийм ийм юмнуудыг сайн зохицуулж өгмөөр байна. 


Дээрээс нь гишүүд ч яриад байгаа. Тэр санаа зовоогоод байгаа юм бол Монголбанкны Ерөнхийлөгч одоо энэ Их Хурал, Засгийн газартайгаа зохицож ажиллаж чадсангүй. Бидэнд одоо ерөөсөө зохих хэмжээний дэмжлэгийг үзүүлж ажиллаж чадсангүй гэдэг ийм юм хэлээд байгаа бол, түрүүн одоо энэ талаар Эдийн засгийн байнгын хороо ер нь юм болгоны одоо хаалттай байх хэрэгтэй. Энэ бол одоо энэ эдийн засаг, санхүүгийн амьдралд их эерэг, сөрөг нөлөө үзүүлнэ шүү гээд хумиад байдаг нь хэр юу байна. Ер нь Эдийн засгийн байнгын хороон дээр бол нэлээн, бид энийг яримаар л юм шиг байгаа юм. Бид энэ Үндсэн чиглэл, нөгөө төсөв юмнууд хэлэлцэж байхад чинь энэ банктай холбоотой асуудлаар асуулт тавихаар чинь энэ болохгүй, одоо ер нь тун гайгүй байгаа, зүгээр гээд ингээд хаасаар байгаад л одоо юм чинь улам хүндрээд байх юм байна шүү дээ. Эцэст нь хэлэхэд Л.Пүрэвдорж гуайг дэмжиж байна. Та бол энэ туршлагатай банк, санхүүгийн чиглэлээр, эдийн засгийн чиглэлээр манай шалгарсан, бэлтгэгдсэн ийм боловсон хүчин байгаа учраас энэ хүнд нөхцөл байдалд нэлээн зүйл хийх байх гэж итгэж байгаагаа би хэлье. 


Л.Пүрэвдорж: - Саналууд байна гэж үзэж хүлээж авч байна. 


Д.Дэмбэрэл: - Голдуу санал хэллээ. За Ц.Элбэгдорж гишүүн асуултаа тавъя. 


Ц.Элбэгдорж: - Энэ цаг хагас гаруйн өмнө чөлөөлөгдсөн банкны Ерөнхийлөгч суугаад байгаа учраас бас нэг зүйлийг хэлье гэж бодож байна. Хямралын үед Төв банкны удирдлага нь өргөдлөө өгөөд явдаг ийм жишгийг би сайн мэдэхгүй байгаа юм. Энэ санхүү, эдийн засгийн хямралаас урьдчилан сэргийлж чадаагүй, энэ үед ажиллаж чадаагүй, ажиллаж чадахгүй байгаа гүйцэтгэх засаглал, Сангийн яам энэ үед хариуцлага хүлээж байдаг. Хямралын үед томилогдох гэж байгаа, хямралын үед хийх гэж байгаа томилгоо шүү дээ. Шинэ томилгооны хувьд бол. Хямралын үед ажиллах удирдлага гэдэг бол онцгой байдаг. Энийг энэ хямралын үед орж байгаа улс орон бүхэн, төр засаг бүхэн энэ нүдээр харж шийддэг. Хямралын үед яадаг вэ гэхээр онол хэрэггүй болдог. Урт удаан жил одоо 40 жил костюм өмсөж, олон шат дамжлагаар ажилласан тэр ажлын туршлага бүр ч хэрэггүй байдаг. Ажил албан тушаалд адгасан шунал бүр ч хэрэггүй байдаг. 


Л.Пүрэвдорж гуай асуултад хариулж байх даа Би эхлээд ажилдаа хурдан ороод авъя гээд байна лээ. Их хүссэн, их яарсан тийм ажлыг тэр их хүссэн хүнд битгий өг гэсэн тийм үг байдаг шүү дээ. Би бол энэ хямралын үед тавигдаж байгаа энэ шаардлагуудыг хангаж чадахгүй байна гэж харж байгаа. Хямралын үед ямар ажил хийдэг вэ гэхээр энэ ард түмэндээ, олон түмэнд хэрэгтэй ажил хийдэг. Олон зуун мянгаар ажлын байр бий болгодог. Олон зуун мянгаар нь хүмүүсийг ажиллуулдаг байхгүй юу? Яг юу хийх вэ гэдгээ мэддэг хүн очдог. Хямралын үед ажил дээр, иймэрхүү ажил дээр бол жинхэнэ тэр зоригтой удирддаг, цөстэй аавын хүү очдог л доо. Энэ үед би ажиллаж чадна. Энэ үед би юм хийж чадна. Энэ л миний шалгуурын үе гэж очдог байхгүй. 


Би өнөөдрийн Л.Пүрэвдорж гуайн оруулж ирж байгааг бол зүгээр л өр төлж байгаа хэлбэр гэж ойлгож байгаа. Хариуцлагагүй байгаа шүү дээ. МАХН УИХ-д нэр дэвшүүлэхдээ итгэл хүлээлгээгүй шүү дээ. Өнөөдөр УИХ-ын дарга Д.Дэмбэрэл энэ байж байгаа намын удирдлага нь Их Хуралд нэр дэвшихэд нь итгэл хүлээлгээгүй мөртлөө Монголбанкны Ерөнхийлөгч болгож энэ санхүү, эдийн засгийн гол бодлого бариулах гэж оруулж ирэхдээ одоо оруулж ирж байгаа юм. Ийм хариуцлагагүй байдлаар хандаж байгаа байхгүй юу. 


Ер нь хямрал бол маш хүчтэй явж байна. Одоо хүмүүс үсээ зулгааж байна шүү дээ. Би өчигдөр, тойргийнхоо нэг дэлгүүрээр орсон. Манай дэлгүүрт орж ирдэг хүмүүс одоо 7 хоногт 3 орж ирдэг байсан хүн орж ирэхээ байлаа гэж байгаа юм. Манай дэлгүүрт орж ирээд хайрцаг тамхи авдаг байсан хүмүүс одоо зөвхөн ширхэгээр нь тамхи авч байна. Энэ Улаанбаатарын томоохон эмнэлэгүүдийн цонхон доор хүмүүс өвчтөнүүдийн хаяж өгөх хоолонд очерлосон зогсож байна. Булаацалдаад зогсож байна. Ийм үед энийг ярьж ард түмэн рүүгээ хандаж асуудал шийддэг байхгүй юу. 


Тэгээд Ардчилсан намын бүлэг энэ дээр уг нь одоо дүгнэлттэй оръё гэсэн. Манай энэ дагалдан бүлэг бол ямар ч дүгнэлтгүй оръё гэж шийдвэр гаргаж байна лээ. Тэгэхээр хямралын үед бол жинхэнэ улс төрийн хариуцлагатай ийм л шийдлүүдийг гаргадаг л даа. Энэ шийдлүүд байхгүй байна харамсалтай нь. Тэгээд нөгөө Монголбанкны бодлого ярихаар мөнгөний ханш, долларын ханш өсөж байгаа гэхээр ченж энэ тэр гээд. Жирийн иргэдээ одоо, тэнд нэг бүлэг этгээдүүд байна гэж. Ард түмнээ бүлэг этгээд гэж хардаг, ард түмнээ луйварчин, дээрэмчин гэж хардаг, ийм л байдлаар харж байгаа шүү дээ. Хэрвээ сайн улс төрийн бодлого явуулъя. Оновчтой улс төрийн бодлого явуулъя, зөв бодлого явуулъя гэж байгаа бол энэ хүмүүсийн төлөө л ажиллах ёстой шүү дээ. Асууж байгаа юм. Энийг мэдэж байна уу, үгүй юу гэж асууж байгаа юм. 


Энэ асуудлыг оруулж ирж байгаа хүмүүс мэдэж оруулж ирж байна уу гэдгийг асууж байгаа юм. Өнөөдөр хөдөө орон нутагт хонины үнэ бол хуучин байсан арьсныхаа үнэд хүрэхээ байсан шүү дээ. Бүгдээрээ өрөнд унасан. Энэ тухай хэн ярьж байгаа юм бэ? Энэ тухай юм ярьж шийддэг тийм л удирдаг ч өнөөдөр Монголбанкинд.. /минут дуусав/


Д.Дэмбэрэл: - За ярьчих. Ц.Элбэгдоржид өгчих, үг. 


Ц.Элбэгдорж: - Тэгэхээр энэ зүйлүүдийг хэлье гэсэн юм. Энэ тухай өнгөрсөн тэр ажлын явж ирсэн байдал, энэ бүхнийг бид уг нь энэ дээр маш сайн ярих ёстой. Америкийн дээд шүүхэд нэг шүүгч томилохын тулд 3 сар ярьж байж томилж байна лээ. Тэнд нэг албан тушаал томилохын тулд өнөөдөр 2 жил сонгууль хийж байж гарч ирж байгаа. Намайг Их Хурлын гишүүнд сонгохдоо хүмүүс энэ хүмүүсийн хүсээд байгаа энэ байр суурийг илэрхийлээсэй, миний сонгосон гишүүн саналтай оролцоосой, энэ гишүүний санал тусдаг байгаасай гэж бодож байгаа юм. 


Одоо зүгээр нэг бүлгүүд, бүлэглэлүүд ярьчихаар тэгээд болдог. Зуднаар нөгөө хотны нохой зоолдог гэдэг. Одоо бол зүгээр л хямралаар.. /минут дуусав/


Д.Дэмбэрэл: - За Л.Пүрэвдорж. 


Л.Пүрэвдорж: - За ард түмнийхээ төлөө ажиллана, Ц.Элбэгдорж гишүүн ээ. Би ард түмнийхээ төлөө ажиллаж ч байсан, ажилна. Зүгээр өнөөдөр хүндрэл зөвхөн Монголд биш дэлхий даяар байгаа шүү. Дэлхий хүндэрчихээд яаж энэнээсээ гарах вэ гэж бодож байгаа шүү. Тийм учраас одоо таны шүүмжлэлийг би хүлээж авч байна. За ийм зүйлийг хэлье. Тэгээд одоо ерөөсөө юуг аваачаад ажил томилсон хүн дээрээ ч гэдэг юмуу, тэр байгууллага дээрээ аваачиж тохоод байх юм бол одоо бас ажиллахад хэцүү шүү дээ. Өргөдөл өгөх шаардлагатай бол өнөөдөр томилогдоогүй байж өгөөд яах вэ. Өргөдөл өгөх шаардлагатай бол би өгнө. Өргөдөл өгөх шаардлагатай бол би өгчихнө. Шүүх дээр миний ямар ч асуудал байхгүй. Шүүх дээр надад нэг ч асуудал байхгүй. Ц.Элбэгдорж дарга аа, шүүх дээр миний нэг ч асуудал байхгүй. 


Д.Дэмбэрэл: - За З.Энхболд гишүүн асуултаа тавъя. 


З.Энхболд: - За нэр дэвшүүлэгч, нэр дэвшигч, Байнгын хороо гурвуулангаас нь асууя. Асуултынхаа цагийг нэмж болох уу? За 6 минут дээр нь шууд тавьчих. Нэр дэвшүүлэгч Их Хурлын дарга Д.Дэмбэрэл энэ 90 оноос хойш Монголбанкны толгой дандаа улс төрийн биш мэргэжлийн томилгоо хийж ирсэн юм. Тэгээд одоо ингээд шинэ жишиг тогтож эхэлж байгаа юм уу? Дуртай хүн нь очиж болдог улс төрийн байгууллага болох нь л дээ. Тэгээд ингэж болж байгаа бол энэ үед сайн удирдах хүнийг арай өөр газраас хаймаар байгаа юм л даа. 


Зэсийн үнийг 1300 болоход Эрдэнэтийг амжилттай удирдаж байсан Дорлигжав бол энэ албан тушаалд маш сайн таарах юм. Би нөхцөлтэй хэлээд байна шүү дээ. Хэрвээ Монголбанкинд мэргэжлийн хүн тавихаа болиод, хямралын үед удирддаг сайн хүн хайж байгаа бол Дорлигжав шиг сайн хүн олдохгүй. Энд өөр хүн хэрэг болж байгаа юм. 


Л.Пүрэвдорж гишүүнтэй би хамт ажиллаж байсан. Тэр үед ажигласан зүйл бол яг өнөөдөр бол хэрэг болохгүй байгаа юм. Л.Пүрэвдорж гишүүн ээ. Тийм учраас би нэр дэвшүүлэгчээс хэрвээ мэргэжлийн гишүүн тавьдаг жишиг рүү шилжиж байгаа бол сонголтоо арай өөр, энэ ажилд нь таарах хүн хайж болоогүй юм уу гэдэг асуулт байна. 


За одоо А.Батсүхээс яаж асуух вэ. Иргэн А.Батсүх болсон хүнээс. Л.Пүрэвдорж нэр дэвшигчээс асууя. Хоёр жилийн өмнө А.Батсүхийг томилогдож байхад инфляци нэг оронтой тоонд байсан. Өнөөдөр 34 байна. Доллар 1100, 1200 хүрдэггүй байсан. Өнөөдөр 1500 болж. Мөнгөний бодлого буруу явснаас банкуудын зээл хаагдаж, зээлгүй болсон учраас эдийн засаг өсөх биш буурч байна л даа. Тэгээд мөнгөний бодлогыг хатуу болгохын тулд, инфляцийг бууруулахын тулд хатуу мөнгөний бодлого явуулсан гэж ярьдаг хүн л дээ. Таны хажууд сууж байгаа хүн. Тэгээд жоомоо алах гэж байгаад байшингаа шатаадагын үлгэрээр ингээд буруу онош тавиад, буруу ажиллагаа явуулсны үр дүнд цусны эргэлтгүй болчихлоо л доо. 


Тэгээд энэ Монгол Улсыг хүнээр жиших юм бол туйлдаж унах дээрээ хүрч байна. Хааяа татдаг хүн байдаг шүү дээ. Цус дутагдлаас болоод. Тэгээд хуучин О.Чулуунбатын үед бол мөнгийг хүссэнээр нийлүүлдэг байсан. Тэр үед инфляци нэг оронтой тоонд байдаг байсан. Одоо инфляциа өсгөхгүйгээр мөнгөний нийлүүлэлтийг нэмэх энэ урлаг бол хэрэгтэй байгаа юм. Тийм учраас би мэргэжлийн хүний тухай яриад байгаа юм. УИХ, Засгийн газрын шаардлагаар та бол мөнгө хүссэнээр нэмж болохгүй. Гэхдээ нөгөө талд цусгүй болсон эдийн засгаа яаж сэргээх вэ. Зохистой нийлүүлэлтийн тухай ярьж байна л даа. Энийг бол банкинд ажиллаж үзээгүй хүн бол мэддэггүй. Би бол жишээ нь хэзээ ч Монголбанкны Ерөнхийлөгч болохгүй. Яагаад гэвэл банкны нарийн ширийнийг мэдэхгүй. Илүү мэргэжлийн ажил байдаг учраас би яриад байгаа юм.                                                                      (12:55-13:55 Ц.Алтан-Од)

Одоо юу гэдэг юм тодорхой цаг хугацааны дараа Батсүх шиг би чадсангүй гээд явах юм гарах вий дээ. Ур чадварын л асуудал шүү дээ. Өнөөдрийн сонингуудыг харж байхад тэргүүн дэдийг нь Ардчилсан намынхан авах юм гэнээ, тэгээд ногоон гэрлээр гаргаж байгаа гэнээ гээд ийм юм бичээд байгаа юм. Хоёр бүлэг яриад тохирчихоор мэргэжлийн хүн байх ёстой газар мэргэжлийн биш хүн тавьдаг энэ жишгээ болих хэрэгтэй, УИХ. Хүн томилсон бол ажилд нь дүгнэлт өгч, хяналт тавьдаг Үндсэн хуулийнхаа үүргийг УИХ нам харгалзалгүйгээр хийх үүрэгтэй л дээ. Харамсалтай нь тийм юм болсонгүй, ингээд нэг тохиролцооны маягаар явах гээд байх шиг байна. Ямар ч улс төрч Монголбанкинд очиж болохгүй гэдэг ийм л байр суурьтай байгаа, цэвэр мэргэжлийн хүн очих ёстой гэдэг.

Манай тойргийн малчдын орлого, Улаанбаатарын зах дээр зогсдог, наймаа хийдэг Доржийн орлого бол оны эхнээс 3/1 нь алга болж байна. Уг нь Батсүхийг томилохдоо 6 хувийг нь алга болго гэдэг зөвшөөрөл өгсөн юм л даа. Сая төгрөг байлаа гэхэд 60 мянган төгрөгийг л алга болгоорой гэж хэлсэн. Инфляц бол байх ёстой зүйл л дээ. Гэтэл Батсүхийг Ерөнхийлөгч байсан хугацаанд 330 мянган төгрөг нь алга болчихоод байна л даа. Яагаад Монголбанкны ерөнхийлөгч мэргэжлийн хүн байдаг, Монголбанкны ерөнхийлөгч бүх монголчуудын өмнө хариуцлага хүлээдэг гэдгийн утга учир энэнд л байгаа. 

Ийм учраас би мэргэжлийн хүн томилоосой гэж нэр дэвшүүлэгчид…/асуулт асуух 4 минутын хугацаа дуусч,микрофон хаагдав/

Д.Дэмбэрэл:-Надаас зарим асуулт асууж байгаа юм шиг байна. Энэ мэргэжлийн бус хүн тавьчихаад байгаа юм биш үү гэсэн утгатай зүйл л яриад байх шиг байна. Би бол Пүрэвдоржийг санхүү, төсөв, эдийн засгийн шаггүй сайн мэргэжилтэн хүн гэж ингэж үзэж байгаа шүү дээ. Монголбанкинд зөвхөн банкны мэргэжлийн банкир гэсэн тийм мэргэжлийн л хүн байна гэхээр бас л өрөөсгөл талтай байгаа юм даа. Яахав балансаа унших, арилжаа хийх талаараа сайн байж болох юм. Гэтэл Монголбанкнаас юу шалтгаалдаг вэ гэхээр юу доголдож байнав, улс орны хэмжээний том хүрээгээр нь аваад үзвэл сүүлийн үед банкууд чинь нэлээн цүдийсэн шүү дээ. Жижиг, дунд үйлдвэрийн бүх зээлүүд яасан? Хөдөө нэг жижиг дунд үйлдвэр гарч ирээгүй байж байгаа шүү дээ. Ингээд сайн бодоод үз дээ. Банкир бол яахав банкууд сайн байж байна, орлого нь сайжирч байна гэж байсан. Харин цаанаа бас биш болж байна. Нэг хэл дээрээ догонцож байна.

Тэр баланс уншдаг хүмүүс, нарийн мэргэжлийнхээ улсуудыг  харин тэр ур чадвар гэдгийн цаана нь гарч ирэх байх гэж бодож байна. Тэнд сайн мэргэжилтнүүдээ ажиллуулж, тэр хяналтын ажлыг сайн зохион байгуулдаг ёстой жинхэнэ банкирийг тавьж, тэр арилжааны банкуудыг очоод хянаж байгаа хүн үнэхээр хууртагдаад, өө энэ үзүүлэлт сайтай юм гээд буцаад ирдэг байдлыг зогсоох. Энэ ажлыг зохион байгуулагч хүн хэрэгтэй байна. Улсын хэмжээнд энэ эдийн засгийг өөрчлөх хүн хэрэгтэй байна, банкаар дамжуулж, мөнгөний бодлогоор дамжуулж, энэ өгч байгаа зээлийг зөвхөн ахуйн зээл болгоод хувиргачихдаг биш, жинхэнэ Монгол улс хөгжихөөр, үйлдвэрлэлийг байгуулахаар харин ч би түгээмэл шинж чанарыг агуулсан эдийн засаг,ч санхүү, төсвийг маш сайн мэддэг, тэр дундаа УИХ-д бас мөнгө санхүү, төсвийнхөө бодлогыг барьж байсан Байнгын хорооны дарга хүн ер нь энэ асуудалд ганц тохирох хүн бол би 20-30 хүний нэр гаргасан шүү дээ.

Тэгээд түрүүчийн Монголбанкны ерөнхийлөгчийн өргөдөлдөө бичсэн зүйлийг бид нар харж л байгаа шүү дээ. УИХ-даа би дэмжлэг авч чадахгүй байна гэж. Шаардлага байхгүй. Би нэг хүний асуудлыг ярьж байна, би судалсан юмаа ярьж байна. Харин ч боломжийн хүнийг би дэвшүүлж орууллаа гэж бодож байгаа гэдгээ энэ асуултын хариуд хэлэх ёстой. Цаанаа очоод банкны нарийн мэргэжлийн бүхэл бүтэн аппарат, тэрний доод талын дэд ерөнхийлөгч нарыг тэр улсуудын мэргэжлийн харин очиж эмхэрч үзэх хэрэгтэй. Тэрнийгээ сайн ажиллуулах юм бол болно шүү дээ.

Ийнхүү боломжийн хүн тавьж байна гэж үзэж байгаа. Энэ чинь улс төрийн намын бүлгүүд тохоод тавьчихаж байна гэж. Энэ чинь УИХ-ын бүтцийн байгууллагууд асуудлыг нь оруулж ярих ёстой шүү дээ. Тэр замаараа л явж байгаа. Байнгын хорооны дүгнэлт гаргасныг. Асуудал байхгүй ээ. 

Пүрэвдорж дараачийн асуултыг хариулъя.

Л.Пүрэвдорж:-Ихэнх орон бол энэ хямралын нөхцөлд мөнгөнийхөө бодлогыг  зөөлрүүлж байна л даа, хүүгээ хасаад. Монголд бас тэгмээр байна л даа. Гэтэл хязгаарлалт байна шүү дээ, Энхболд гишүүн ээ. Нөгөө Эрдэнэтийн чинь зэсийн үнэ уначихаар зэрэг валют чинь байхгүй болчихож байна шүү дээ. Тэгэхээр одоо хязгаарлагч нь валютын чинь, төгрөгийн чинь ханшийн асуудал болчихоод байна шүү дээ. Тийм онцлог бас манай нөхцөлд байна. Тэгээд энэ онцлогоо бодолцоод тэр боломжийнх нь хэмжээнд мөнгөнийхөө бодлогыг тэлэх арга зам хайя гэсэн ийм бодолтой байгаагаа би дахиад хэлье.

Зохистой гэдэгтэй бид хоёрын үг нийлж байна. Төрийн өмчийн хорооны хоёр даргын үг энэ дээр нийлж байна.

Д.Дэмбэрэл:-Баярсайхан гишүүн асуултаа тавьчих.

Г.Баярсайхан:-Пүрэвдорж гуайн асуулт хариултыг би нэлээн сонслоо. Дэлхий нийтийн эдийн засгийн хямралын үед дэлхийн бусад улс гүрнүүд Төв банкныхаа удирдлагыг ямар зарчмаар яаж сольж байна вэ гэдгийг ажиглаж харахад антикризистны үеийн хямралын үеийн менежерийг, шилдэг менежерүүдээ тавьж байгаа. Манай Монголд энэ түүхэнд хямрал бидний түүхэнд анхны хямрал байгаа, дэлхийд бол том том банк, корпорациуд хямарч байдаг. Яг тэр үед нь ажилладаг ийм шилдэг менежерүүдээ тавьдаг. Таны биограф намтрыг сонсож байхад санхүү, эдийн засаг, худалдааны салбарт ажиллаж байсан юм. Та яг энэ антикризистны үеийн менежерийн шалгуур, шаардлагыг хэр хангаж байгаа юм бол? 

Мэдээж Монголбанкны ерөнхийлөгч улс орны валютын нөөцийг арвижуулах арга хэмжээ авах ёстой байх. Түрүүнд олон гишүүд ярьж байна. Алтны нөөцийг нэмэгдүүлнэ, гадагшаа гаргахыг нь багасгана гэж байна. Энэ дээр та маш их шаргуу, хянамгай ажиллах шаардлагатай болов уу?

Засгийн газар энэ өмнөх хугацаанд эдийн засгийн салбарыг мөнгөжүүлэх тал дээр арга хэмжээ авч байсан байгаа. Эхлээд 100 тэрбум, дараа нь ч 400, ер нь нэлээн олон тэрбум төгрөг хийчихсэн байгаа. Үр дүн одоогийн байдлаар эерэг үр дүн өгөхгүй, ер нь сөрөг талдаа гараад байгаа. Тэгэхээр та яг одоогийн байдлаар Монголын эдийн засагт хэдий хэмжээний хөрөнгө оруулах шаардлагатай гэж бодож байна. 1 триллион гаруй төгрөг үү, тэрнээс их үү, та одоо яг хэрэв мэргэжлийн тал дээр харах юм бол энийг та юу гэж үзэж байнаа. 

Монголбанк өөрөө одоогийн байдлаар би харж байхад цомхон, мэргэжлийн чадварлаг баг, сайхан залуучууд тэнд байгаа харагдаж байдаг юм. Тэгэхээр та багаа бүрдүүлэхдээ энэ мэргэжлийн тал дээр бас гадаад, дотоодод номын дуу сонссон, байгаа багаа бас тодорхой хэмжээгээр үнэлж ажиллана гэж би бас ойлгож байгаа.

Бас энэ томилгоог харж байхад улс төрийн шинж чанартай томилгоо болж харагдаж байгаа юм л даа. Би таныг бас тодорхой хэмжээнд цаашаа бага улс төржөөсэй, Монголбанк энэ бас улс төрийн бүлэглэлүүд, бизнес эдийн засгийн олигархийн бүлэглэлүүдээс ангид байх ёстой шүү. Ангид байж чадаж энэ нийгмийн хямралыг гэтлэн давна шүү.

Сая таны хариултаас харж байхад бас нэг асуудлаас сүүлд нь мултраад эвтэйхэн гарчих нэг өнгө аяс харагдаж байна. Дэлхийн эдийн засаг хямраад байгаа учраас манай Монголын эдийн засаг хямарч байна гэж та хариулж байна. Сүүлд нь үр дүнд хүрэхгүй бол та энэ үгээ бас хэлээд сууж байж болохгүй шүү дээ. 

Сүүлд нь асуухад ер нь зарим төрийн өндөр дээд албан тушаалтанд ашиг сонирхлын зөрчил илт харагдаж ажиглагдаж байдаг. Танд банкны салбарт, бусад банкуудад хувь эзэмшдэг банк санхүүгийн салбарын аж ахуйн нэгжүүдэд эзэмшиж байгаа хувь байна уу? Тэгээд ашиг сонирхлын зөрчилгүй гээд гараад ирчихсэн үйл ажиллагаа явуулдаг баахан сонин хэвлэлээр юм гарах вий. Ийм ийм асуудлуудаа гаргаж тавих шаардлагатай шүү.

Л.Пүрэвдорж:-Монгол орон хямраагүй биш хямарч байсан. Бид 90-ээс 90 хэдэн онд энэнтэй зүйрлэхээргүй хэцүү хямралтай байсан шүү дээ. Тэр үед би 90-92 онд Сангийн тэргүүн дэд сайдын ажлыг хийсэн. 1992-1996 онд Татварын ерөнхий газрын даргын ажлыг хийсэн. Би хямралыг бас санхүүгийн системд Монголын хямралыг давж туулах талаар ажиллаж байсан гэдгээ хэлмээр байна.

Дараагийн асуудал бол хэдий хэмжээний мөнгө гаргамаар байна вэ гэж байна. Яг төдий хэмжээний мөнгө гаргамаар байна гэж өнөөдөр хэлдэг хүн гарч ирэх юм бол ёстой жинхэнэ мэргэжлийн бус хүн л тийм юм хэлэх байх. Энийг чинь хэлчихэж ч болдоггүй байх. Тэгээд энийг Моноголбанкны ерөнхийлөгч хэлдэг зүйл биш байх. Хэлбэл тэр Монголбанкны мэргэжлийн байгууллага, бүтэц нь хэлдэг ийм тоо байгаа байхаа гэж би ингэж бодож байгаагаа хэлмээр байна.

Улс төржихгүйн тухайд би аль болохоор би улс төржихгүй. Улс төржих юм бол тэртээ тэргүй Монголбанкны ажил явахгүй гэдгээ би ойлгож байгаа. Би УИХ-ыг харин энэ мөнгөний бодлогыг улс төржүүлэхгүй байгаасай гэж би ханцуйн дотроо залбирч суугаа гэдгээ та бүхэндээ өнөөдөр хэлчихье гэж бодож байна. Надад ямар ч банкинд, ямар ч аж ахуйн нэгжид хувь байхгүй. Хувьцаа сонирхол байхгүй. Би энийг дахиад хэлье. Надад тийм юм ерөөсөө байхгүй. Юу ч гарч ирэхгүй. Ер нь гүтгэлэг, улс төрийн чанартай гуйвуулга явдаг. Ялангуяа өнгөрсөн сонгуулийн нэр дэвшихээс өмнө явсан. Хэсэг бүлэг хүмүүс намайг Хөсүүтийн нүүрсний уурхайд хувь эзэмшдэг гэж баахан ярьсан. Надад тэнд улаан мөнгөний ч сонирхол байхгүй. Би энэ дээрээ харин итгэлтэй бөгөөд ил тод хэлж байгаа юм.

Ингээд бусад Засгийн газар бол мэдээж мөнгө гаргах талаар Засгийн газар Монголбанк хоёр бол чадлынхаа хэрээр л ажиллах ёстой. Аль аль нь мөнгө олж ирэх ёстой гэдэг талаар би тантай санал нэг байгаагаа хэлье.

Д.Дэмбэрэл:-Хөрөнгө оруулалт ямаршуу хэмжээний түвшинд байвал болох вэ гээд… за баярлалаа. Оюун гишүүн асуултаа тавья. Алга байна.

Ингээд гишүүд нэр дэвшиж байгаатай холбогдуулаад асуулт асууж, үгээ хэллээ. За үг хэлэх гишүүн. Гүндалай гишүүн.

Л.Гүндалай:-Монголбанкны ерөнхийлөгчийг томилж чөлөөлнө гэдэг бол маш хариуцлагатай асуудал юм. Энэ дэлхий чинь мөнгөн дээр тогтож эргэлдэж, энэ зах зээл, бизнес чинь мөнгөөр эргэлдэж явж байгаа гэдгийг эрх биш монгол ойлгоод 18 жил болж байгаа юм.

Тийм учраас бид нар өнөөдөр асуудлыг их түргэн шуурхай, хяналт шалгалтгүйгээр хариуцлагагүйгээр шийдэж болохгүй юм байгаа юм. Би Монголбанкны ерөнхийлөгчийг огцорсон, чөлөөлөх өргөдлөө өгсөн асуудал дээр бид хариуцлага тооцох, үнэхээр энэ хүн зөв юм хийж үү, буруу юм хийж үү гэдгийг бас ярих ёстой гэж би бодож байсан юм. Тийм учраас би яагаад өргөдлөө өгсөн юм, яагаад энэ талаар ярьсан, яриагүй гээд түрүүнээс нааш асуугаад олигтой хариулт авч чадсангүй юмаа.

Тэгэхээр цаашид хэрвээ бид нар ардчилсан нийгмийг байгуулаад хариуцлага тооцдог болоод явъя гэж бодож байгаа бол УИХ өөрөө үлгэр жишээ үзүүлж, үнэхээр Батсүх ерөнхийлөгч гавьяатай юмуу, сайн юм хийсэн юмуу, муу юм хийсэн юмуу, алдаа нь юу байсан юм. Ололт нь юу байсан юм. Цаашид яах ёстой юм, өөрийнх нь санал бодол юу юм. Энэ болгоныг бас мэдэж авах шаардлагатай байсан гэж би бодож байна.

Тийм учраас цаашид бид нар Монголбанкны ерөнхийлөгчийг томилж чөлөөлөхдөө тэр ялангуяа өөрөө өргөдлөө өгсөн үед нь учир шалтгааныг нь бас асууж мэдэж байх шаардлагатай гэж бодож байна. Тийм жишигтэй болъё гэсэн ийм саналтай байна.

Одоо энэ мөнгөний нийлүүлэлт зах зээл дээр хомсдсон. Үнэхээр хомсдсон шүү. Мөнгө байхгүй болсон. Үнэхээр. Тийм учраас жилийн өмнөөс ч эхлээд ерөөсөө Монголбанк чинь арилжааны банкуудыг зээл өгөх асуудлуудыг нь хориглочихсон гэх нь хаашаа юм, тэр асуудлыг нь дэмжээгүй. Зээл өгүүлэхгүй байх ийм бодлого барьчихсан гэж би хувьдаа ойлгосон. Энэ бол зах зээл дээрээс мэдрэгдэж байгаа. Тийм учраас энэ ард иргэд чинь мөнгөгүй болчихлоо. Бизнесүүд мөнгөгүй болчихлоо, би бүр дахин давтаж хэлээд байгаа юм. Бизнесүүд, ард иргэдүүд, малчид, бүх хүн мөнгөгүй болсон. Тэгж хэлэхэд ер нь болно. Өөрөөр хэлбэл, хүнээр бол хүний биед 5 литр цус эргэлддэг бол 3 литр цус байх юм бол тэр зүрх бүх газар луу цусыг эргүүлж чадахгүйтэй адил өнөөдөр зах зээл дээр байгаа тэр мөнгөний эргэлт, нийлүүлэлт багассанаас болоод тэр эргэлт нь зогсчихсон. Энэ эргэлт чинь гинжин урвал болоод байгаа шүү. Энэнээс болж бүх юм дуусч байгаа. Ямар ч бизнес, үйлчилгээ, барилга байшин, үнийг нь хямдруулаад ч гэсэн хүн авч чадахгүй болчихсон.

Энэнээс болж монголын нийгэмд маш их хэмжээний бухимдал, ард иргэдийн амьдралын хүндрэл үүсэн бий болчихоод байна. Энэ бол нийгмийн маш том хямрал руу аль түрүүнд Монгол улсыг гулсаад оруулчихсан байгаа. Бид нар энд үнэхээр сайн менежер байлгаж, үнэхээр сайн хянаж, үнэхээр зөв зүйтэй бодлогыг ерөөсөө өдөр алгачихгүй, өдөржин, шөнөжин ажиллаж байж л гаргахгүй юм бол ерөөсөө би түрүүнд хэлсэн. Энэ банк санхүү дампуурах юм бол Монгол улс тэр чигээрээ дампуурна, Монгол улс банкрот болсноо Исланд улс шиг зарлахад бэлэн болно гэсэн үг шүү.

Тэгэхээр цаашид бас энэ банк санхүүгийн асуудал эмзэг асуудал, итгэлцэл дээр тогтдог учраас УИХ-ын гишүүд ч гэсэн улс төрчид бид нар ч гэсэн банк санхүүгийн асуудал дээр маш хянамжтай баймаар байна. Би Монголбанкны ерөнхийлөгчийг Анод банкин дээр очоод хэвлэлийн бага хурал хийгээд энэ банкийг ингэхгүй бол болохгүй хүнд байдалд оржээ гэснийг би нэг талаар би буруу гэж үзэж байгаа.  Хэвлэлийн багахурал хийж тэр олон сэтгүүлчдийг аваачиж Монгол даяар, Монголын гайгүй том банк ингэж хүнд байдалд орсныг зарлах шаардлага байхгүй байсан гэж би үзэж байгаа. Тэрнийг тэр итгэмжит төлөөлөгч аваачвал аваачих л байсан юм байгаа биз. Тэр хадгаламж эзэмшигчдийг тайвшрууулж мөнгө төгрөгийг нь өгөх л байсан юм байгаа биз. Заавал тэрнийг бүх л Монгол улс даяар зарлаж, заавал тэрнийг тэгж хэдэн эзэмшигчдийг нь, эздийг нь барьж хорих хэмжээнд хүртэл аваачих ийм шаардлага байгаагүй гэж би бодож байгаа. Энэ бол бас их л тийм хүндрэлтэй асуудал байсан гэж бодож байна.

Тийм учраас иймэрхүү зүйлийг шинэ Ерөнхийлөгч гаргахгүй байх шаардлагатай. Банкинд хамгийн том капитал байдаг гэж байгаа, тэр бол ганцхан итгэл гэж байгаа. Тэр итгэлээ л алдах юм бол тэгээд л дуусаа. Мөнгө нь байж болно гэж байгаа. Итгэл нь байхгүй бол дуусдаг. Тийм учраас ганц капитал болсон банк санхүүгийн тэр итгэлцэл, тэр болгоныг битгий устгаачээ.

Д.Дэмбэрэл:-Батбаяр гишүүн үгээ хэлье.

Д.Батбаяр:-Нэр дэвшигчид ганц хоёр санал байна. Мэдээж энэ их хэцүү ийм үед ерөнхийлөгч болохоор өөрөө нэрээ оруулаад ирсэн. Зоригтой байна. Бас их юм хийе гэсэн  хүсэл байгаа гэж би бодож байна, итгэж байна. Хоёр санал байна.

Нэгдүгээрт, хуулийг бас хэрэгжүүлж ажиллуулмаар байна. Одоо энэ Монголын мөнгөн тэмдэгт буюу төгрөг үнэхээр уналтанд орж байна. Цэцэрлэгт хүүхэд оруулах гэж тэр, сургууль ч тэр, зах дээр ч тэр машин зарж байгаа улсууд ч тэр ер нь хэдэн доллар. Дандаа доллараар ярьж байна шүү дээ. Төгрөгөөр тооцоо хийх гэхээр үгүй ээ гээд доллар гэж байна. Энэ асуудал дээр жаахан хуулиндаа заасны дагуу мөнгөн дэвсгэртээрээ анхаарч ажиллуулаачээ.

Хоёрдугаарт, гадна дотноос банк байгуулах гэж байгаа улсууд их орж ирж байна. Бүгдээрээ буцах юм, боломж байхгүй, лиценз олдохгүй, зөвшөөрөл нь хэцүү юм байна. Энэ том хөрөнгө оруулалтанд нь нээгдэх үүд хаалгыг нь нээж өгөөчээ. Энүүгээрээ цаашдаа Монгол улсад их хэмжээний хөрөнгө, мөнгө орж ирнэ. Мөн банкуудын дунд олон өрсөлдөөн гарч ирнэ. Хүү багасна. Энэ дээр бас та анхаараачээ гэсэн хоёр санал байна.

Д.Дэмбэрэл:-Гишүүд үгээ хэлчихлээ. Одоо Байнгын хорооны саналаар санал хураалт явуулъя. Гишүүд суудлаа эзлэе. Санал хураалтанд бэлтгэе. 

Лханаасүрэнгийн Пүрэвдоржийг Монголбанкны ерөнхийлөгчөөр томилох саналыг дэмжье гэсэн санал хураалт явуулж байна.

Санал хураалтанд 58 гишүүн оролцож, 54 гишүүн зөвшөөрч, 93.1 хувийн саналаар Пүрэвдоржийг Монголбанкны ерөнхийлөгчөөр томилъё гэж гишүүд санал өглөө. 

УИХ-аас гарах тогтоолын төсөл байна. МУИХ-ын тогтоол. Монголбанкны ерөнхийлөгчийг томилох тухай. Төв банкны тухай хуулийн 26-рзүйлийн 1.3 дахь хэсэг, УИХ-ын чуулганы хуралдааны дэгийн тухай хуулийн 45-р зүйлийн 45.2 дахь хэсгийг тус тус үндэслэн Монгол Улсын Их Хурлаас ТОГТООХ нь:

1.Монголбанкны ерөнхийлөгчөөр Лханаасүрэнгийн Пүрэвдоржийг томилсугай.

2.Энэ тогтоолыг баталсан өдрөөс эхлэн буюу 2009 оны 1-р сарын 8-ны өдрөөс эхлэн дагаж мөрдөнө гэсэн тогтоол байна.

Тогтоолыг баталъя гэсэн санал хураалт явуулъя. 

Санал хураалтанд 56 гишүүн оролцож, 50 гишүүн зөвшөөрч, 89.3 хувийн саналаар тогтоол батлагдаж байна. 

Тогтоолыг энэ өдрөөс эхлэн дагаж мөрдөнө гэсэн учраас энэ тогтоол дээр эцсийн найруулгын саналтай хүн байна уу? Эцсийн найруулгыг сонслоо.

Ингээд Монголбанкны ерөнхийлөгчөөр нэн төвөгтэй хэцүү үед Пүрэвдорж томилогдож байна. Томилогдож байгаа Монголбанкны ерөнхийлөгч Пүрэвдоржид баяр хүргэж, ажилд нь амжилт хүсье. /УИХ-ын гишүүд алга ташив/

Чуулган завсарлахаас өмнө бас өнөөгийн ажлын явцын талаар, ялангуяа энэ үнэ ханшийн өсөлт, элдэв юман дээр гарч байгаа зүйлийн талаар, ер нь цаашдаа анхаарах бэрхшээл байгаа болбол дараачийн 7 хоногт Эдийн засгийн байнгын хороон дээр асуудлаа сонсгож болно. Ажилдаа түргэн оръё. Ажил хүлээлцүүлэх асуудлыг одоо хийнэ. Ажил хүлээлцүүлэх захирамж гарч байгаа.

Эдийн засгийн байнгын хорооны дарга Баярсайхан ахлаад, Буд, Тэрбишдагва гишүүд оролцоод ажлыг хүлээлцүүлье. За гишүүд баярлалаа. Үдээс хойш 3 цагаас чуулганы хуралдааны ажиллагаа үргэлжилнэ. Дараачийн асуудлуудаа хэлэлцье. Баярлалаа.





ЗАВСАРЛАГА

Монгол Улсын 2009 оны төсвийн тухай, Монгол Улсыг хөгжүүлэх сангийн 2009 оны төсвийн тухай, Нийгмийн даатгалын сангийн 2009 оны төсвийн тухай хуулиуд батлагдсантай холбогдуулан авах зарим арга хэмжээний тухай УИХ-ын тогтоолын төсөл /анхны хэлэлцүүлэг/

Д.Дэмбэрэл:-Монгол Улсын 2009 оны төсвийн тухай, Монгол Улсыг хөгжүүлэх сангийн 2009 оны төсвийн тухай, Нийгмийн даатгалын сангийн 2009 оны төсвийн тухай хуулиуд батлагдсантай холбогдуулан авах зарим арга хэмжээний тухай УИХ-ын тогтоолын төслийн анхны хэлэлцүүлгийг явуулъя. 

Анхны хэлэлцүүлэгт бэлтгэсэн тухай Эдийн засгийн байнгын хорооны болон Төсвийн байнгын хорооны хамтарсан санал дүгнэлтийг УИХ-ын гишүүн Хаянхярваа танилцуулна. Асуудалтай холбогдуулаад Байнгын хороодын дарга нар нь орж ирье. Эдийн засгийн байнгын хорооны дарга ажил хүлээлцүүлж яваа байх. Төсвийн байнгын хорооны дарга ирсэн байна. Хаянхярваа гишүүнийг индэрт урьж байна.

Д.Хаянхярваа:-УИХ-ын дарга, эрхэм гишүүд ээ, 

Монгол Улсын 2009 оны төсвийн тухай хуулийн төслийн 2 дахь хэлэлцүүлгийг Төсвийн байнгын хорооны болон УИХ-ын нэгдсэн хуралдаанаар хэлэлцэх явцад гишүүдийн саналаар эдгээр төсвийн хуулиудыг хэрэгжүүлэх талаар Засгийн газар тодорхой асуудлуудаар чиглэл өгөх нь зүйтэй гэж үзсэн билээ. 

Иймд Төсвийн байнгын хорооноос Монгол Улсын 2009 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг санаачлан боловсруулж, УИХ-ын чуулганаар хэлэлцүүлэхээр оруулж байна.

Уг тогтоолын төслийг боловсруулахдаа боловсруулах ажлын хэсэг Төсвийн байнгын хороонд байгуулагдан ажилласан бөгөөд ажлын хэсгээс төслийг боловсруулахдаа Монгол Улсын 2009 оны төсвийн тухай хуулийн төслийн 2 дахь хэлэлцүүлэгт нэгдсэн хуралдаанаар дэмжигдсэн, төсвийн хуулийг хэрэгжүүлэхтэй холбогдсон саналууд, түүнчлэн уг асуудалтай холбогдуулан гишүүдээс гаргаж байсан дараахь саналуудыг тусгасан болно.

Тогтоолын төсөлд төсвийн алдагдлыг санхүүжүүлэх эх үүсвэрийн талаар санал боловсруулах, Бороо-гоулд хязгаарлагдмал хариуцлагатай компанитай байгуулсан тогтвортой байдлын гэрээнд тодорхой асуудлаар өөрчлөлт оруулах, дараа төлөгдөх нөхцлөөр хэрэгжүүлэх авто зам, эрчим хүчний барилга байгууламжийн жагсаалтанд өөрчлөлт оруулах, санхүүжилтийн механизмыг боловсронгуй болгох санал боловсруулах, хөгжлийн…
Д.Дэмбэрэл:-Дахиад эхлээд явъя.

Д.Хаянхярваа:-УИХ-ын дарга, эрхэм гишүүд ээ,

Монгол Улсын 2009 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг хэлэлцэх эсэх асуудлыг УИХ 2008 оны 12-р сарын 25-ны өдрийн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүлсэн билээ. Уг асуудлыг Төсвийн болон Эдийн засгийн байнгын хороод 2008 оны 12-р сарын 30-ны өдрийн хамтарсан хуралдаанаараа хэлэлцэж дараахь санал, дүгнэлтийг нэгдсэн хуралдаанд оруулж байна.

УИХ-ын гишүүн Н.Ганбямба, Д.Ганхуяг, А.Тлейхан, Х.Наранхүү нарын гаргасан саналаар санхүү, эдийн засгийн хямралын эсрэг цогц арга хэмжээний төлөвлөгөө боловсруулж, УИХ-д өргөн мэдүүлэх ажлыг Засгийн газар даалгах, УИХ-ын гишүүн Занданшатарын саналаар тогтоолын төсөлд шатахууны үнийг бууруулах механизмыг тодорхой тусгах, шатахуунтай холбоотой зардлын асуудлыг хянан үзэх, УИХ-ын гишүүн Ц.Батбаярын саналаар тогтоолын төслийн 1.3-т эргэн төлөгдөх нөхцлөөр өөрийн хөрөнгөөр хийх зам, эрчим хүчний барилга байгууламж гэсний дараа Улаанбаатар хотын инженерийн шугам сүлжээ гэсэн томъёоллыг нэмэх, агаарын бохирдолд хөрөнгө нэмж, цогцоор нь шийдвэрлэх арга хэмжээ авах, УИХ-ын гишүүн Сайхансамбуугийн саналаар Дорнод аймгийн Тамсаг дахь Петрочайна Дайчин Тамсаг компанийн хайгуулын тусгай зөвшөөрлийн эрх 2009 онд дуусч байгаатай холбогдуулан ашиглалтын тусгай эрхийг олгох, бүтээгдэхүүн хуваах гэрээний төслийн ажлын хэсгийг байгуулах гэсэн заалтыг тус тус нэмэхээр тогтлоо.

Мөн УИХ-ын гишүүн Х.Батхүүгийн саналаар тогтоолын төслийн 1.3-аас объектын тоог цөөлөх гэсэн саналыг хасахаар тогтсон. УИХ-ын гишүүн С.Бямбацогт эдийн засаг, санхүүгийн цогц арга хэмжээтэй холбогдуулан тогтоолын төслийг гаргах зорилгоор төслийн нэрийг хямралыг давах төлөвлөгөө боловсруулах тухай гэж өөрчлөх санал гаргасныг Байнгын хорооны гишүүдийн олонхи дэмжсэн.

Тогтоолын төсөлд үг хэллэг, найруулгын чанартай өөрчлөлтүүдийг оруулсан болно. Тогтоолын төслийн талаар УИХ-ын гишүүдээс гаргасан зарчмын зөрүүтэй саналын томъёоллыг та бүхэнд тараасан болно. 

УИХ-ын эрхэм гишүүд ээ,

Монгол Улсын 2009 оны төсвийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг анхны хэлэлцүүлэгт бэлтгэсэн талаархи Төсвийн болон Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

Д.Дэмбэрэл:-Хаянхярваа гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу? Бямбацогт, Даваасүрэн, Раш, Ганбямба гишүүнээр асуултыг таслая. Санал хураалт байгаа шүү, гишүүдийг оруулаарай. Зохион байгуулагчид. Бямбацогт гишүүн асуултаа тавья.

С.Бямбацогт:-Өнөөдрийн нөхцөл байдал маань яг 2009 оны төсвийн тухай хуулийг хэрэгжүүлэх талаар ярихаас бас жаахан хэтрээд байгаа юм болов уу гэсэн бодол байна л даа. Хамгийн сүүлийн жишээ гэхэд өчигдөр, уржигдар долларын ханш 1 л өдрийн дотор 20 шахуу хувиар нэмэгдэж байна.  Хэдхэн хүний валютын зах зээл дээр тоглолт хийж чадаж байгаа. Үүнд бид нар ямар ч тийм мэдрэмж, реакци, урьдчилан харах боломж байхгүй байна л даа. Үүнээс улбаалаад нийгмийн сэтгэл зүй, ард түмний өмнөөс долларын хүлээлт ямархуу болоод байгаа билээ. Үүнтэй холбогдуулаад энэ тогтоолын төслийг жаахан өргөн агуулгаар оруулж болохгүй юу? 

2009 оны мөнгөний бодлого, мөнгөний бодлого дотроо ханшийн тогтвортой байдал, валютын нөөц, инфляц, зээл хүүгийн бодлого гээд бид нар нэлээн олон юм ярьсан байж байгаа. Тэгэхээр мөнгөний бодлогодоо бас эргэж харах цаг болчихсон юм биш үү. Засгийн газрын үйл ажиллагаан дээр дотоодын нийт бүтээгдэхүүний өсөлтийг 11.5 хувь байна гээд. Нэг хүнд ноогдох дотоодын нийт бүтээгдэхүүнийг 2000 гаруй доллар байна гээд. 10 мянган ширхэг орон сууц барина, 700-800 км-т зам барина гээд Засгийн газрын үйл ажиллагааны үндсэн чиглэлд бас нэлээн олон заалт оруулчихсан байж байгаа, зорилт тавьчихсан байж байгаа.

Макро эдийн засгийн хувьд ч гэсэн бас орлогоо яах юм, хэрэглээ, өрхийн орлогоо яах юм, өрхийн хэрэглээг яах юм, үйлдвэрлэлээ яах юм, энэ оныг чинь үйлдвэржилтийн жил гэж зарлаж байгаа. Тэгтэл үйлдвэржилтийн жил гэж бид нар одоо байж байгаа үйлдвэрүүд маань хаалгаа барих гээд байна шүү дээ. Нэмж үйлдвэрүүд шинээр бий болгох нь битгий хэл. Тэгэхээр энэ асуудлуудаа эргэж харах ёстой болчихсон юм биш үү. Энэ үүднээсээ энэ тогтоолыг арай жаахан өргөн хүрээнд авч үзэж болохгүй юу? Мэдээж нэг талаасаа Засгийн газар оруулж ирэх ёстой. Засгийн газар хямралаас сэргийлэх арга хэмжээний төлөвлөгөө боловсруулж оруулж ирэх бас Засгийн газрын үүрэг мөн байхаа. Гэхдээ бид нар Засгийн газрыг хүлээгээд хараад суугаад байх биш, өөрсдөө Засгийн газарт чиглэл өгвөл яасан юм бэ? Ерөнхийдөө бүх улс орнууд, бүхий л талаасаа хямралаас гарах төлөвлөгөө боловсруулж ажиллаж байна шүү дээ.

Тийм болохоор бид нар Засгийн газартаа иймэрхүү коридор, иймэрхүү чиглэлээр үйл ажиллагааны төлөвлөгөө боловсруулж ирээчээ гэдэг байдлаар Засгийн газартаа Их Хурлаас чиглэл өгч болохгүй юу? Энэ тал дээр бас анхаарч ажиллах нь зөв юм биш байгаа гэдгийг бас энд анхааруулж хэлмээр байна. Энэ тал дээр Төсвийн байнгын хороо, Эдийн засгийн байнгын хорооны удирдлагууд маань юу гэж бодож байгаа юм бол, гишүүд маань бас энийг нэлээн анхааралтай авч үзээчээ. Үнэхээр улс орнууд Хятад, Франц. Франц улсад хүртэл хямралын эсрэг Засгийн газартаа яам байгуулсан явж байна шүү дээ. Америк үйлдвэрлэлээ дэмжиж дотоодын авто машины үйлдвэртээ мөнгө олгож байна. Хятадууд дотоодын эрэлтийг дэмжсэн бодлого явуулж байна. Хөрөнгө оруулалтыг дэмжсэн бодлого.

Бид нар тэгэхэд Их Хурал Засгийн газрыг хүлээгээд Засгийн газар юмаа оруулж ирэг, оруулж ирсэн юман дээр нь ярилцъя гээд суугаад байх, хугацаа алдчих юм биш байгаа. Энэ үүднээсээ бид нар бас жаахан санаачлагатай байж Их Хурал, Засгийн газар, сая шинэ томилогдож буй Монголбанкны ерөнхийлөгч хамтраад жаахан хямралын эсрэг арга хэмжээг авах тал дээр анхаарч ажиллах боломж байхгүй юу. Тэгэхээр энэ тогтоолын төслийн нэрийг тийм байдалтай болгоод доторх агуулгыг нь бас жаахан өөрчлөе гэсэн саналтай байгаа юм. Энэ дээр Байнгын хорооны санал ямар байгаа юм бол гэж асуух гэсэн юм.

Д.Дэмбэрэл:-Хүрэлбаатар дарга хариулъя.

Ч.Хүрэлбаатар:-Энэ тогтоолын төсөл бол 2009 оны төсвийн тухай хуулийг хэрэгжүүлэх зарим арга хэмжээний тухай ийм тогтоол байгаа юм. Нийтдээ Монгол улсад тулгараад байгаа олон арга хэмжээг зөвхөн нэг тогтоолын хүрээнд бүгдийг нь шийдэхээр оролдох нь буруу болов уу гэж бодож байгаа. Хямралын эсрэг авах цогц арга хэмжээний төлөвлөгөөг Засгийн газар, Монголбанк хамтраад, боловсруулаад тусад нь тогтоол батлах нь илүү оновчтой байхаа гэж бодож байгаа. Яагаад энэ Төсвийн тухай хуулийг хэрэгжүүлэхтэй холбоотой ийм тогтоол гаргах шаардлага гарсан юм бэ гэхээр 2009 оны төсвийн хэлэлцүүлгийн үеэр олон гишүүд тоогүй, зарчмын тийм саналуудыг тавьсан нь УИХ-ын гишүүдийн олонхийн саналыг авчихсан байгаа. Тэгэхээр тэр саналуудыг багцалж, мөн дээр нь Төсвийн байнгын хороон дээр ажлын хэсэг байгуулагдаж ажиллаад, үзэж байгаад энэ нь зөв юмаа гэж үзсэн зарим нэг заалтыг нэмж оруулж ирж тогтоол гаргасан.

Бямбацогт гишүүний хэлж байгаа саналуудыг би зарчмын хувьд дэмжиж байгаа. Гэхдээ тусдаа тогтоол байх нь илүү оновчтой байх. Төсвийг хэрэгжүүлэх арга хэмжээтэй холбоотой нэг тогтоол, хямралын эсрэг авах цогц арга хэмжээтэй холбоотой нэг тогтоол, магадгүй үйлдвэржүүлэлттэй холбоотой тусад нь тогтоол ингэж гаргаж явах нь илүү оновчтой байхаа гэж бодож байгаа.

Д.Дэмбэрэл:-Даваасүрэн гишүүн асуултаа тавья.

Ц.Даваасүрэн:-Уг нь төсөвтэй холбогдолтой, төсвийг хэрэгжүүлэхтэй холбогдолтой тогтоол орж ирж байхад Сангийн сайд нь байхгүй юм байна шүү дээ. Би Сангийн сайдаас би хамтарч энэ тал дээр ямар бодолтой байгааг нь сонсоё гэсэн юм. Асуулт тавих боломжгүй болгочихоод байна шүү дээ. Өөрөө дэмжихгүй байгаа юмуу? 

Д.Дэмбэрэл:-Түрүүнд анхны хэлэлцүүлгийнүед бид нар дуудсаар байгаад Баярцогт сайдыг авчирсан л даа. 

Ц.Даваасүрэн:-Ер нь Байнгын хорооны хуралдаан, чуулганы хуралдаан дээр оролцохгүй хандлага сүүлийн үед ажиглагдаад байна шүү дээ.

Д.Дэмбэрэл:-Гишүүнийх нь хувьд. Одоо бол сайдын хувьд дуудаад байх юм байхгүй. Баярцогт гишүүнийг ер нь дуудъя. Ер нь гишүүдийн орж ир гэж хэл дээ. Байнгын хорооноос. Сангийн сайд яахав хэлэлцэх үед нь асуудлаа зөвшөөрч байгаагаа илэрхийлээд байсан шүү дээ. Ер нь Баярцогт сайд хаана явна асуугаач. Ер нь гишүүдийг, ирцэнд байж байгаа гишүүд танхимда орж ирье. Раш гишүүн.

Р.Раш:-Хөдөө аж ахуй дээр бий болоод байгаа нөхцөл байдал. Энийг ганцхан одоо ч биш, цаашдаа ер нь монголын төр ямар байдлаар хандах ёстой юм бэ гэдэг талаар ер нь нэлээн тийм нухацтай төрийн бодлогын түвшинд авч үзэх ийм шаардлага байнаа гэж олон жил ингэс тэгэсхийж явж ирлээ. Одоо бол болохоо болилоо гэсэн ийм л дүгнэлтийг хүмүүс хийгээд байгаа шүү дээ. Энийг энэ тогтоолын төсөлд оруулж болох уу? үйлдвэр тал бол яриад байнаа бид нар. Эдийн засаг,санхүүг яриад байна. 

Нөгөө нэг том пингийн маань талыг шахуу эзлэх хөдөө аж ахуйгээ бид нар бага л ярьж байгаа шүү дээ. Энүүгээр яахав мах бэлтгэлийн асуудал л гэж ингэж яриад байгаа. Ер нь цаашид яах юм бэ гэдэг энэ талаараа энэ тогтоол, тэгээд Засгийн газартаа үүрэг чиглэл өгөөд ингээд явж болох юм биш байгаа гэсэн ер нь болох уу гэж юу гэж бодож байна вэ гэж Хүрэлбаатар даргаас асууя.

Ч.Хүрэлбаатар:-Манай хүн амын 3/1 хэсэгтэй холбоотой. Ер нь монголчуудын өөрсдийнх нь зан заншил, уламжлалт соёлтой холбоотой, малчидтай холбоотой арга хэмжээг анхаарч УИХ-ын хувьд тогтоол гаргах нь зүйтэй байхаа. Гэхдээ энэ яг энэ удаа бол төсвийн тухай хуулийг хэрэгжүүлэхтэй холбоотой арга хэмжээтэй холбоотой тогтоол учраас энэ дээр тусгагдаагүй. Байнгын хороод дээр гишүүд саналаа хэлж өнөөдөр саналаа хураалгана гэж ойлгож байгаа. Тийм учраас энэ удаа Раш гуай тогтоол дээр орохгүй гэж бодож байгаа.

Д.Дэмбэрэл:-Ганбямба гишүүн асуултаа тавья.

Н.Ганбямба:-Төсөвтэй холбоотой тогтоол гарч байгаа ч гэсэн хамгийн гол нь энэ санхүү, болзошгүй эдийн засгийн хямралын  эсрэг цогц арга хэмжээ авах энэ бодлогын асуудлаа ялангуяа хугацаа заагаад ойрын үед оруулж ирэхээр уг нь ийм санал явж байгаа юм. Энэ манай Төсвийн байнгынхорооны бодлого, ер нь энэ цогц бодлогыг яая гэсэн бодолтой байна. Хамтарч боловсруулж, хамтарсан Засгийн газар, ер нь хамтарсан ажлын хэсэг байгуулсан ч болохгүй юм байхгүй.

Нөгөөтэйгүүр одоо ингээд гал унтраах арга хэмжээнүүд зөндөө олон орж ирж байна шүү дээ. Ноолуурын мөнгө гэсэнтэй адилхан, одоо бас махны мөнгө, араас нь арьс ширний мөнгө гээд ингээд түүхий эд болгон дээр тус тусад нь тогтоолын төслүүд өргөн баригдах байх л даа. Тэгэхээр цогцоор нь сая Раш гишүүний хэлдэг шиг ХАА-н салбар бол мэдээжийн санхүү, эдийн засгийн хямралын эсрэг арга хэмжээн дотор цогц бодлого болж орж ирэх болов уу. Энэ талаар манай Төсвийн байнгын хороо ямар бодолтой байна вэ? Засгийн газар бас ажлын хэсэг байгуулж байгаа болов уу гэж бодож байна.

Нөгөөтэйгүүр энэ  нэр нь төсвийн холбогдолтой нэртэй ч гэсэн энэ дотор хямралын эсрэг арга хэмжээний заалт оруулаад баталчихаж болж байгаа биз дээ гэсэн ийм хэдэн зүйлийг асуумаар байна.

Д.Дэмбэрэл:-Хүрэлбаатар дарга
Ч.Хүрэлбаатар:-Төсвийн байнгын хороон дээр энэ асуудал яригдсан. Гишүүд бол бүгдээрээ санхүү, эдийн засгийн хямралын эсрэг цогц арга хэмжээний төлөвлөгөөг Монголбанк, Засгийн газар хамтран боловсруулаад 2009 оны 1-р сард багтаан УИХ-д өргөн мэдүүлье гэж ийм саналыг дэмжсэн байгаа. Ер нь УИХ-ын гишүүд маань хямралыг цогц төлөвлөгөөтэйгээр хуваарьтайгаар холбогдох эзэдтэйгээр нь ингэж ажлын төлөвлөгөөг гаргаж өгч баталж байж энэ хямралын эсрэг арга хэмжээ бол тал талын дэмжлэгтэйгээр хурдан шуурхай явах боломжтой гэж үзэж байгаа.

Яг төсөл боловсруулахдаа Их Хурал, Засгийн газар, Монголбанк хамтраад боловсруулах юмуу гэсэн ийм юм байна. Асуулт асуулаа гэж ойлгож байгаа. Миний бодлоор бол эхлээд Засгийн газар Монголбанк хоёр ажлын хэсгээ гаргаад ажиллаад төлөвлөгөөгөө боловсруулаад ороод ирсэн дээр нь Их Хурал ажлын хэсэг байгуулж ажиллаж, мөн батлах үед нь холбогдох өөрчлөлтүүдийг нь оруулаад батлах нь илүү оновчтой болов уу гэж бодож байгаа. 

Д.Дэмбэрэл:-Сүхбаатар гишүүнийг асуултыг нь тавиулаад тэгээд санал хураалтандаа оръё.

Ж.Сүхбаатар:-Би нэг асуулт Дэмбэрэл даргаас асуух юм, тэрнээс өмнө Хүрэлбаатар даргаас асуух гээд байгаа юм л даа. Санал авъя гээд Төсвийн байнгын хорооноос нэг хуудас ирсэн. Тэрэн дээрээ бичээд өгсөн юм. Тэгсэн нэг санал нь хураагдсан юм шиг байгаа юм. Дэмжигдээгүй гээд 1-ийн 3-аас 1.6-г хасах гэдгийг нь дэмжээгүй гээд тавьчихсан. Бодвол саналуудыг хүндэтгэж үзээд ярьсан юм шиг байгаа юм. Нөгөө нэг санал нь алга болчихоод байгаа юм л даа. Ямар санал байна вэ гэхээр одоо ингээд УИХ дээр явж байгаа хэлэлцүүлгүүдийг харах юм бол санхүү, эдийн засагтай холбоотой асуудлууд яг үнэндээ нэг тийм формаль маягийн юм болчихоод байгаа юм. Нэг асуулт асуухаар хариулсан болдог, ерөнхийлсөн болдог. Бараг асуулт асуухаас гутах юм байна шүү дээ. 

Тэгэхээр зэрэг энэ юутай холбоотой байна вэ гэхээр мэдээлэлтэй холбоотой байгаа юм. Тэгэхээр би ямар санал тавьсан бэ гэхээр санхүүгийн мониторингийн түр алга байгуулах юм биш байгаа. Тэрний чиг үүрэг нь юу юм бэ гэхээр ерөөсөө одоо энэ улс орны эдийн засгийн макро,микро түвшинд, хөдөө аж ахуйн юу гэдэг юм хүнсний захууд, аймгуудын  төв дээр байгаа хүнсний захууд, Улаанбаатарын захууд, хүн амын өргөн  хэрэглээнд гарч байгаа өөрчлөлтүүд хэдийгээр төрийн байгууллагууд тус тусдаа ажиллаж байгаа ч гэлээ гэсэн өнөөдөр УИХ маань, УИХ-ын гишүүд маань энэ холбогдох байгууллагуудаас мэдээлэл аваад аваад авч чадахгүй байна л даа, онцлог нь.

Тэгэхээр тэр санхүүгийн мониторингийн түр алба байгуулах санал тавьсан юм. Холбогдох мэргэжилтнүүдийг оролцуулаад хийгээчээ гэж. Энийг яасан юм бэ гэж Хүрэлбаатар даргаас асуумаар байгаа юм.

Хоёрдугаарт, Дэмбэрэл даргаас асуух гээд байна. Манай энэ УИХ-ын Тамгын газарт судалгаа, шинжилгээний төв гээд байгуулсан. Эсвэл тэндээ санхүүгийн мониторингийн тийм мэдээлэл цуглуулдаг, дүн шинжилгээ хийдэг тийм ажлыг зохион байгуулах ёстой юмуу, эсвэл ерөөсөө УИХ нэг тийм холбогдох газруудаас мэргэжилтнүүд татаад 1 жилийн хугацаатай түр алба байгуулаад ажиллуулбал зүгээр юм биш үү. Оросын Ерөнхий сайд байсан Зубков гээд нөхөр чинь өмнө нь санхүүгийн мониторингийн буюу яахав санхүүгийн тагнуул гэж нэрлэдэг ийм байгууллагад ажилладаг. Гол үүрэг нь улс орны эдийн засагтай холбоотой, гарч байгаа өөрчлөлтүүдийн талаар мэдээллийг цуглуулж, хөндлөнгөөс дүн шинжилгээ хийлгэж гаргадаг байсан. Энэ талаар бас Их Хурлын дарга маань яаж хүлээж авч байна вэ? Энэ асуудлыг бодмоор юм биш үү?

Тэгэхгүй бол бид чинь нэг тийм ганц нэг хүний сураг ажгаар, эсвэл энд орж ирээд танилцуулсан, эсвэл нэг цаасан дээр бичсэн, үнэн худал нь мэдэгдэхгүй ийм зүйлээр бас яваад байнаа. Тэгээд Засгийн газрын тэргүүн хэлсэн шүү дээ. Бид бол Монголбанкны үйл ажиллагаанд орж юм хум хянадаг байгууллага бишээ гэж. Монголбанкийг танай тэр юу гэдэг юм бид нар Эдийн засгийн байнгын хороо хянана гэж байгаа. Яаж хянах юм? Энэнтэй холбоотойгоор бид нар бас нэг зах зээлийнхээ хямралын байдлын талаархи мэдээллүүдийг их зөв аваад, яг тэр анхдагч шатнаас нь, тэгээд макро түвшинд нь боловсруулаад ингээд явах юм бол бас нэг өөр өөрийн юмаа ярьчихмаар байгаа юм л даа. 

Тэгэхгүй болохоор би амьхандаа хэдэн монголын топ эдийн засагч гэдэг улсуудын яриаг л телевизээр юмуу чагнах гээд, энэ дотор зарим нэгнийх нь яриаг нь сонсоод суух юм. Яг бодитой ярьж байгаа хүн нь аль юм бүү мэд. Энэ асуудлаар бас тодруулмаар байна.

Ч.Хүрэлбаатар:-Төсвийн байнгын хороон дээр тогтоолтой холбоотой санал ирүүлсэн гишүүдийн саналыг бүгдийг нь санал хураалгасан. СҮхбаатар гишүүний хэлж байгаа мониторингийн төрийн албыг байгуулъя гэдэг саналыг бол санхүү, эдийн засгийн хямралын цогц арга хэмжээний төлөвлөгөөг боловсруулахдаа энэ албаны талаар бас бодож оруулаад, тэр үед нь санал хураалтыг явуулбал илүү оновчтой юм байна гэж үзээд гишүүдийн гаргасан саналуудыг багцалж байгаад яг энэ төсвийн арга хэмжээтэй холбоотой зүйлүүдийг нь аваад үлдсэн нь хямралын эсрэг авах цогц арга хэмжээний төлөвлөгөөндөө үед нь санал хураалгая гэж шийдсэн юм. Гэхдээ таны саналыг бид нар ярилцсан, хэлэлцсэн байгаа.

Д.Дэмбэрэл:-Хоёр дахь асуудлын тухайд үнэхээр УИХ-ын гишүүдийг мэдээллээр хангах, шийдвэр гаргах түвшинд мэдээлэл муутай бол бас оновчтой шийдэл гаргаж чадахгүй л дээ. Энэ бол үнэн. Энэнтэй холбогдуулаад бид нар УИХ-ын Тамгын газрын бүтцэд өөрчлөлт хийсэн. Судалгаан, шинжилгээ мэдээлэл, олон нийттэй харилцах төв байгуулагдаж байгаа. Энд бараг 40 гаруй хүн орсон ийм төв. Энэ төв бол нэгдүгээрт, олон нийттэй, ард иргэдийн хэлээд байгаа саналыг цуглуулах ёстой. Тэрнээс гадна тодорхой хэмжээний судалгаануудыг биеэ даасан байдлаар бас хийж УИХ-ын гишүүдийг ер нь мэдээллээр хангах үүргийг энэ төв хариуцна. Одоо байгуулагдаж эхэлж байна. Бидний 10-аад хоногийн дотор нэг их мэдээлэл гаргаад өгч чадахгүй байх. Чуулганы завсарлагааны үеэр сайн бэлдээд хаврын чуулган эхлэхэд энэ төв энэ гишүүдийг хэлэлцэж байгаа асуудлаар мэдээллээр хангах болон гишүүдийн олон нийттэй харилцахтай холбогдсон, тэндээс ирж байгаа ард иргэдийн саналыг цуглуулж, нэгтгэж өгөх ийм ажлыг хийнэ.

Хоёрдугаарт, Байнгын хороодын ажлын албыг өргөтгөн Байнгын хорооны ажлын алба гэсэн шинэ бүтэц гаргаж ирсэн байгаа. Энэ Байнгын хороод бол мэргэжлийн байнгын хороод, орж байгаа асуудлаараа энд авсан хүмүүсүүдийг мэдээлэл цуглуулах, тэр хууль шийдвэрийн төсөлтэй холбогдсон мэдээллүүдийг холбогдох газруудаас гаргаж авах, дүгнэлт гаргах, гишүүдэд бол зөвхөн хуулийн төсөл оруулчихаад зогсоод байдаг биш, холбогдох мэдээллийг нь оруулах арга хэмжээг ав. Хоёр ийм их том боломж гарч ирж байгаа. Энэ боломжийг сайтар ашиглая, Тамгын газар энэ дээр ихээхэн анхаарал тавьж, энэ албадыг энэ төвийг их сайн ажиллуулъя. Бололцоо гарч ирж байгаа. Хуучин бид нар ерөөсөө л  орж ирсэн төсөл дээр л тэгсгээд л ярьж яваад байгаа явдал нь бас зарим мэдээлэл муутайгаас болж зарим хуулиудаа буцаж эргэж засах явдал их гарч байна. Сүхбаатар гишүүний хэлээд байгаа саналыг анхаарах ёстой юм.

За баярлалаа. Ингээд гишүүд Байнгын хорооны санал, дүгнэлттэй холбогдуулаад асуулт асууж хариулт авлаа. Одоо Байнгын хорооноос оруулж байгаа зарчмын зөрүүтэй саналаар санал хураалт явуулна. 

Ирцэнд орж ирсэн хүмүүс орж ирнэ, ирэхгүй бол энд санал татгалзаж гардаг юм. Ирцэнд миний харагдаж байгаагаар 44 хүн байж байна. Орж ирэхгүй байгаа хүмүүсийн кноп бол татгалзсан дээр гардаг ийм журамтай. Одоо 44 хүн ирцэнд байна гэж харж байна шүү дээ. Энэ 44 хүн санал хураалтанд орно. Бид нар цөмөөрөө зөвшөөрөхөд энэ татгалзсан юм бол энэ унах аюултай. Хуралдаанд орж ирээгүй байгаа гишүүд хуралдаанд оръё. Яагаад гэвэл энэ кноп чинь татгалзаж гарах гээд байна. Ирцэнд орсон гишүүд.

УИХ-ын гишүүдийн туслахууд УИХ-ын гишүүдэд хуралдаанд орох боломжийг нь хангаж сайн тусалж өгөх хэрэгтэй. Хуучин бол ганцхан туслахтай байсан. Бид нар маш хүнд байсан. Доор нэг иргэн ирдэг, тэрний санал хүсэлтийг хүлээж авна, үгүй бол энэ хуралдаанаасаа гарах хэрэгтэй болдог. Одоо бол тэр туслахуудаа сайн ажиллуул, тэр иргэдийг хүлээж авах, уулзах энэ ажилдаа бол нэгэнт авсан тэр хүмүүсүүдээ сайн ажиллуулъя. Гишүүд бол өөрсдөө хуралдаанд орох боломж нэмэгдэж байгаа шүү. Гишүүдийн туслахууд бас гишүүддээ цагийг нь сайн хэлж, та хуралдаандаа ор, би арын ажил, энийг чинь зохион байгуулаад орхиё гээд ингэж ажиллах боломжтой.

Яг кноп бэлэн дарахад хэдэн хүн байна, уг нь 43 боллоо. Энэ 43-аар тооцоод явах ёстой шүү дээ. Тийм уулзалтууд их байдаг л даа, сонгогчид. 

Санал хураалт явуулъя. Зарчмын зөрүүтэй саналуудыг би унших гэж байна. Төсвийн болон Эдийн засгийн байнгын хорооны дэмжсэн саналууд байна. Эхлээд. Энэ дэмжсэн саналуудаар санал хураалт явуулъя. 

1.Тогтоолын төсөлд нэмж тусгах, санхүү, эдийн засгийн хямралын эсрэг цогц арга хэмжээний төлөвлөгөө боловсруулж, 2009 оны 1-р сард багтаан УИХ-д өргөн мэдүүлэх, санал гаргасан УИХ-ын гишүүн Ганбямба, Ганхуяг, Дашдорж, Дамба-Очир, Төсвийн болон Эдийн засгийн байнгын хороо дэмжсэн байна. Энэ саналыг Байнгын хорооны саналаар дэмжье гэсэн санал хураалт явуулъя.

Санал хураалтад 46 гишүүн оролцож, 39 гишүүн зөвшөөрч, 84.8 хувийн саналаар энэ санал дэмжигдэж байна. 

2.Дор дурдсан агуулга бүхий заалтыг тогтоолын төсөлд нэмж тусгах гэж байна. 

Дорнод аймгийн Тамсаг дахь Петрочайна Дэчин Тамсаг компанийн хайгуулын тусгай зөвшөөрлийн хугацаа дуусч байгаатай холбогдуулан ашиглалтын тусгай эрхийг олгох, бүтээгдэхүүн хуваах гэрээний төслийг боловсруулах ажлын хэсгийг байгуулан ажиллуулах, энэ чинь УИХ байгуулах гээд байна уу, энэ юу вэ? Засгийн газар биз дээ. Энэ Засгийн газарт даалгасан заалтан дотор байгаа байх гэж найдаж байна. Энэ саналыг дэмжье гэсэн санал хураалт явуулчихъя. Байнгын хороо дэмжсэн байна. Санал гаргасан Сайхансамбуу. Хоёр байнгын хороо дэмжсэн байна.

Санал хураалтад 44 гишүүн оролцож, 24 гишүүн зөвшөөрч, 54.5 хувийн саналаар энэ санал дэмжигдэж байна. 

3.Төсвийн 1-ийн 3-ын туссан объектын тоог цөөлөх гэснийг хасах. УИХ-ын гишүүн Батхүүгийн  гаргасан саналыг хоёр байнгын хороо дэмжсэн байна. Энэ саналыг Байнгын хорооны саналаар дэмжье гэсэн санал хураалт явуулъя.

Санал хураалтад 45 гишүүн оролцож, 38 гишүүн зөвшөөрч, 84.4 хувийн саналаар энэ санал дэмжигдэж байна. 

4.1-ийн 3-т Засгийн газрын өрийн бичиг гэсний дараа Улаанбаатар хотын инженерийн шугам сүлжээг шинэчлэх асуудлыг нэмж тусгах гэж нэмэх. УИХ-ын гишүүн Ц.Батбаяр гаргасан санал байна. Төсвийн болон Эдийн засгийн байнгын хороо дэмжсэн байна. Энэ саналыг Байнгын хорооны саналаар дэмжье гээд санал хураалт явуулъя.

Санал хураалтад 46 гишүүн оролцож, 33 гишүүн зөвшөөрч, 71.7 хувийн саналаар энэ санал дэмжигдэж байна. 

5.Төсөлд дор дурдсан агуулга бүхий заалтыг нэмж тусгах:

Шатахууны үнэ дэлхийн зах зээл дээрх шатахууны үнийн бууралттай харьцуулахад хангалттай хэмжээгээр буурахгүй байгаа шалтгааныг судлан холбогдох арга хэмжээ авч, дүнг 2009 оны 2-р сард УИХ-д мэдээлэх, санал гаргасан УИХ-ын гишүүн Занданшатар, Төсвийн болон Эдийн засгийн байнгын хороо дэмжсэн байна. Энэ саналыг дэмжье гэсэн санал хураалт явуулъя.

Санал хураалтад 48 гишүүн оролцож, 41 гишүүн зөвшөөрч, 85.8 хувийн саналаар энэ санал дэмжигдэж байна. 

6.Улаанбаатар хотын агаарын бохирдлыг бууруулах асуудлыг цогцоор нь шийдвэрлэх арга хэмжээ авах, үүнтэй холбогдуулан  гарах зардлыг 2009 оны төсвийн тодотголд тусган УИХ-д өргөн мэдүүлэх гэсэн заалтыг нэмнэ. Ц.Батбаярын санал байна. Хоёр байнгын хороо дэмжсэн байна. Энэ саналыг дэмжье гээд Байнгын хорооны саналаар санал хураалт явж байна.

Санал хураалтад 47 гишүүн оролцож, 37 гишүүн зөвшөөрч, 78.7 хувийн саналаар энэ санал дэмжигдэж байна.                       (13.55-16.15 цаг. Ц.Нарантуяа)


7 дахь санал. Тогтоолын төслийн нэрийг хямралыг давах төлөвлөгөө боловсруулах тухай гэж өөрчлөх. Санал гаргасан С.Бямбацогт гишүүн. Хоёр байнгын хороо дэмжсэн байна. 


/Гишүүд микрофонгүй ярив/


Д.Дэмбэрэл: -Харин тийм. Эхний, эдийн засгийн хямралын эсрэг цогц арга хэмэээний төлөвлөгөө оруулж ир гээд бид нар оруулчихсан. Тийм ээ.


Энэ саналаар санал хураая. Байнгын хорооны саналаар санал хураагдаж байна. /С.Бямбацогт гишүүний санал/


Санал хураалтад 48 гишүүн оролцож, 23 гишүүн зөвшөөрч, 47.9 хувийн саналаар энэ санал дэмжлэг авсангүй.


Байнгын хорооны дэмжсэн саналаар санал хураалт явууллаа. Одоо Төсвийн болон Эдийн засгийн байнгын хорооны дэмжээгүй саналууд байна.


Тогтоолын төслийг буцаах гэсэн саналыг Ц.Даваасүрэн гишүүн гаргасан байна. Төсвийн болон Эдийн засгийн байнгын хороо дэмжээгүй. Даваасүрэн гишүүн цөөнх болсон байна. Даваасүрэн гишүүнийг сонсоод санал хураая.


Ц.Даваасүрэн: -Сая Бямбацогт гишүүний саналыг унагачихаж байгаа нь харамсалтай боллоо. Бидний хэсэг гишүүд ингэж яриад байгаа юм. Хандивлагч нар донортой уулзахаар ингэх юм. Танайхтай хамтраад ажиллах гэхээр төлөвлөгөө байхгүй байна шүү дээ. Та нар болохоор өм цөм, энд тэндээс нь барьж аваад хадгаламжийн ч гэдэг юмуу, банкны ч гэдэг юмуу, мах ч гэдэг юмуу, өм цөм юм хийгээд байх юм. Хамтраад ажиллая гэхээр ямар нэгэн төлөвлөгөө байхгүй байна гээд байгаа юм. Бусад орнууд болохоор төлөвлөгөө гаргачихаад байдаг.


С.Баярцогт: -Нэртэй устай нь хэлчих.


Ц.Даваасүрэн: -Гадаадын элчин сайд хэлж байгаа юм. Надтай хамт байсан гишүүн ч энд байж байгаа юм.


-Тэр үнэн биз дээ. Юу ч байхгүй байгаа биз дээ? Өм цөм л хийгээд байгаа биз дээ?


Их Хурлаас гарч байгаа баримт бичиг нь гээд хоёрын хооронд заалттай. Нэг харахаар эдийн засгийн хямралтай тэмцэх гээд байгаа ч юм шиг, нөгөө талаас нь харахаар Засгийн газартаа найдаад байгаа ч юм шиг тийм жижигдсэн юм гарч ирээд байгаа юм. Их Хурлаас гарч байгаа шийдвэр нь арай хямралаа бодолцоод, цаг хугацааны хувьд завсарлах гэж байна. Энэнээсээ өмнө ер нь эдийн засгийн хямралыг яах юм бэ гэдэг чиглэлээ тогтоод гаргачихвал яасан юм бэ гэсэн тийм санал байсан юм. Бүр буцаах биш, сайжруулж оруулж ирье. Их Хурал бас хямралыг давах талаар ямар бодлого барих юм бэ? Тэрийгээ тогтоолын төсөлд тусгая. Засгийн газарт найдаад хаях биш. Энэ дээр эхний заалт тийм. Засгийн газрыг аваад ороод ир гээд байгаа байхгүй юу. Одоо завсарлачихна, 4 сар болно. 4 сар болтол чинь валютын ханш яах вэ, нөөц яах вэ? Тийм учраас Эдийн засгийн байнгын хороо ч тэр, Төсвийн байнгын хороо ч тэр анхаарах ёстой асуудал бол завсарлахаас өмнө хямралтай холбогдолтой ямар арга хэмжээ авах тухай энэ талаар тодорхой төлөвлөгөө гэдэг юмуу, арга хэмжээний жагсаалт юмуу, гаргахгүй бол болохгүй байх гэдэг агуулгаар л тийм санал оруулсан юм.


Д.Дэмбэрэл: -Даваасүрэн гишүүнийг сонслоо. Санал хураалт явуулъя.


Тогтоолын төслийг буцаах гэсэн санал ирсэн юм байна. Байнгын хороо дэмжээгүй учраас дэмжих боломжгүй гэсэн байнгын хорооны саналыг хураая.


Санал хураалтад 49 гишүүн оролцож, 19 гишүүн зөвшөөрч, 64.5 хувийн саналаар боломжгүй гэж үзэж байна./Гишүүд маргалдав/.


38.8 хувь нь энэ тогтоолыг буцаая гэж байна.


-Боломжгүй гээд байна шүү дээ. Боломжгүй гэхээр “yes” гээд л дарах юм л даа. /гишүүд инээлдэв/


Баахан санал хурааж, хурааж цөмийг нь оруулчихаад эцэст нь боломжгүй гээд сууж байдаг чинь юу гэсэн үг вэ?


Н.Батбаяр: -Хямралаас гарах нэгдсэн төлөвлөгөө оруулж ирэх ёстой байхгүй юу. Тийм биз дээ?


Энэ тогтоолууд ганц хоёрхон заалтаар гарах байсныг бүр өргөн болгочихсон байхгүй юу даа. Өргөн болгочихоод нэгмөсөн хямралаас нэгдсэн төсөв рүү очих ёстой байхгүй юу даа.


/гишүүд зэрэг ярьж,  маргалдав/


Д.Дэмбэрэл: -Та нар их анхааралгүй байх юм даа. Өөр хоорондоо, өөртэйгөө зөрчилдөөд байх юм.


04 дүгээр сарын 01 хүртэл дахиад бид нар энэ асуудлаар яриад байх юм нэг их байхгүй. Даваасүрэн гишүүн өнөө, маргаашгүй сүрхий юм оруулаад ир гэж байна. Тийм том дүгнэлт, тийм мэдээлэл дээр хэдхэн хоногийн дотор оруулж ирж чадахгүй шүү дээ.


Санал хураалтад 49 гишүүн оролцож, 19 гишүүн зөвшөөрч, 30 гишүүн татгалзаж, 61.2 хувийн саналаар энэ тогтоолын төслийг буцаая гэсэн санал гарлаа. Тогтоолын төслийг буцааж байна.


Баахан хөдөлмөр хийж, хийж ийм юм эцэст нь хийдгээ больё. Гишүүд юмандаа бодлоготой хандаж байя.


Ц.Даваасүрэн гишүүн микрофонгүй ярив.


Д.Дэмбэрэл: -Энэ нэг их мэргэн санаа биш ээ. Даваасүрэн гишүүн ээ.


Нэгэнт санал тэгж хураагдсан болохоор дараагийн асуудалдаа оръё.


Төрийн зарим байгууллагын албан тушаалын ангилал. Уучлаарай энэний өмнө бас нэг асуудал байгаа юм байна.


Тогтоол, тогтоолын хавсралтаар батлагдсан Тамгын газрын дүрмийн заалт хүчингүй болсонд тооцогдох тухай УИХ-ын тогтоолын төслийн эцсийн хэлэлцүүлгийг явуулъя.


Төрийн байгуулалтын байнгын хорооны санал, дүгнэлттэй танилцъя. Төрийн байгуулалтын байнгын хорооны санал, дүгнэлтийг УИХ-ын гишүүн Г.Баярсайхан гишүүн танилцуулна. Баярсайхан гишүүнийг индэрт урьж байна.


Г.Баярсайхан: - УИХ-ын дарга, эрхэм гишүүд ээ. УИХ-ын тогтоол, тогтоолын хавсралтаар баталсан Тамгын газрын дүрмийн заалт хүчингүй болсонд тооцох тухай УИХ-ын тогтоолын төслийн анхны хэлэлцүүлгийг УИХ-ын чуулганы 2008 оны 12 дугаар сарын 18-ны өдрийн нэгдсэн хуралдаанаар хийж, төслийн эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 


Тус байнгын хорооны 2008 оны 12 дугаар сарын 23-ны өдрийн хуралдаанаар энэхүү тогтоолын төслийг чуулганы нэгдсэн хуралдааны эцсийн хэлэлцүүлэгт бэлтгэх асуудлыг хэлэлцлээ. Тогтоолын төслийн анхны хэлэлцүүлгийг явуулах үед зарчмын зөрүүтэй санал гараагүй тул УИХ-ын чуулганы хуралдааны Дэгийн тухай хуулийн 23.1, 23.2-т заасны дагуу төслийг чуулганы хуралдааны эцсийн хэлэлцүүлэгт оруулан батлуулах саналыг тус байнгын хорооны гишүүдийн олонхи дэмжлээ.


Харин УИХ-ын гишүүн Р.Раш тогтоолын төслийг батлахыг дэмжээгүй болно.


УИХ-ын тогтоолын төслийн эцсийн хэлэлцүүлгийн төслийг та бүхэнд тараасан билээ. УИХ-ын эрхэм гишүүд ээ. УИХ-ын тогтоол, тогтоолын хавсралтаар баталсан Тамгын газрын дүрмийн заалт хүчингүй болсонд тооцох тухай УИХ-ын тогтоолын төслийн эцсийн хэлэлцүүлэг хийх Төрийн байгуулалтын байнгын хорооны саналыг дэмжиж өгөхийг хүсье. Баярлалаа.


Д.Дэмбэрэл: -Байнгын хорооны санал, дүгнэлтээс асуух асуулттай гишүүн байна уу?


Раш асуух гээд байна уу, цөөнх болох гээд байна уу?


Р.Раш: -Асуухгүй.


Д.Дэмбэрэл: -Саналаа хэлчих.


Р.Раш: -Би энэ дээр эсрэг бодол, саналтай байсан юм. Бид нар Шинжилгээ, судалгааны төв гэж том нэртэй ийм орон тоо, бүтэц бий болгож байна шүү дээ. УИХ-аар хэлэлцэгдэн батлагдаж байгаа хуулиуд маань бас олон түмэнд чамлагдах, амьдрал дээр тэр бүр хэрэгжүүлэхэд хүндрэл бэрхшээл учирдаг гэх мэтчилэнгийн зүйлүүд зөндөө тохиолддог, бидний үйл ажиллагаанд. Одоо бидний хэлэлцэж баталж байгаа хуулиуд маань ихэвчлэн Засгийн газраар дамжиж, тэндээс санаачлагдаж ингэж гарч ирж байгаа нь сайшаалтай хэрэг. Ихэвчлэн Хууль зүй, дотоод хэргийн яам энэ боловсрогдож байгаа хуулин дээр ажилладаг байх. Цаана нь Хуулийн хүрээлэн, их, дээд сургуулиуд гээд зөндөө мэдээллийг гаргадаг, бас нухаж боловсруулдаг, дэмждэг тусалдаг газрууд бий нь бий байх. Гэхдээ орж ирсэн хууль дээр УИХ нэлээн сайн ажиллаж байх зайлшгүй шаардлагатай юм шиг байгаа юм. Амьдралаас тэгж харагддаг гэж би ойлгож явдаг. Мөн батлаад гаргасан хуулийнхаа ч гэсэн хувь заяаны төлөө бид нар зовдог байх ёстой. Юу нь болж байна, юу нь болохгүй байна. Бид нарын хэлэлцэгдэж батлагдаж  гарч байгаа хуулиудын маань жишиг хуулиуд гадаадын улсуудын парламентаар ямар янзтай явдаг юм, тэрийг ч гэсэн мэдэж энд нь ингэмээр байна, тэгмээр байна гэсэн санаа, оноог өгдөг иймэрхүү зүйлүүд байх хэрэгтэй юм шиг  байгаа юм. 

Саяын танилцуулга нэлээн өөрчлөгдсөн байна. Анхны танилцуулга дээр өдөр тутмын шуурхай судалгаа гаргах зориулалттай гэсэн хэллэгтэй байсан. Өдөр тутмын шуурхай судалгаа гэж ямар юм байх юм бэ? Өдөр тутмын шуурхай мэдээлэл гэж байдаг болохоос. Ингээд Тамгын газрын бүтцэд дотор нь орчихож байна. Энэ бол одоогоор нэгэнт өнгөрсөн борооны хойноос цув нөмөрнө гэдэг болж байх шиг байгаа юм. Цаашдаа бид нар энэ зохимжтой юу, эс зохимжтой юу гэдгийг зайлшгүй харж үзэхгүй бол болохгүй. Номын сантайгаа нэгдэх нь зөв байх, Олон нийттэй харьцах тасаг гэдэгтэйгээ нэгдэх нь зөв байх. Гэхдээ л Тамгын газрын бүтэц дотор, Тамгын газрын өдөр тутмын энэ ажилд нь дуудагдаад явах юм бол нөгөө яригдаад байгаа, дөнгөж саяхан нэг хуулийг бантагнуулж байгаад буцаахаар болж байна шүү дээ. Энэ мэт дээр чинь ажиллаж байхад ийм л зүйлийг би ингэж ойлгож байгаа юм. Тийм учраас би энийг зарчмын хувьд  буруу гэж үзсэн юм.

Д.Дэмбэрэл: -Энхтүвшин дарга юу гэж үзэж байна.

Ө.Энхтүвшин: -2004 онд энэ Төв маань байгуулагдаад одоо хүртэл ажилласан л даа. УИХ-ын гишүүдээс, УИХ, гишүүд, байнгын хороодоос хэрвээ судалгааны захиалга өгөх юм бол судалгаа хийдэг маягтай ийм л байгууллага явж ирсэн байгаа юм. Тийм учраас энийг өнөөдөр авч үзээд яг ийм байдлаар ажиллах нь зохистой биш ээ. Судалгааны захиалга ирвэл л ажиллаж байдаг. Бусад үед ингээд байж байдаг нь шаардлагагүй юм. Тийм учраас Их Хурлынхаа Тамгын газар руу энийгээ оруулж ирье. Гэхдээ харьцангуй бие даасан байдалтайгаар оруулж ирье гэж ингэж үзсэн юм.

Хоёр дахь гол үндэслэл бол энийг “Төв” гэдэг нэртэйгээр оруулж ирж байгаа юм. Бусдыг нь Тамгын газрын газар, хэлтэс, алба гэж нэрлэж байгаа. Энэ Судалгаа, шинжилгээ, олон нийттэй харилцах төв гэж байгаа юм. Төв гэдэг бол харьцангуй бас бие даасан байна гэсэн үг.

Тамгын газрын удирдах нөхөд энэ Төвийн улсуудыг судалгаа, шинжилгээнийх нь ажлыг хийлгэхгүй, өдөр тумын бичиг цаас боловсруулах, ийш, тийш нь явуулах юман дээр зарахгүй. Яг л тэр өмнө нь хүлээлгэсэн Тамгын газрын шинэ үүрэг, бүтцийн дагуу тогтоосон тэр чиглэлийн дагуу ажиллуулах юм. Ийм л зорилготойгоор энийг ярьсан юм. Энэ Судалгаа, шинжилгээ, олон нийттэй харилцах төв гэдэг маань нэлээн их өргөн хүрээнд, ялангуяа УИХ-ын гишүүд, олон нийтээс тавиад байгаа тэр л шаардлагын хэмжээнд ажиллая гэж байгаа юм.

Гол нь их олон хууль гаргахдаа биш. Манай Элбэгдорж гишүүн хэлээд байдаг шүү дээ. Нэг их олон хууль гаргах гээд байхдаа биш. Гаргах гэж байгаа хуулийнхаа талаар олон нийтээс санал авдаг байя. Тэрийг хэлэлцүүлье. Тэр саналыг нь авдаггүй. Гаргачихсан хуулийнхаа талаар бас олон нийтээс санал авъя. Энэ чинь амьдралд нийцэж байна, энэ чинь нийцэхгүй байна гэдэг талаар тэр судалгаануудыг л хийлгэж байх гол үүрэг энд байгаа гэж үзэж байна. Ийм л бүтэцтэйгээр зохион байгуулж ажиллуулах гэж байгаа юм.

Р.Раш: -Олон нийттэй харилцах бол, хамгийн гол нь үзэгдэл юмсын зүйлээр гүнд нь орж, мөн чанарыг нь гаргаж /микрофонгүй ярив/.

Ө.Энхтүвшин: -Тэгэхийн тулд л энэ шинэ бүтцийг бий болгосон байгаа.

Р.Раш: /микрофонгүй ярив/

Д.Дэмбэрэл: -Гишүүн асуулт тавьж хариултаа авлаа. Эцсийн хэлэлцүүлэг явж байна. Зарчмын зөрүүтэй санал энд байхгүй байгаа юм байна. Байнгын хорооны оруулж ирсэн саналаар санал хураалт явуулъя. Тогтоолыг уншаад шууд саналыг нь хураалгая.

Монгол Улсын Их Хурлын тогтоол. УИХ-ын тогтоол, тогтоолын хавсралтаар баталсан Тамгын газрын дүрмийн заалт хүчингүй болсонд тооцох тухай.

Монгол Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн УИХ-аас ТОГТООХ нь:

1.УИХ-ын Тамгын газрын зохион байгуулалтын бүтэц шинэчлэгдсэнтэй холбогдуулан УИХ-ын 2003 оны 37 дугаар тогтоол, 2006 оны 62 дугаар тогтоолын хавсралтаар батлагдсан Тамгын газрын дүрмийн 5.1 дэх заалтыг тус тус хүчингүй болсонд тооцсугай.

2.Энэ тогтоолын батлагдсан өдрөөс буюу 2008 оны 12 дугаар сарын 08-ны өдрөөс эхлэн дагаж мөрдөнө.

/2009 оны 01 сар болголоо шүү./

Байнгын хорооны саналаар тогтоолыг баталъя гэсэн санал хураалт явуулъя.

Санал хураалтад 49 гишүүн оролцож, 33 гишүүн зөвшөөрч, 67.3 хувийн саналаар тогтоолыг гишүүд баталъя гэж санал өглөө.

Энэ тогтоол өнөөдрөөс эхлэн хүчинтэй болоод явахаар сая уншсан. Эцсийн найруулгын талаар саналтай гишүүн байна уу?

-Алга байна. Эцсийн найруулгыг сонслоо.

Дараагийн асуудалд оръё.

Төрийн зарим байгууллагын албан тушаалын ангилал зэрэглэлийг тогтоох тухай УИХ-ын тогтоолын төслийг хэлэлцье.

Уг төслийн талаар Төрийн байгуулалтын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Ж.Батсуурь танилцуулна. Батсуурь гишүүнийг индэрт урьж байна.

Ж.Батсуурь: -УИХ-ын эрхэм гишүүд ээ. Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийг Төрийн албаны зөвлөлийн саналыг харгалзан Төрийн байгуулалтын байнгын хорооноос хэлэлцүүлж байна.

Төрийн албаны тухай хуулийн 7.9 дэх хэсгийн заалтыг 2008 оны 05 дугаар сарын 06-ны өдөр өөрчилж, УИХ, Ерөнхийлөгч, Засгийн газар, Улсын Дээд шүүх, Үндсэн хуулийн цэц, Улсын Ерөнхий прокурорын газар, Хүний эрхийн үндэсний комисс, Төрийн албаны зөвлөл, Үндэсний аюулгүй байдлын зөвлөл, Сонгуулийн ерөнхий хороо, Санхүүгийн зохицуулах хороо, Үндэсний статистикийн хороо, Шүүхийн ерөнхий зөвлөлийн ажлын албаны удирдах, гүйцэтгэх албан тушаалын ангилал, зэрэглэлийг төрийн албаны төв байгууллагын саналыг үндэслэн УИХ тогтооно гэж баталсан билээ.

Өмнө нь үйлчилж байсан тухайн заалтад УИХ, Ерөнхийлөгч, Засгийн газар, Улсын Дээд шүүх, Үндсэн хуулийн цэцийн ажлын албаны удирдах албан тушаалын ангилал, зэрэглэлийг УИХ тогтооно гэсний дагуу эдгээр байгууллагын удирдах болон гүйцэтгэх албан тушаалын ангилал, зэрэглэлийг тогтоох тухай УИХ-ын тогтоолын төслийг боловсрууллаа.

Энэхүү тогтоолын төслийг Төрийн байгуулалтын байнгын хороо 2009 оны 01 дүгээр сарын 06-ны өдрийн хуралдаанаар хэлэлцээд дараахь санал, дүгнэлтийг нэгдсэн хуралдаанд оруулж байна.

1.Байнгын хорооны хуралдаанд оролцсон гишүүд тогтоолын төслийг санал нэгтэйгээр дэмжиж, УИХ-ын чуулганы нэгдсэн хуралдаанд оруулж, хэлэлцүүлэх нь зүйтэй гэж тогтлоо.

2.Үндэсний статистикийн хорооноос УИХ-д ирүүлсэн саналыг тогтоолын төслийг анхны хэлэлцүүлэгт бэлтгэх явцад тогтож ярих нь зүйтэй гэж үзлээ.

УИХ-ын эрхэм гишүүд ээ. Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэх шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Батсуурь гишүүнд баярлалаа.

Ажлын хэсгийн бүрэлдэхүүнийг танилцуулъя. /Оролцож байгаа хүмүүс/ 

Б.Өнөбаатар-Төрийн албаны зөвлөлийн гишүүн,

 н.Самбалхүндэв-Төрийн албаны зөвлөлийн ажлын албаны дарга,

н.Дашням-Төрийн албаны зөвлөлийн ахлах референт. Ийм хүмүүс оролцож байна.

Байнгын хорооны санал, дүгнэлттэй холбогдуулаад асуух асуулттай гишүүн байна уу?

С.Бямбацогт: -Тогтоолын төсөл дотор Монголбанкнаас удирдах албан тушаалтнууд ямар ангилал, зэрэглэлд ордог юм бол? Энд яагаад хамрагддаггүй юм бол. Ерөнхийдөө УИХ-аас томилогддог бүтэцтэй байгууллагууд байх шиг байна. Энэ хаанаас, ямар ангилал хамрагддаг юм бол гэсэн асуулт байна.

Д.Дэмбэрэл: -Энхтүвшин дарга хариулах уу?

Ө.Энхтүвшин: -Энэ дээр сая уншлаа. 2008 оны 05 дугаар сарын 06-ны өдрийн Төрийн албаны тухай хуулинд оруулсан нэмэлтэд 7.9 дэх заалт “УИХ, Ерөнхийлөгч, Засгийн газар, Дээд шүүх, Үндсэн хуулийн цэц, Улсын ерөнхий прокурор, Төрийн албаны зөвлөл, Үндэсний аюулгүй байдлын зөвлөл, Санхүүгийн зохицуулах хороо, Үндэсний статистикийн хороо, Шүүхийн ерөнхий зөвлөлийн  ажлын албаны удирдах болон гүйцэтгэх албан тушаал гээд заачихсан байгаа юм. Манай УИХ-аас гаргасан тэр хуулиндаа. Тэр дотор Монголбанкных гээд байхгүй байгаад байгаа юм. Одоо бол яг тэр хуулиа бариад энд заасан байгууллагуудын ажлын албаны удирдах болоод гүйцэтгэх албан тушаалтан гэдгээрээ ороод ирж байгаа юм. Монголбанкных өөрийнхөө хуулиар бас жичдээ энэ юугаа тогтоочихсон юм билээ. Энийг нэмж тодруулж манай Төрийн албаны зөвлөлөөс хариулна.

Д.Дэмбэрэл: -Өнөбаатар гишүүн.

Б.Өнөбаатар: -Баярлалаа. Энхтүвшин зүйтэй. Хуулиндаа ерөөсөө Монголбанкыг заагаагүй байгаа. Ер нь Монголбанк бол ажилтнууд нь төсвөөс цалинждаггүй, манай энэ  ангилал, зэрэглэлд ордоггүй юм. Тийм учраас бид энэ хуулинд заасан байгууллагуудын ажилтнуудын ангилал, зэрэглэлийг тогтоох асуудлыг өнөөдөр оруулж ирсэн юм.

Д.Дэмбэрэл: -Баярлалаа. Монголбанк бол биеэ дааж явдаг. Раш гишүүн асуултаа тавья.

Р.Раш: -Байнгын хорооны хурал дээр намын бүлгүүдийн ажлын албаны ажилтнуудын цалингийн талаар бас нэлээн ярилцсан. Амьдрал дээр яг л тийм байгаа юм билээ. Үндсэндээ анхаарлын гадна шахуу үлдчихдэг. Сүүлд нь албаны дарга нар өөрсдөө ажилтнуудынхаа цалинг хувааж, ийм байдлаар ханддаг. Энэ нь үнэхээр хүндрэл бэрхшээлтэй. Яг төрийн ажлыг үүрч яваа ачаалал гэх юм бол энэ хэдэн хүн дээр асар их ачаалал ноогдож байдаг нь харагддаг шүү дээ. Ер нь УИХ-ын гишүүд биднээс ч илүү цагаар ажилладаг. Тэр хүмүүсийн цалин, улс төрийн ажилтан л гэж яриад байгаа юм. Яг хэрэг дээрээ улс төрийн ажил, намын гишүүн л байгаа л даа. Энийг эртээд бид нар яриад, саяын танилцуулгад энэ тухай дурдсангүй. Энийг зориуд орхив уу? Үүнийг би лавлаж асууж байна.

Ө.Энхтүвшин: -Байнгын хорооны хурал дээр манай гишүүд, Раш, Сүхбаатар, гээд олон хүмүүс энэ асуудлыг хөндсөн л дөө. УИХ дахь намын бүлгүүдийн ажлын албаны ажилтнууд энэний хаана нь тусах юм бэ? Яаж энэ хүмүүсийн тэр албан тушаалыг адилтгаж үзэх юм бэ гэсэн асуудлыг тавьсан. Тэгээд энийг хэлэлцэх эсэх асуудлыг ярьсан учраас тодорхой саналуудыг хураалгах ийм хуулийн заалт байхгүй. Хэрвээ УИХ-ын өнөөдрийн хуралдаанаас хэлэлцэх нь зүйтэй гээд үзээд шийдвэрээ гаргах юм бол үүний дараа ажлын хэсгийг гаргаад цаана нь үлдсэн байж магадгүй тэр албан тушаалуудыг адилтгах чиглэлд нь нэмж оруулж өгөөд тусгаж болох юм. Тэр асуудлаа эргэж ярья, тогтож ярья. Угаасаа л хуулиараа тийм байгаа. Нэгдүгээр хэлэлцүүлэгт бэлтгэх явцдаа тогтож ярья гээд шийдчихсэн байгаа.

Ер нь тогтоол байгаа. 1995 оны УИХ-ын даргын гарын үсэгтэй ийм тогтоол байгаа. Тэнд энийг Төрийн захиргааны ажилтнуудтай адилтган үзэж тооцно гэсэн тийм тогтоол ч бас байгаа. Энийг бас харгалзан үзнэ.

Д.Дэмбэрэл: -Ажлын албаныхан бол улс төрийн албан хаагчид гэсэн байдлын дундын ангилалд тэгэсгээд л яваад байдаг юм. Сонгуулиас шалтгаалаад дараа нь ажлын алба өөрчлөгдөхөд хүрч байгаа юм даа. Яг төрийн албан хаагч шиг баталгаатай, Төрийн албаны хуулиар эрх хэмжээ аваагүй байгаа байх. Энэ дээр тодруулга байна уу?

Ө.Энхтүвшин: -Жишээлбэл, ажлын албаны, бүлгийн ажлын албаны ажилтнууд гэдэг бол улс төрийн албан тушаалтнууд мөн л дөө. Төрийн албаны хуулиар ч тэгээд заачихсан байгаа. Энийг төрийн захираа руу оруулах гэж байгаа асуудал биш юм. Ганцхан төрийн захиргааны ажилтнуудын албан тушаалтай нь дүйцүүлэн авч хэлэлцэнэ гэдэг нь тусдаа асуудал юм гэж бодож байна. Тэр үүднээсээ нэгдүгээр хэлэлцүүлэгт бэлтгэх явцдаа ажлын хэсэг ажиллах юм.

Д.Дэмбэрэл: -За зүйтэй. Тэр шугамаараа ажиллах байх. 

Ганбямба гишүүн асуултаа тавья.

Н.Ганбямба: -Саяын Раш гуайн юуг гүйцээх гэсэн юм. Дүйцүүлнэ гэснээс биш, яг нарийдаа бол хаягдчихаад явж байгаа юм байна шүү дээ. Бүлгүүдийн ажлын албадуудын. Энийг хэлэлцүүлгийн явц дундаа оруулах боломжтой юмуу даа гэж сая ойлголоо.

Хоёрдугаарт, УИХ-аас байгуулагддаг байгууллагуудынхаа ангилал, зэрэглэлийн асуудлыг ярьж  байгаа болохоор Монголбанкыг хаяад яахав дээ. Өөрөөр хэлбэл, энэ чинь бас хувийн хэвшлийн байгууллага биш юм. Эсвэл цалинждаг, цалинждаггүй тухайгаар нь зэрэг ангилал хэлэлцэж байгаа юмуу, эсвэл УИХ-аас байгуулагддаг байгууллагуудынхаа зэрэг, ангилал, 95, 96 онд билүү, анхны юм гарсан. Тэрийгээ чанаржуулаад оруулж ирж байна гэж ойлгосон. Гэтэл яг нарийндаа бол би хоёр, гурван жилийн өмнөх ангиллыг харж байхад Монголбанкны ерөнхийлөгч сумын Засаг даргатай адилхан зэрэглэл дээр явдаг юм билээ. Одоо арай сайжраад аймгийн Засаг даргын Тамгын газрын даргатай ойролцоо явж байна уу, яаж байна. Өнөөдрийн энэ томилогдож байгаа Монголбанкны ерөнхийлөгч нь сумын Засаг даргын адилхан зэрэг, ангилал дээр. Энийг зохицуулж болдоггүй юмуу?

Гуравдугаарт, нэгэнт манай УИХ-аас байгуулагддаг байгууллагууд ороод ирж байгаа юм чинь цалингаар нь ялгахгүйгээр ерөөсөө хувийн хэвшилд л ажилладаг биш юм чинь, Их Хурлаас байгуулагддаг байгууллага юм чинь энэ зэрэглэл, ангилалдаа нэг, хоёрдугаар хэлэлцүүлгийн явц дунд оруулаад тооцож болдоггүй юмуу? Оруулаад тооцвол арай сумын Засаг даргатай адилтгахгүй байх байх гэж бодож байна. Энэ талаар байнгын хороо ямар санал, бодолтой байдаг юм бол?

Ө.Энхтүвшин: -Монголбанкны тухайд Өнөбаатар гишүүн бид хоёр хариулсан. Төрийн албаны хуулийн 7.9 дээр бүгдийг нь заачихсан байгаа юм. Нэгбүрчлэн, тийм, тийм байгууллага гээд.

Н.Ганбямба: -Тэр хуулиндаа өөрчлөлт оруулах тухай асуудал шүү дээ.

Ө.Энхтүвшин: -Тийм. Өнөөдөр бид энэ хүрээндээ л оруулж ирсэн юм. Тэрний дараа, тэр хууль, Төрийн албаны хууль, ахиад Монголбанкны хууль, энэ юмнуудыг чинь бүхэлд нь, энэнээс гадна ч өөр байгууллагуудын юмнууд байгаа. Хоорондоо зөрчилтэй. Энэнээсээ болоод маргаан үүсчихээд байгаа. Жишээлбэл, Статистикийн хороо байна. Өөрийнх нь хуулинд өөр заалт  орчихоод нэгдсэн бодлого, зохицуулалтын юман дээрээ болохоор жаахан төвөгтэй байдал үүсээд байгаа юм байгаа. Тийм учраас дараа нь харин, УИХ-аас байгуулагддаг байгууллагуудын тухай хуулиуд ер нь бүхэлд нь энэ хүрээндээ, хуулиудаа сайн шүүрдэж үзээд нэгмөр болгох ажил байгаа юм билээ. Энийг сайн ойлгож байгаа.

Д.Дэмбэрэл: -Нэмэх хүн байна уу?

-Байхгүй байна.

Гишүүд асуултаа асууж хариулт авлаа. Хэлэлцэх асуудлыг ярьж байгаа. Хэлэлцэх эсэхтэй холбогдуулаад үг хэлэх гишүүн байна уу?

-Алга байна.

Санал хураалт явуулъя. Байнгын хорооноос оруулсан санал бол “Төрийн зарим байгууллагын албан тушаалын ангилал, зэрэглэлийг тогтоох тухай УИХ-ын тогтоолын төслийг хэлэлцье” гэсэн саналыг оруулсан. Байнгын хорооны саналаар санал хураалт явуулъя. Тогтоолын төслийг хэлэлцье гэсэн санал хураалтт явуулъя.

Санал хураалтад 47 гишүүн оролцож, 38 гишүүн зөвшөөрч, 80.9 хувийн саналаар хэлэлцэх нь зүйтэй гэж үзлээ.

Хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье.

Дараагийн асуудалдаа оръё.

Монгол Улсыг Хөгжүүлэх сангийн тухай хуульд нэмэлт, өөрчлөлт оруулах тухай хуулийн төсөл болон Монгол Улсыг хөгжүүлэх сангийн хөрөнгийн зарим хэсгийг  махны нөөц хэлбэрээр байршуулах тухай УИХ-ын тогтоолын төслүүдийг хэлэлцье.

Хууль санаачлагчийн илтгэлийг УИХ-ын гишүүн А.Тлейхан танилцуулна.

Тлейхан гишүүнийг индэрт урьж байна.

А.Тлейхан: - Их Хурлын дарга, эрхэм гишүүд ээ. Монгол Улсын Үндсэн хуулийн 26.1 дэх хэсэг, Монгол Улсын Их Хурлын тухай хуулийн 7.7-гийн 1-ийн 3 дахь заалтын дагуу Монгол Улсын Их Хурлын 16 гишүүн бид Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай Их Хурлын тогтоолын төсөл, мөн Монгол Улсыг хөгжүүлэх тухай сангийн тухай хуулийн 6.6-гийн 5 дахь хэсэгт нэмэлт оруулах тухай хуулийн төслийг санаачлан УИХ-д өргөн мэдүүлсэн билээ.

Их Хурлын тогтоолын төсөл, үзэл баримтлал, дэлгэрэнгүй танилцуулгыг гишүүдэд тараасан учраас асуудлыг товчхон танилцуулъя.

Манай улс жилдээ 7 сая орчим толгой мал хүнсэндээ хэрэглэж, 200-гаад мянган тонн мах үйлдвэрлэж, дотоодын хэрэгцээгээ өөрийн үйлдвэрлэлээр бүрэн хангаж байна.

2007 онд хүнсэнд нийлүүлсэн нийт малын 17.4 хувийг эзэлж байна. Улсын хэмжээнд жилдээ 100 мянган тонн турга мах үйлдвэрлэх хүчин чадалтай 29 мал нядлах үйлдвэр Улсын мэргэжлийн газарт бүртгэлтэйгээс 17 нь сүүлийн З жилд тогтмол үйл ажиллагаа явуулж, бусад нь зогсонги байдалтай байдаг юм байна. Эдгээр үйлдвэрүүд жилдээ 40 мянган тонн мах нэг удаад хадгалах хөргөлтийн агуулгатай бөгөөд нийслэл, Дархан, Орхон аймгийн хүн амын хэрэгцээнд мах нөөцлөн нийлүүлэх ажиллагаанд оролцож байна. 

Мал, мах бэлтгэл нь улирлын чанартай явагддагаас нийслэл, томоохон хотуудын зах зээл дээр махны үнэ жил бүрийн 11 дүгээр сараас 3  сар хүртэл буурч, 4 сараас 11 сарыг хүртэл өсдөг. Үнийн энэ өсөлт түлш, шатахууны бусад бараа бүтээгдэхүүний үнийн өөрчлөлтийг дагаж инфляцид шууд нөлөөлдөг байна. Жил бүрийн 11 дүгээр сард махны үнэ хамгийн доод хэмжээнд хүрч, 12 дугаар сараас 6  дугаар сар хүртэл 40-80 хувь өсдөг. Энэ өсөлтийн 35 орчим хувь нь 11 дүгээр сараас 2 дугаар сард, 65 орчим хувь нь 3 дугаар сараас 6 дугаар сард ажиглагдаж байна. Үүнтэй холбогдуулан Монгол Улсын Засгийн газраас 2006-2008 онд нийслэл, Дархан-Уул, Орхон аймгуудын төвийн хүн амын хэрэгцээнд зориулан нийт 14.8 мянган тонн мах нөөцлөн хадгалан борлуулж, энэ арга хэмжээнд оролцсон махны үйлдвэрүүдэд банкны зээлийн хүүгийн урамшуулал олгох механизмыг бий болгон, нийтдээ 4 тэрбум төгрөгийн урамшуулал олгожээ.

Энэ арга хэмжээний үр дүнд зах зээлд нийлүүлэх махны 11.3- аас 23.2 хувийг тухайн үеийн зах зээлийн үнээс 22.5-аас 46 хувийг нь бага үнээр борлуулсан ч махны үнийн өсөлтийг бууруулах, хангамжийг тогтвортой зохицуулахад дорвитой нөлөөлж чадаагүй байна.

Монгол Улсын махны экспорт сүүлийн 5 жилд дунджаар 10 орчим мянган тонн байгаа бөгөөд экспортолж байгаа махны 97-98 хувийг ОХУ-д турга мах байдлаар гаргаж байна. Махны хангамжийг сайжруулах, мал, махыг малчдаас худалдан авч, хот, суурин газрын хэрэгцээнд нийлүүлэх, үнийн өсөлтөөс сэргийлэх зорилгоор нийслэл, аймгийн төвүүдийн хүн амын хэрэгцээнд зориулж, 15 мянган тонн  мах худалдан авч, Монгол Улсыг хөгжүүлэх санд махны нөөц хэлбэрээр байршуулах нь зүйтэй гэж бид үзсэн юм. Монгол Улсыг хөгжүүлэх санд байршуулсан махыг 2009 оноос эхлэн жил бүрийн 1, 2 дугаар улиралд борлуулж, тухайн жилд зах зээлээс худалдан авч, дахин байршуулах хэлбэрээр зохион байгуулах юм.

Монгол Улсыг хөгжүүлэх санд махны нөөц хэлбэрээр байршуулах 15 мянган тонн махыг худалдан авах, тээвэрлэх, хадгалан, борлуулахад шаардагдах  37.5 тэрбум төгрөгийг Монгол Улсыг хөгжүүлэх сангаас санхүүжүүлэх шаардлагатай байгаа юм. Ингэснээр махны хангамжийг сайжруулж, үнийн өсөлтөөс сэргийлж, малын үнэ буурснаас үүдэн малчдын орлого буурах, эрсдлээс хамгаалах, нөгөө талаас хот, суурин газрын хэрэглэгчдийн хэрэгцээг хямд махаар хангах ач холбогдолтой болно.

УИХ-ын дарга, эрхэм гишүүд ээ. Энэхүү бидний санаачилсан тогтоол, хуульд нэмэлт, өөрчлөлт оруулах тухай төслүүдийг УИХ-ын чуулганы хуралдаанаар хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -Тлейхан гишүүнд баярлалаа.

Хууль санаачлагчийн илтгэлтэй холбогдуулаад УИХ-ын гишүүн  Д.Оюунхорол, С.Бямбацогт, Д.Одбаяр нар асуулт асууна.

Оюунхорол гишүүн асуултаа асууя.

Дараа нь байнгын хорооны санал, дүгнэлт сонсоно. Одоо хууль санаачлагчийн.

Д.Оюунхорол: -Тэгвэл байнгын хорооны санал, дүгнэлтээс асууя. Нэгмөсөн сонсчихоод дараа нь асууя.

С.Бямбацогт: -Дарга аа, байнгын хорооны санал, дүгнэлтээс асууя.

Д.Одбаяр: - Мөн ялгаагүй.

Д.Дэмбэрэл: -Нэрээ татаж байгаа юмуу?

Гишүүд хууль санаачлагчаас асуух асуулт байхгүй байна. Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Ц.Сэдванчиг танилцуулна. Сэдванчиг гишүүнийг индэрт урьж байна. /Төсвийн байнгын хорооны санал дүгнэлт шүү/

Ц.Сэдванчиг: -УИХ-ын дарга, эрхэм гишүүд ээ. УИХ-ын гишүүн А.Тлейхан нарын нэр бүхий гишүүд 2008 оны 12 дугаар сарын 30-ны өдөр Монгол Улсыг хөгжүүлэх сангийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл, Монгол Улсыг хөгжүүлэх сангийн тухай хуульд нэмэлт, өөрчлөлт оруулах тухай хуулийн төслийг УИХ-д өргөн мэдүүлсэн билээ.

Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай УИХ-ын тогтоол, Монгол Улсыг хөгжүүлэх сангийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлыг Төсвийн байнгын хорооны 2009 оны 01 дүгээр сарын 06-ны өдрийн хуралдаанаар хэлэлцээд гаргасан дүгнэлтийг чуулганы нэгдсэн хуралдаанд танилцуулж байна.

Махны хангамжийг сайжруулах, мал, махыг малчдаас худалдан авч, хот суурин газрын иргэдийн хэрэгцээнд нийлүүлэх, үнийн өсөлтөөс сэргийлэх зорилгоор 15 мянган тонн мах худалдан авч, Монгол Улсыг хөгжүүлэх санд махны нөөц хэлбэрээр байршуулах, түүнийг тээвэрлэх, хадгалах, борлуулахад шаардагдах хөрөнгийг Монгол Улсыг хөгжүүлэх сангийн хөрөнгөөс гаргаж санхүүжүүлэх эрх зүйн үндсийг бүрдүүлэх үүднээс Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл, Монгол Улсыг хөгжүүлэх сангийн тухай хуульд нэмэлт, өөрчлөлт оруулах тухай хуулийн төслийг боловсруулсан байна.

Төсвийн байнгын хорооны хуралдаанд оролцсон гишүүд хууль, тогтоолын төслийн талаар төсөл санаачлагчдаас асуулт асууж, тодорхой хариулт авсан. Төсвийн байнгын хорооны хуралдаан дээр УИХ-ын гишүүн Д.Хаянхярваа “мал, мах бэлтгэлийн асуудлыг ийм байдлаар авч үзэх нь буруу. Зах зээлийн нөхцөлд нийцүүлэн иж бүрэн цогц бодлого боловсруулан УИХ-д оруулж ирж, хэлэлцүүлэх нь зүйтэй”, УИХ-ын гишүүн Н.Ганбямба “Засгийн газар асуудлыг гал унтраах байдлаар бус, нүүрлэж байгаа санхүүгийн болон эдийн засгийн хямралыг хохирол багатай давах талаар иж бүрэн арга хэмжээ боловсруулж, шийдвэрлүүлэх. Хөдөө аж ахуйн дээжийг жинхэнэ утгаар нь байгуулах”, УИХ-ын гишүүн Д.Арвин “УИХ аж ахуйн өдөр тутмын ажилтай зууралдаж байдгаа болимоор байна. Мах бэлтгэх, хадгалах, борлуулах үүрэг хүлээсэн гүйцэтгэх засаглалын байгууллагаар ажлыг нь хийлгэж, тодорхой хариуцлага тооцдог баймаар байна”, УИХ-ын гишүүн Ч.Улаан “малчдаас мах бэлтгүүлэх системээ зөв олох. Ингэхдээ эдийн засгийн үр ашиг талаас нь сайтар бодох. Төсөв алдагдалтай нөхцөлд асуудлыг ингэж тавих нь буруу. Эрсдлийн сангийн зориулалт нь төсвийн алдагдлыг нөхөхөд бэлэн байх ёстойг анхаарах хэрэгтэй”, УИХ-ын гишүүн Ц.Даваасүрэн “хууль тогтоолын төслийг зудтай аймагт мах бэлтгэх асуудлыг авч үзэж, Монгол Улсыг хөгжүүлэх сангийн тухай хуульд мах нэмэхээр боловсруулсан тул дэмжих нь зүйтэй”, УИХ-ын гишүүн Д.Дамба-Очир “мах хадгалах эрсдэл их байгааг анхаарах. Гадаадад мах гаргах, махыг төр, засаг худалдан авах нь буруу” гэсэн санал хэлж байв.

Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл, Монгол Улсын хөгжлийн сангийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар санал хураахад Төсвийн байнгын хорооны хуралдаанд оролцсон гишүүдийн олонхи Монгол Улсыг хөгжүүлэх сангийн хөрөнгийн зарим хэсгийг махны нөөц хэлбэрээр байршуулах тухай Улсын Их Хурлын тогтоолын төсөлтэй хамт өргөн мэдүүлсэн, Монгол Улсын хөгжлийн сангийн тухай хуульд нэмэлт, өөрчлөлт оруулах тухай хуулийн төслийн талаар Засгийн газраас санал аваагүй тул Монгол Улсын Их Хурлын чуулганы хуралдааны Дэгийн тухай хуулийн 8.15 дахь заалтыг зөрчиж байгаа бол хууль санаачлагчид буцаах нь зүйтэй гэж шийдвэрлэсэн болно.

УИХ-ын эрхэм гишүүд ээ. Монгол Улсыг хөгжүүлэх сангийн зарим хэсгийг махны нөөц хэлбэрээр байршуулах тухай УИХ-ын тогтоолын төсөл, Монгол Улсын хөгжүүлэх сангийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Д.Дэмбэрэл: -Сэдванчиг гишүүнд баярлалаа. Байнгын хорооны санал, дүгнэлттэй гишүүд:

Д.Оюунхорол: -Баярлалаа. Би байнгын хорооны санал, дүгнэлтээс тодорхой зүйлүүдийг асуумаар байна. Өнөөдөр манай улсын зарим аймгууд зудын байдалтай, малчдын амьдрал хүндэрсэн байна. Манай улс жилдээ 7 сая орчим толгой малыг хүнсэндээ хэрэглэдэг, 200 тонн орчим махыг дотоод хэрэгцээг хангадаг. Ер нь монголчуудын ганц хийж чаддаг, хамгийн сайн үйлдвэрлэж байгаа хөдөө аж ахуйн малчдын малаа маллаад, бидний хэрэгцээг хангаж байгаа үйлдвэрлэл шүү дээ. Энэ үйлдвэрлэлийг малчдыг дэмжсэн төрийн бодлого хамгийн эхлээд үгүйлэгдэж байна. Тийм учраас өнөөдөр Монгол Улсыг хөгжүүлэх сангаас хөрөнгө гаргаад малчид зудтай байна гээд малаа маш их хэмжээгээр нядалж байна. Тэр малаа зарах зах зээл, борлуулах газраа олохгүй байна. Тийм учраас энийг төрөөс зохицуулалттайгаар арга хэмжээ авч өгөөч ээ гэж хүсэж байна.

Өнөөдөр арилжааны банкуудын зээлийн өрөнд зарим нэг л гулууз махаа 10 мянган төгрөгөөр өгч байна гээд бодоод үз дээ. Тэр хүмүүсийн хөдөлмөр ямар их үнэгүйдэж, арчаагүй байдалд орж байгааг бид нүдээрээ хараад, чихээрээ сонссоор байгаад арга хэмжээ авахгүй байгаа нь зохимжгүй байна. Тийм учраас манай баруун аймгуудын нэр бүхий гишүүд энэ хуулийн төслийг санаачилж, ер нь малчдаа дэмжсэн төрийн бодлого хэрэгтэй байна. Энэ арга хэмжээг зохицуулж, асуудлыг шийдвэрлэхэд дэмжлэг үзүүлээч ээ гэж байна. Энийг зүгээр татаас хэлбэрээр өгөөд алга болгоё гэж бид яриагүй. Энэ махыг нь бөөнөөр нь аваад, махыг өнөөдөр ямар арга хэмжээнүүд авах хэрэгтэй байна вэ гэвэл нэгдүгээрт бөөнөөр нь худалдаж авах хэрэгтэй байна. Хоёрдугаарт, эрүүл ахуй, чанарын шаардлага хангаад экспортод гаргах ажлыг Засгийн газар зохион байгуулах ийм боломж байгаа гэж үзэж  байгаа.

Хот, суурин газрын хүн амын махны хэрэгцээ хавар үнэ нь өсөөд 3 мянган хүрчихээр бөөн хэрүүл болоод гудамжинд жагсаад байдаг юм билээ. Тэр хэрэгцээнийхээ махыг бас одоо нөөцлөөд хямдхан байгаа дээр нь малчдаас татаад аваач ээ гэсэн энэ асуудлуудыг, цаад утгаараа бас үнийн өсөлтийг хөөрөгдөхгүй байх ийм зорилготойгоор энэ хуулийн төслийг санаачилсан юм. Тийм учраас мал аж ахуйгаа дэмжсэн, малчдаа дэмжсэн энэ асуудлыг манай УИХ-ын гишүүд маш ухаалгаар хүлээн авч, шийдвэрлэж өгөөч. Та бүхэн минь дэлхийн зах зээл дээр хамгийн хямдхан махыг хамгийн амархан аргаар идэж байгаа. Тийм учраас энэ асуудалд хүн бүр эерэгээр хандах байх гэж найдаж байна. Энд цаана нь ямар нэгэн улс төр, бизнесийн хүмүүсийн шийдвэрлэх гээд байгаа арга хэмжээ байхгүй. Энийг батлан гаргасны дараа явуулах арга хэмжээг нарийн төлөвлөгөө, дэс дараалалтай арга хэмжээнүүдийг авах тийм боломж байгаа байх гэж ойлгож, хүндэтгэлтэй хандаж өгөөч ээ. Энэ асуудлыг хууль санаачилж, оруулж ирж байгаа Байнгын хороо энийг бодож үзээч ээ гэж гуйж байна даа.

Д.Дэмбэрэл: -Наадах чинь хэлэлцэх эсэхийг дэмжиж үг хэлэх дотор дэмжиж З гишүүн, татгалзаж З гишүүн гэдгийг дэмжихэд нь Оюунхорол гишүүн үг хэлсэн гэж ойлголоо. Бямбацогт гишүүн асуулт асууя.

С.Бямбацогт: -Ер нь бид нар хөдөөгийнхөө хөдөлмөрчид, малчид, газар тариаланчдыг дэмжих талаар хойрго хандаад байгаа юм болов уу? Хаваржингаа өнгөрсөн УИХ ноолуурын тогтоол баталсан. Тэрийг хэрэгжүүлэх гэж бөөн юм болж байж, дахиж баталж, дөнгөж сая нэг хэрэгжиж байна. Газар тариалан эрхлэгчдэд 400 мянган төгрөгийн урамшуулал олгоно гэж бас нэлээн юм болж байж, 2, 3 сар болж байж, одоо л хэрэгжиж байгаа. 

Арилжааны банкинд мөнгө байршуулъя гэхээр өдөрт нь баталчихдаг. Алтны босго, гэнэтийн ашгийн татварыг 500-г 850 доллар болгоё гэхээр өдөрт нь баталчихдаг. Энэ байдлыг болих ёстой юм биш үү. Үнэхээр тэр малчдын чинь цаана Монгол улсын. Нөгөө талаас Монгол Улсын эдийн засгийн 30 хувийг малчид авч явдаг. Эдийн засгийн өсөлт бий болоход малчдын оруулсан хувь нь тэр хэмжээгээр их байдаг гэж ярьдаг. Мал аж ахуй манай голлох салбар /эдийн засгийн/. Тэгсэн мөртлөө малчдаа дэмжсэн бодлого явахгүй байна. Малчид гэдэг чинь 220 мянган өрх байгаад байх шиг байгаа юм. Нэг өрхийн цаана 4 ам бүл байна гэх юм бол 800-гаад мянган өрх. Энэ чинь нэг өрхөд 250 мянган төгрөгийн л урамшуулал олгогдох гээд байгаа юм. Урамшуулал биш, худалдан авах, орлоготой болгох гээд байгаа юм. Буцалтгүй тусламж биш, орлого 250 мянга. Жилд хоёрхон удаа л орлого олдоно. Ноолуурын үед нэг орлого олдог, намартаа мал махны үед нэг орлого олдог.

Нэгдүгээрт, зорилго нь малчдыг нэг удаа орлоготой болоход нь туслах зорилготой байсан юм биш үү? Энэ зорилго хэр хангагдсан юм бэ?

Хоёрдугаарт, нийслэл Улаанбаатар хотод 1 сая гаруй хүн амьдарч байгаа. Дархан, Эрдэнэт, аймгийн төвүүдэд хавар, зуны улиралд махын үнэ нэлээд өндөр үнэтэй болчихдог. 1 кг мах 4-5 мянган төгрөг хүрдэг. Энд нийтдээ 1 сая 2 гаруй мянган хүн амьдарч байгаа. Энэ хүмүүс хавар 4, 5, 6, 7 сард 2700 төгрөгөөр 1 кг махыг идэх боломжийг бүрдүүлж өгье. 5 мянгаас 2700 гэвэл үндсэндээ 2 дахин хямд мах идэх боломжийг бүрдүүлэхэд энэ зорилго чиглэж байсан уу, үгүй юу? Уул нь энэ тогтоолын төслийг санаачлагчдын нэг нь би байсан юм. Тийм зорилгоор л. Үндсэндээ Монгол Улсын нийт хүн амын 2 сая орчим хүнийг хамруулах зорилгоор тодорхой хэмжээгээр эдний эрх ашигт нийцүүлэх зорилгоор энэ тогтоолыг санаачилсан юм. Энэ зорилгыг юу гэж үзэж байгаа юм бэ гэдэг асуултыг тавья.

Д.Дэмбэрэл: -Асуултад Хүрэлбаатар дарга хариулах уу?

Ч.Хүрэлбаатар: -Зорилгыг зөв гэж үзэж байна.

Д.Дэмбэрэл: -Саяын асуултад ганц үгээр хариулж байгаа юмуу?

Ч.Хүрэлбаатар: -Хариулчихсан.

Д.Дэмбэрэл: -Сайханбилэг гишүүн асуултаа тавья.

Ч.Сайханбилэг: -Бид нар Их Хурлын гишүүд ажилдаа жаахан хариуцлагатай хандмаар байна. Танхимд 22 хүн сууж байна. Энэ санал хураалт явах юм бол энэ хуулийн төсөл мэргэжлийн байнгын хорооны санал, дүгнэлт дахиж унаад, 47 тэрбум төгрөг дахиад гарах гээд байгаа. Түрүүн 32 хүн сууж байхад 49 хүн санал хураалтаар Их Хурлын тогтоолын төсөл уначихсан шүү. Бүтэн 2 цагийн хөдөлмөр. Тийм учраас би таныг санал хураалтыг, эсвэл энэ байгаа хүмүүс  нь асуултаа асуугаад, өнөөдөр санал хурааж болохгүй. Маргааш өглөө чуулганы нэгдсэн хуралдаан эхлэх үед санал хураагаарай гэж Их Хурлын даргаас хүсэх гэсэн юм. Өөр хэлж яриад байх зүйл алга. Хариуцлагатай хандахгүй бол ингээд л, 20, 30-хан хүн цуглаж байгаад хууль батлаад, том, том асуудлууд шал буруу шийдээд яваад байгаа шүү.

Д.Дэмбэрэл: - Ер нь маргааш үргэлжлүүлье. Гэхдээ ингэе. Асуух гишүүд асуултаа тавья. Санал хураалт явахад байнгын хорооны санал чинь гарчих гээд байна л даа. Яагаад гэвэл наадах чинь цөмөөрөө “no” дарагдана, байхгүй гишүүд. Тэгээд байнгын хорооны санал гарч байгаа юм байхгүй юу. Үүнээс хойш ирцэнд орсон гишүүд хуралдааны танхимд өөрийн биеэр ирж байя. Тэгэхгүй бол 48 хувийн ирцтэй гэдгээр явна, явж байна. Гишүүд асуултаа асуугаад дуусгая. Дараа нь Сайханбилэг гишүүний горимын асуудлыг шийдье. Тэрбишдагва гишүүн асуултаа тавья.

Д.Тэрбишдагва: -Малчдыг харж үзэх ёстой. Махыг нь бэлдэж авах ёстой, хүн бүр хүнс, мах хэрэглэдэг учраас ийм зүйлийг хийх нь зөв, зүйтэй л дээ. Гэхдээ энийг өнөөдөр манай Их Хурлын гишүүд өвөл хүндрээд, баруун аймгаас ирсэн Их Хурлын гишүүд сэтгэл зовсондоо энэ хуулийг батлуулах гэж оруулж байна гэж би ойлгож байгаа. Яг үнэнийг хэлэхэд энэ бол Их Хурлын гишүүдийн хийдэг ажил биш. Аливаа асуудлыг оруулж ирэхдээ тухайлбал, гурил, будааг урьдчилан харж, урьдчилж оруулж ирэх ёстой. Хамгийн үнэтэй үед нь гурил оруулаад ирдэг, хамгийн үнэтэй үед нь нефть оруулаад ирдэг. Одоо ингээд мал бэлтгэлийн асуудал дуусаад, нядалгааны асуудал дуусаад, тээвэрлэлтийн асуудал байхгүй үед ийм юм оруулж ирээд байна л даа. Энийг нэгдүгээрт, Засгийн газраас санал аваагүй юм байна. Засгийн газар юу гэж үзэж байгаа юм бэ? Сангийн сайд аа? Засгийн газар үнэхээр 37 тэрбум төгрөг байгаа юу, үгүй юу гэдгийг. 

Хоёрдугаарт, үнэхээр 37.5 тэрбум төгрөг гаргалаа гэхэд 15 мянган тонн мах бэлтгэж чадах уу, үгүй юу гэдгийг би асуумаар байна. Санаачилга гаргаж байгаа нь зөв ч гэсэн бодит амьдрал дээр хэрэгждэггүй ийм юм гарчих вий гэж л зовоод байна. Уг нь мах бэлтгэлийн ажил чинь 5 сараас эхлээд оруулж ирэх нь 12 сард дуусдаг ажлыг өнөөдөр 1 сард ярьж байгаад нь харамсаж байна. Тийм учраас Засгийн газар байгуулагдангуут өнөөдөр өвөлжилтийн бэлтгэл ажилтай холбоотой асуудлыг ярих ёстой. Энэ чиглэлээр байнгын хорооны хуралдаан дээр эртхэн бэлтгээгүй талаар Засгийн газрын гишүүдээс, Сангийн сайдаас, Хүнс, хөдөө аж ахуйн сайдаас асууж тодруулсан юм байна уу? Сайд нар сууж байсан гэж би сонссон. Тэгэхээр тээврийн асуудлыг нь шийдэх чадах юмуу, мөнгө нь байгаа юмуу, зохион байгуулж чадах юмуу, яг 15 мянган тонн бэлтгэж, тээвэрлэж чадах юмуу гэсэн энэ зүйлүүдийн талаар байнгын хороон дээр тодорхой зүйлүүд яригдсан уу?

Асуудлыг шийдэж болно. Асуудал шийдчихээд тэр нь хэрэгжихгүй болчихоод байгаа учраас сэтгэл зовж асууж байгаа юм. Уг нь Сангийн сайд байж байна. Би Байнгын хорооноос, илтгэгчээс асуух ёстой л доо. Илтгэгч, Байнгын хороон дарга хариулаад, энийг үнэхээр гаргачихаал гэхэд хийж чадвал баяр хүргэмээр байна. Хийж чадахгүй бол энэ их үр дүнгүй ажил болчих гээд байна л даа.

Ч.Хүрэлбаатар: -Төсвийн байнгын хороон дээр энэ асуудлыг олон талаас нь ярьсан. Ноолуурын арга хэмжээтэй ижил хэлбэрээр зохион байгуулагдаж хийгдэх юм бол энэ үр дүн өгөхгүй, харин улам сөрөг үр нөлөө авчрах байх гэдэг талаас нь ч ярьсан. Сангийн сайдын зүгээс хөрөнгө мөнгөний бололцоо муу байгааг ч хэлж ярьсан.

Байнгын хороон дээр шийдвэр гаргахдээ энэ тогтоолын төслийг санаачлагчид нь буцаая гэсэн шийдвэр гаргасан. Яагаад тэгж гаргасан бэ гэхээр тогтоолын төсөл санаачилсан хүмүүс Засгийн газраас санал авахдаа тогтоолын төсөл дээрээ санал аваад, Засгийн газар энэ дээр нь хариу өгсөн. Өгөхдөө хуульд нийцэхгүй байгаа учраас дэмжих боломжгүй гэсэн. Тэгэхээр нь аваад, дараа нь хуулийн холбогдох өөрчлөлтүүдийг нь оруулаад санал оруулаад тогтоолын төслийг хамтад нь өргөөд барьчихсан учраас Сангийн сайд Төсвийн байнгын хорооны хуралдаан дээр хуулийн төсөл дээр Засгийн газраас санал аваагүй учраас энийг Их Хурлын Дэгийн тухай хууль зөрчигдөж байна гэж үзсэн. Ингээд Төсвийн байнгын хорооны гишүүдийн олонхи нь холбогдох хуулиудыг зөрчиж байж энэ асуудлыг хэлэлцэх боломжгүй байна гэж үзсэн учраас буцаасан юм.

Д.Дэмбэрэл: -Баярцогт сайд. Засгийн газрын санал аваагүй болохоор Засгийн газрын гишүүний санал асуух гээд ч яахав. Баярцогт сайд нэмэх юм байна уу?

С.Баярцогт: -Хэсэг гишүүд УИХ-ын тогтоолын төсөл санаачилсан. 11 дүгээр сарын 21-ний өдөр. Энэнд нь Засгийн газар хуралдаад хариу өгсөн. 12 дугаар сарын 29-нд  /Тлейхан гуай, та өөрөө хууль зөрчсөн юм хийчихээд хүн рүү дайраад байх хэрэг байхгүй/.

12 дугаар сарын 30-нд гишүүд хууль санаачилсан юм билээ. Тэр хууль нь УИХ-ын Дэгийн тухай хуулийг зөрччихсөн байгаа. Угаасаа Төсвийн байнгын хороогоор хэлэлцэх ёсгүй байсан. Засгийн газраас санал аваагүй. Ийм хуулийн төсөл санаачилж оруулж ирээд тогтоол гэсэн нэрийн доор хэлэлцүүлсэн. Өргөн барьсан хуулийн төсөл дээрээ ч гэсэн “хууль” гэсэн үг байхгүй байгаа. УИХ-ын тогтоол гэсэн нэртэй ийм хэлэлцүүлэг явагдсан. Энэ нь цаг хугацааны хувьд хоцорсон, хүндрэлтэй байгаа. Нядалгаа үндсэндээ дууссан.

Хоёрдугаарт, хуулийн зөрчилтэй учраас энийг буцаая гэсэн ийм шийдвэр байнгын хороон дээр гарсан байгаа шүү дээ.

Д.Дэмбэрэл: -Тэрбишдагва.

Д.Тэрбишдагва: -Оройтож орж ирж байгаа нь буруутгаж болно л доо. Баярцогт сайд аа. Санаачилж байгаа гишүүд рүү ингэж хэлэх хэрэггүй байх. Энийг та нар урьдчилж харж, энэ бол уг нь Засгийн газраас урьдчилж харж, нядалгааныхаа асуудлыг хийж, өвөлжилтийн бэлтгэл ажиллагааг хийх асуудлын талаар Засгийн газрын хуралдаан дээр мал өвөлжилтийн талаар, ер нь өвөлжилтийн талаар, эрчим хүчний чиглэлээр их ярьдаг гэж ойлгодог шүү дээ. Энийг эртхэн ярьж болоогүй юмуу? 

Би уг нь Байнгын хорооны даргаас асуусан. Их Хурлын гишүүд яахав, санаачилж байгаа. Энийг та нар ядаж тодорхой хэсгийг нь авч үзээд, хүндэрсэн аймгуудад нь тодорхой хэмжээгээр шийдвэр гаргаад өгчих тийм боломж байдаггүй юмуу? Тэгэхгүй болохоор энэ нэг талаасаа үнэхээр малчид маш хүнд байна шүү дээ. Өнөөдөр цасанд махаа булж хадгалаад өгч чадахгүй байгаа. Энэ дээр нь судалгаа хийгээд тодорхой хэсэг, хөрөнгө мөнгөний талаар санаа зовдоггүй. Тэгээд Их Хурлын гишүүд ажил хийхгүй болохоор нь санаачилдаг. Сүүлд нь Их Хурлын гишүүд буруутаад, ард түмэнд хүргэхдээ Их Хурал дээр буруу шийдвэр гарлаа, малчдын эсрэг байгаа юм шиг яриад байдаг. Одоо энэ дээр та нар хариу өгмөөр байна. 37.5 тэрбум биш юм гэхэд хүндэрсэн аймгуудад тодорхой хэмжээний зардал гаргаж, тодорхой хэмжээний мах авах талаар Засгийн газар тодорхой шийдвэр гаргаж чадах уу? Тэгвэл энэ асуудал дээр өөрөөр ярьж болно шүү дээ.

С.Баярцогт: -Би байнгын хороотой холбоотой шийдвэрийг хэлье. Арга хэмжээ нь зөв, буруу гэсэн зүйл бол яригдаагүй шүү. Тэрбишдагва гишүүн ээ. Зүгээр л Дэг зөрчигдсөн учраас засаад оруулаад ир гэсэн ийм л ойлголттой байгаа.

Ийм асуудал жилийн жилд яригддаг. Тэрбишдагва гишүүн хоёр удаа Засгийн газрын газрын гишүүн байсан. Өөрөө мэдэж байгаа байх. Тэр тусмаа Хүнс, хөдөө аж ахуйн сайдаар ажиллаж байсан. Тийм юм ярьж байгаа, ярьдаг. Ийм асуудлаар ч гэсэн бид нар мах бэлтгэдэг аж ахуйнуудад хөнгөлөлттэй зээлийг эхний 2008 онд 30 тэрбум төгрөг, сая би ажлаа аваад  яг мах бэлтгэдэг аж ахуйн нэгжүүдэд 3 тэрбум төгрөгийн хүүгийн хөнгөлөлтийн дэмжлэг үзүүлсэн. Ингээд Хүнс, хөдөө аж ахуйн яамнаас ирсэн саналын дагуу. Ийм маягаар асуудлууд яригдаж байгаа.

Гишүүдийн оруулж ирсэн санал нь яг тухайн үйлчилж байгаа хуулийг зөрчсөн тийм тогтоолын төсөл оруулж ирсэн. Тэр л асуудал дээр нь Засгийн газар хариу өгсөн юм. Яг энэ асуудлыг чинь дэмжихэд хэцүү юм байна. Яагаад гэвэл хууль зөрчсөн байгаа учраас. Тэрнээс асуудал нь Засгийн газар дээр байнга яригдаж байгаа. Тусгайлж яригдсан. Өчигдрийн хуралдаан дээр баруун аймгуудын өвөлжилтийн талаар тусгайлсан мэдээллүүд хийгдсэн. Авах арга хэмжээний тухай яригдсан.

Энэ асуудал дээр бол би Төсвийн байнгын хорооны гишүүний хувьд тийм л санал хэлсэн шүү дээ. Асуудал нь байгаа. Асуудлыг шийдье, гэхдээ зөв зохистой шийдье. Ингэж болохгүй. Нэг тогтоол өргөн барьчихаад дараа нь хэлэлцүүлэхэд огт өөр хууль ярьж болохгүй шүү дээ. Энэ чинь УИХ-ын хууль зөрчиж байгаа байхгүй юу.

                                                                                      (16.15-17.15, Б.Батгэрэл)

Д.Дэмбэрэл: Ажил хэргийн үүднээс хармаар байдаг. Дэгд хууль зөрчигдчихлөө гээд байдаг. Одбаяр гишүүн.

Д.Одбаяр: Энэ Байнгын хорооны саналыг дэмжээд, тэгээд ажлаа түргэвчлэх хэрэгтэй байна. Яагаад гэвэл би махны асуудал байна, малчдаа дэмжих талаар нь ярих гээгүй юм. Яагаад гэвэл энэ хууль, Улсын Их Хурлын бусад шийдвэрийг өргөн барих журам гээд дэгтэй зөрчилдөөд байгаа юм болоод байгаа юм. Их Хурал дээр нэг ийм юм гардаггүй л дээ. Манайд чинь хууль эрх зүйн тогтоомжийн хоорондын уялдаа, шатлал, хүчин чадлын хувьд зэрэглэл байгаа юм. Бид Үндсэн хууль, бусад хууль, тэгээд тогтоол, журам гээд ингээд ерөнхийдөө ярьдаг шүү дээ. 

Өөрөөр хэлбэл бүх хууль болон хуулийн баримт бичгүүд Үндсэн хуульд нийцнэ. Тэгээд хуулиндаа өөрчлөлт оруулж ирж байж тогтоолдоо өөрчлөлт оруулна. Тогтоолд өөрчлөлт оруулж байж журмандаа ч гэдэг юм уу. Хэрвээ үүнийг бид нар ингээд явуулчих юм бол, энэ асуудлыг хэлэлцээд явах юм бол нэг байгууллагын журманд Монгол Улсын Үндсэн хууль нийцэхгүй байнаа гээд Үндсэн хуулиа өөрчлөх тийм  сонин юманд орчих гээд байгаа юм. Өөрөөр хэлбэл хууль тогтоох байгууллага, энэ парламент өөрөө цаашдаа хуулиа тогтоох уу? үгүй юу? Орших уу? эс оршихуй гэдэг ийм бүр том юм руу яваад байгаа юм. Энэ талаас нь асуудалд хандаад байгаа юм. Өөрөөр хэлбэл тогтоол оруулчихаад, хуулийг батлахаар. Тэгээд анх танилцуулсан үзэл баримтлалд болохоор холбогдох хуульд оруулах журмын ийм төсөл байгаа юм гэдгийг нэгдүгээрт оруулаагүй. Хоёрдугаарт, тэгж оруулах тэнд тийм логик байхгүй, онолын хувьд тийм юм байхгүй. 

Хуулиндаа өөрчлөлт оруулж мах гэдэг үгээ оруулаад тэгээд тогтоолоо ярих юм. Тэгэхгүй бол цаашдаа бид ийм тогтсон дэг жаяг, журмын тухай хуулиа зөрчих юм бол бидний цаашдын ажиллагаа зүгээр нэг журам хэлэлцэхэд юм уу, тогтоол хэлэлцэхэд ерөөсөө ямар нэгэн шабломгүй болчих гээд байгаа юм. Өөрөөр хэлбэл Үндсэн хуульд нийцэж байна уу? хүний эрх зөрчиж байна уу? тэр хамаагүй. Өө энэ журмыг баталъя. Энэ журмандаа тохируулж, Үндсэн хуулиа өөрчилье гэсэн. Ийм маяг руу орчих гээд байгаа юм. Тэгэхээр энэ бол парламентын процедур, парламентын түүхэнд байж болохгүй зүйл байгаа юм. 

Тийм учраас энэ дээр айхтар их хэлэлцүүлэг өрнүүлмээргүй байгаа юм. Өөрсдийгөө хүндэтгээд, парламентаа хүндэтгээд энэ шийдвэрийг хүлээж авчихаад, дараагийн конвенцийн нэгдүгээр асуудлыг хэлэлцээд, өнөөдрийн хуралдааныг дуусгамаар байгаа юм. Шаардлагыг би ойлгоод байгаа юм. Тэгэхээр үүнийг хэлэлцье гэж батлаад, анхны хэлэлцүүлэгт явуулаад, хоёр дахь хэлэлцүүлэгт явуулахын оронд хуулиндаа өөрчлөлт оруулах асуудлыг ярих.

Журмын тухай хуулийн 2 дугаар зүйлд тийм зүйл байгаа гэж байна. Тэр бол өргөн барихад ийм ийм зүйлүүд байнаа гэж. 9 дүгээр зүйлийн 3.4-т энэ хуулийн үзэл баримтлалд ийм ийм зүйлүүд орох юм гээд 9.3.4-т орсон зүйл нь анхнаасаа Засгийн газарт өргөн барьсан зүйлд нэгдүгээрт байгаагүй, хоёрдугаарт байх ч шаардлагагүй. Яагаад гэвэл тогтоол оруулсан учраас. Тэгэхээр эхлээд хуулиа оруулахдаа ийм зөрчил, бид нарын өөрсдийн цаашдын үйл ажиллагаанд нөлөөлчихөөр ийм л үйл явдал болчихоод байгаа юм.

Тийм учраас энэ дээр байхгүй, ирц хүрсэн хүрээгүй, нөгөө түрүүн ч нэг ярилаа. Тийм учраас хэдүүлээ санаагаа нийлж, Байнгын хорооны саналыг хүлээж аваад, тэгээд хуулиндаа орох өөрчлөлтийг хурдтай ярих нь зүйтэй юм гэсэн ийм саналтай байна.  Ийм зүйл Байнгын хороон дээр яригдсан уу гэж асуулт болгох ёстой л доо. 

Ч.Хүрэлбаатар: Яригдсан. 

Д.Арвин: Манай гишүүд өөрсдөө ихэнх нь 10 хэдэн гишүүн өргөн барьсан болоод мэдээж нүүр халуун, гишүүд зарим нь бухимдаад эсрэг байна гэж бид нарыг үзээд байгаа л даа. Тэгэхээр бид нар юмынхаа хэлбэрийг зөв олох хэрэгтэй. Бүгдээрээ адилхан хууль санаачлаад орохдоо бид нар бүгдээрээ яаж санаачлах ёстой вэ тэр журмынхаа дагуу л орж ирэх ёстой. Гэтэл энэ зөрчигдөөд ороод ирсэн гэдгийг Төсвийн байнгын хороон дээр манай хуулийн хэлтсийнхэн, тамгынхан тайлбарлаад тэгээд буцааж байгаа шүү дээ. Эргээд тэр журмынх нь дагуу Засгийн газраасаа саналаа аваад ороод ирэхийгээ л баримталъя гэж нэгдүгээрт буцаасан юм.

Хоёрдугаарт, манай мэдээж баруун зарим аймгуудад хүндрэлтэй байгаа. Үүнийг заавал хууль болгож орж ирэхийг цаашдаа болих хэрэгтэй гэдэг асуудлыг би санал болгож, түрүүн гишүүд үг хэлсэн учраас хэлмээр байна. Ер нь Засгийн газар зарим зүйлүүд дээр арга хэмжээ авч байгаа шүү дээ. Сая манай Хэнтий аймгийн Бэрхийн асуудал хөлдөхөд 200 хэдэн сая төгрөгний асуудлыг жич хэлэлцээд л гаргаад өгсөн.

 Түүнтэй адилхан баруун аймгуудад Баян-Өлгий, энэ Завханд байгаа болж байгаа асуудлуудыг Их Хурлын гишүүд маш яаралтай Засгийн газарт асуудал оруулаад түүгээрээ энэ асуудлыг шийдвэрлэх нь зүгээр шүү дээ. Тэгэхгүй бүхэл бүтэн хууль гаргаж ирээд үүнийг бид нар харахад болохгүй байгаа гэдгийг мэдсээр байж хүч түрэмгийлж, Их Хурлын гишүүд бие биендээ, энд өнөөдөр хэвлэл мэдээллийнхэн байхгүй байгаа учраас ярьж байна л даа, ингэж хүч түрэмгийлэх, ирсэн юмыг жадалж байна, танай хөдөөнийхөн чамайг юу гэж үзэх юм бэ гээд тэгж асуудалд хандахаа болих хэрэгтэй. Эсхүл журмаар нь оруулж ир, эсхүл Засгийн газар энэ ажлыг хийх учраас Засгийн газарт асуудлаа оруулаад, Засгийн газраар юмаа шийдвэрлэх л ажил шүү дээ.  Ийм хачин юм хэлэлцээд цаг авдаг, бие биендээ гоморхдог, бие биенээ шүүмжилдэг, юм зарчмаараа л явах хэрэгтэй.

Тийм учраас манай Төсвийн байнгын хорооны дарга  та сайн тайлбарлаад өгчих хэрэгтэй. Ингээд хуулийн журам зөрчсөн учраас Төсвийн байнгын хороо буцаасан гэдгийг хэлэх хэрэгтэй. Үнэхээрийн оруулж ирэх шаардлагатай бол тэр журмаар нь л яваад ирэх хэрэгтэй. 

Дэмбэрэл даргаас асуумаар байна. Өнөөдөр бид хэлэлцэж, хэлэлцчихээд, өнөөдөр санал хураахгүй явчихлаа. Тэгэхэд маргааш гишүүд ороод ирнэ шүү дээ. Тэгэхээр манай гишүүд чинь ороод ирэхээрээ яг энэ асуудлыг мэдэхгүй учраас өглөө хэлэлцэхгүй санал хураахаар  10 хэдэн гишүүнээ дараад конопдоод явчих. Тэгэхээр эцэст нь бид нар хуулиа зөрчиж байна гэдгийг зарим гишүүд ойлгохгүй байна л даа. Тэр утгаараа маргааш ийм асуудал болбол яах юм бэ? өнөөдөр санал хураахгүй, хэдхэн хүн хоорондоо ярьж ярьчихаад, маргааш бусад нь ороод ирэхэд нөгөөдүүл нь бас үүнийг сайн анзаарахгүй, энэ асуудал ингээд явчихбал бас яах юм бэ гэдэг асуудлыг таниас хоёр дахь асуулт болгож асуумаар байна.

Д.Дэмбэрэл: Арвин гишүүн бодвол санал тавьчихлаа. Жекей гишүүн асуултаа тавья. 

Х.Жекей: Баярлалаа. Ер нь хууль зүйн үндэслэлийн хувьд би жаахан тайлбар хэлье гэж бодож байна. Үндсэн хуулийн  5 дугаар зүйлд бас заасан байна. Мал сүрэг бол үндэсний баялаг мөн бөгөөд төрийн хамгаалалтанд байна гэж. Хоёрдугаарт, Хүнсний тухай хууль гэж бас байна. Энэ дээр  3.1.6-д, Монгол хүн хүнсэндээ хэрэглэхэд заасан хүний физиологийн хэрэгцээнд зайлшгүй шаардлагатай махыг стратегийн хүнс гэнээ гэж заасан байна. Дээр нь 4.1.2-т, стратегийн хүнс үйлдвэрлэдэг үйлдвэрлэгчдийг Засгийн газрын саналыг үндэслэн төрийн санхүү, зээл, татварын бодлогоор дэмжинэ гээд бас заасан байна.  4.1.3-т Улсын нөөцийн хүнсний нэр төрлийг тогтоох, өөрчлөх нь Улсын Их Хурлын өөрийн эрх мэдэл гээд ингээд заасан байна. 

Тэгэхээр чинь  Улсын Их Хурлын эрх мэдэл байхгүй юу? Дээр нь Улсын нөөцийн тухай хуулийн  10.1.1-т ингэж заасан байна шүү дээ. Нөөцийн бараа материалыг шинээр бүрдүүлэхтэй холбогдсон зардлыг улсын төсвөөс санхүүжүүлнэ гээд мөнгийг хаанаас гаргах вэ? ямар хуулиар яаж яаж цаашаа гарц байх вэ гэдгийг заасан байна.  Тэгээд практик шаардлагыг та нөхөд мэдэж байгаа гэж ойлгож байна. Монгол Улс өнөөдрийн байдлаар тоологдсон малын тоогоор бол 42.195.8 сая болсон байна. Энэ нь цаашдаа жилийн эцсийн тоогоор  43 сая хүрэх юм гэж тооцоо гарч ирж байна. Тэгээд энэ малыг маллаж байгаа өрхийн хувьд 124 мянган өрх байна. Энд нь хичнээн малчин  байна вэ гэвэл  360309 малчин байгаа юм  байна. 

Тэгээд энэ малын бүтээгдэхүүнийг авч байгаа ченж гээд нэмээд үзэх юм бол Монгол Улсын хэмжээнд 700-аад мянган хүний асуудлыг зөвхөн энэ тогтоолоор шийдвэрлэх боломж байна гэж. Дээр нь энэ мал гэдэг чинь өөрөө жижиг үйлдвэр. Нэг ёсондоо Монгол Улсад өнөөдөр 43 сая жижиг үйлдвэр байна гэж хэлж болохоор байна шүү дээ. Тэгээд бид чинь энэ жил жижиг үйлдвэрийг дэмжинэ гэж байгаа. Хэрэв жижиг үйлдвэрийг дэмжинэ гэвэл энэ бодлогыг дэмжих ёстой. 

Дээр нь өвөлжилтийн байдал маш хүндэрсэн байна, баруун талд. Өөрөөр хэлбэл мал энэ жил өвөлжих үү? үгүй юу гэдгийг ерөөсөө шийдвэрлэх цаг нь болчихоод байна. Тэгээд Монгол Улсын хэмжээнд энэ их хөдөлмөр хийж байгаа улсуудыг хөдөлмөрийг нь үнэлэхгүй Улсын Их Хурал гишүүн лав байхгүй гэж би бодож байгаа. Тийм байвал та нар завсарлаад тэр нутаг нутагтаа очихдоо тэр тогтоолыг та яагаад эсэргүүцсэн бэ гэвэл та түүнд хариугаа бэлтгэж очих хэрэгтэй болно. 

Өөрөөр хэлбэл, би Сэлэнгэ аймгийн малын тоог авлаа л даа. Монгол Улсын хэмжээгээр хамгийн бага малтай аймаг байдаг юм байна. Тэгээд та түүнийг дэмжихгүй байгаа байх гэж бодож байна. 

Дээр нь,  өнөөдөр малын үнэ ямархуу хэмжээнд байна вэ? ямааны хувьд 5-10 мянга байна. Хонины хувьд  10-15 мянга болсон байна. Арьс гэвэл 300-1000 төгрөгний хооронд болоод малчид элгээрээ хэвтсэн байна. Ийм үед тийм ийм зүйл яриад хэрэггүй. 

Д.Дэмбэрэл: Цаг дуусчихаад байна. Жекей гишүүний яриаг гүйцээчихье.

Х.Жекей: 20.3.3-т байгаа шүү дээ, шаардлагатай бол холбогдох бусад хуульд өөрчлөлт оруулах хуулийн болон Улсын Их Хурлын бусад шийдвэрийн төслийг хамтад нь өргөн барина гэж. Өргөн барихдаа энэ чинь байгаагүй гэж Баярцогт сайд та худлаа яриад байна шүү дээ. Засгийн газраас санал авахдаа байгаагүй болохоос Улсын Их Хурлын даргад өргөн барихдаа хуулийн тэр Засгийн газраас ирсэн санал чинь ингэж ирсэн шүү дээ. Өөрөөр хэлбэл,  хуульд өөрчлөлт оруулах асуудал энэ дотор алга байнаа. Тийм учраас хуульд харшлаад байна гэсэн байдалтай тийм Засгийн газраас санал өгсөн. Түүнийг нь бид авангуутаа, тэгвэл өргөн барихдаа Монгол Улсыг хөгжүүлэх сангийн тухай хуульд нэмэлт оруулах тухай саналыг нэмээд оруулъя гээд нэмээд оруулаад, гарын үсэг зураад  тэгээд бид Их Хурлын даргад өргөн барьсан шүү дээ.

Тийм учраас би үүнийг ямарваа нэг хууль зөрчиж байна гэж, одоо шийдэх арга нь юу вэ гэхээр санал хураалт. Санал хураагаад хагална. 

Д.Дэмбэрэл: Цаг чинь дуусчихаад байна.  Гишүүд ээ, Тамгын газар тодруулга өгье. Одоо бид нар горимоороо бол З гишүүн дэмжээд, З гишүүн эсэргүүцээд санал хураах юм байгаа. Тамгын газар тодруулга өгье. 

Буцаах асуудлаар санал хурааж шийднэ. Тамгын газар тодруулга өгье. Энэ хууль төсөл өргөн мэдүүлэх журам зөрчигдөөд байна уу? энэ юу дутаад Байнгын хорооны дүгнэлт үүнийг хэлэлцэх боломжгүй гэж гарсан юм бэ? 

Ц.Шаравдорж: Тайлбар өгье. Эрхэм гишүүд ээ, манай хууль өргөн барьсан  16 гишүүн бол  Монгол Улсын Засгийн газраас тогтоолын төслийг өгөөд, тогтоолын төсөл дээр санал авсан. Тэр нь Засгийн газрын Хэрэг эрхлэх газрын албан бичиг, хуралдааны тэмдэглэлээс тодорхой байгаа. Тэр тогтоолд өгсөн саналтайгаа хамт Тамгын газарт бүх материалаа өгөхөд бид тэр үндсэн дээр л бүрдлийг нь хянасан юм. Тийм учраас Улсын Их Хуралд өргөн барих материалын бүрдэл хангагдсан байна гэж бид үзсэн.

Энэ явцад Улсын Их Хурлын эрхэм гишүүд маань хуулийн төсөл санаачлаад ингээд өргөн барьсан. Тамгын газрын зүгээс зарим гишүүдэд анхааруулсан. Хуулийн төсөл өргөн барьж байгаа бол дахиад Засгийн газраас санал авах ёстой шүү дээ гэдгийг албан ёсоор. Энэ үед манай хууль санаачилсан зарим гишүүд  дахиад хугацаа алдах юм, ийм учраас бид бүрэн эрхийн дагуу өргөн барина гээд ингээд өргөн барьчихсан.

Нэгэнт Монгол Улсын Их Хурлын гишүүд бүрэн эрхийнхээ дагуу энэ тогтоол, энэ хуулиа өргөн барьсан учраас одоо санал хураалтаар л шийдэх ёстой. Өөр арга байхгүй. Тамгын газар бол Улсын Их Хурлын тогтоолын дагуу материал нь хэрхэн бүрдсэн байна вэ гэдэг дээр саналаа өгсөн.

Д.Дэмбэрэл: Ойлголоо. Уг нь хуулийн төслийг хэлэлцэх ёсгүй боловч орчихсон юм байна. Тэгэхээр өнөөдөр санал хураалтаа болъё, гишүүд ээ.  Ойлгож байна, ороод ирсэн асуудлыг Улсын Их Хурал буцаах асуудлыг шийддэг болохоос биш, Байнгын хороо гэж буцаая гэж шийдэл гаргах эрх байхгүй. 

Одоо З гишүүн дэмжиж, З гишүүн эсэргүүцэж үг хэлэх асуудал үлдсэн байна. Ингээд маргаад суугаад байх уу? болих уу? өглөө ирээд яривал яасан юм бэ? 

Гишүүд асуултаа асууж, хариултаа авлаа. Горимоороо явья.  Хэлэлцэж эсэхтэй холбогдуулж дэмжиж З, эсэргүүцэж З гишүүн үг хэлэх ёстой. Дараа нь санал хурааж шийддэг ёстой. Тэгэхээр маргааш өглөө ирээд З, З гишүүнээ сонсчихоод, тэгээд ирцтэй байхдаа саналаа хураавал яасан юм бэ?  Одоо ингээд үргэлжлээд байя гэж гишүүд үзэж байгаа бол саналаа сонсоё. Бид нар горимоороо явсаар байгаад л асуудлаа шийднэ шүү дээ. Түүнээс буруу, зөвөө яриад ойлгогдож л байна, наадах чинь. Буруу юм наана чинь байж л байна.

Ингээд ярих юм уу, өглөө ирээд энэ гишүүдийг яриулах уу? Ер нь өнөөдөр бид нар үдийн цайнаар нэлээн хуралдчихлаа. Ирц ч санал хураах түвшинд байна гэхэд эргэлзээтэй байна.

Ингээд хуралдааныг маргааш  10.00 цагаас үргэлжилье.

Завсарлая. Баярлалаа. 

Энэ нэрийг хадгалчихаарай, маргааш 6 хүн үг хэлнэ.

                                                                             (17.15-17.40 цагт Д.Цэндсүрэн)

Хуралдаан 17 цаг 40 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ: Д.ЦЭНДСҮРЭН, Ц.АЛТАН-ОД, Ц.НАРАНТУЯА, Б.БАТГЭРЭЛ
